
ᐱᒋᐊᕐᓂᖓ 

 

 

ᑖᒃᑯᐊ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ ᒪᓕᒐᖃᖅᑎᑦᑎᕗᑦ ᑲᒥᓴᓇᖓᑦ 

ᓄᓇᕗᒥ ᑎᒃᑯᐊᖅᓯᔪᓐᓇᖁᓪᓗᒍ, ᐊᑐᕐᓗᓂᐅᒃ ᐊᑐᓕᖁᔭᓕᐊᖑᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓂᐊᖅᑐᒥᒃ ᐊᕐᕌᒍᓄᑦ ᑕᓪᓕᒪᓄᑦ. 

 

ᒥᔅ ᐃᓚᐃᓐ ᑮᓇᓐ ᐸᖕᒃᔅ ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ ᕖᕝᕗᐊᕆ 24, 2015−ᖑᑎᓪᓗᒍ, ᐊᕐᕌᒍᓄᑦ ᑕᓪᓕᒪᓄᑦ 

ᑲᒥᓴᓇᒋᔭᐅᓂᐊᕐᓗᓂ ᓄᓇᕗᒥ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ.  ᑕᒪᓐᓇ ᑎᓴᒪᒋᓕᖅᑕᖓ 

ᑎᒃᑯᐊᖅᑕᐅᒃᑲᓐᓂᖅᑎᓪᓗᒍ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒋᔭᐅᓪᓗᓂ ᓄᓇᕗᒧᑦ.  ᒥᔅ ᑮᓇᓐ 

ᐸᖕᒃᔅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒋᔭᐅᖕᒥᔪᖅ ᓄᓇᑦᑎᐊᕐᒥᐅᓄᑦ. 

 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᑦᑎᐊᕐᒥ ᐱᓐᖑᖅᑎᑦᑎᓚᐅᖅᑐᑦ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓂᒃ ᓯᕗᕐᖓᒍᑦ ᐊᕗᑎᓚᐅᖅᑳᕋᑎᒃ.  ᒪᓕᒡᓗᒍ ᑐᓴᒐᒃᓴᓕᕆᓂᕐᒧᑦ ᐊᒻᒪ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅ ᐅᖃᐅᓯᕆᓯᒪᔭᖓ: 

 

“ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ ᓴᓇᔭᐅᓚᐅᖅᓯᒪᔪᖅ 

ᑲᔪᖏᖅᓴᐃᔾᔪᑎᖃᖁᓪᓗᒋᑦ, ᐸᖅᑭᒡᓯᖁᓪᓗᒋᑦ ᐊᒻᒪᓗ ᓴᐳᒻᒥᒡᓯᖁᓪᓗᒋᑦ ᑎᒍᓯᖃᑦᑕᕐᓂᕆᔭᖏᑦ ᑐᓴᒐᒃᓴᓂᒃ 

ᑎᑎᕋᖃᑦᑕᖅᑕᖏᓐᓂᒃ ᒐᕙᒪᒃᑯᑦ ᐊᒻᒪᓗ ᐱᖃᑦᑕᖅᑕᖏᑦ ᑎᑎᖅᑲᑦ ᓴᐳᑎᔭᐅᓯᒪᖁᓪᓗᒋᑦ ᐊᒻᒪ 

ᓴᐳᑎᔭᐅᓯᒪᖁᓪᓗᒋᑦ ᑲᓐᖑᓇᖅᑐᑦ ᐱᔪᓐᓇᐅᑎᖏᑦ ᑭᓇᒃᑯᑐᐃᓐᓇᐃᑦ." 

 

ᑖᓐᓇ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖅ ᐊᒻᒪᓗ ᒪᓕᒐᕋᓛᖏᑦ 

ᓴᓇᔭᐅᓚᐅᖅᑐᑦ ᐱᖁᔭᕐᔪᐊᖅ ᐊᑐᖅᑕᐅᓪᓗᑎᒃ ᐱᔭᐅᓯᒪᔪᑦ ᓄᓇᑦᑎᐊᕐᒥᓐᖔᕐᓂᑯᑦ ᐄᑉᐳ  1, 1999−ᒥ 

ᐊᕗᑎᑎᓪᓗᒋᑦ. ᐊᑯᓐᓂᐊᓂ 1999 ᐊᒻᒪᓗ 2012, ᐅᓄᑲᓪᓚᒃᑐᓂᒃ ᒥᑭᒃᑑᑎᓂᒃ ᐋᖅᑭᒋᐊᕈᑎᓕᐅᓚᐅᖅᑐᑦ 

ᐱᖁᔭᕐᔪᐊᓄᑦ ᐋᖅᑭᒡᑕᐅᖁᓪᓗᒋᑦ ᑐᓗᖅᑕᕈᑕᐅᔪᑦ ᐊᓯᖏᓐᓄᑦ ᐱᖁᔭᕐᔪᐊᖏᓐᓄᑦ ᓄᓇᕗᑦ.  ᐊᓯᔾᔨᖅᓯᓯᒪᓕᕐᒥᔪᑦ 

ᒪᓕᒐᕋᓛᖏᓐᓂᒃ ᑕᐃᒪᓐᖓᓂᑦ ᐄᑉᐳ 1, 1999−ᒥᓂᑦ, ᐋᖅᑭᒡᓱᖅᑕᐅᑐᐃᓐᓇᖃᑦᑕᓚᐅᖅᑐᑦ ᐋᖅᑭᒋᐊᕆᐊᖃᖅᑐᑦ.  

ᑎᑎᕋᖅᑕᐅᓯᒪᓂᖏᑦ ᒐᕙᒪᒃᑯᑦ ᑎᒥᖁᑎᖏᑦ ᐋᖅᑭᒋᐊᖅᑕᐅᓯᒪᓕᖅᑐᑦ ᐱᖃᓯᐅᔾᔨᓯᒪᓂᐊᕐᒪᑕ ᐊᓯᔾᔨᖅᑕᐅᓯᒥᒪᔪᓂᒃ 

ᒐᕙᒪᒃᑯᑦ ᑎᒥᖁᑎᖓᑦᑕ ᐋᖅᑭᒡᓱᖅᓯᒪᓂᕆᔭᖓ. 

 

ᐱᖁᔭᒃᓴᖅ 38, ᐱᖁᔭᕐᔪᐊᖅ ᐋᖅᑭᒋᐊᕈᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐱᖁᔭᔪᐊᖓᓐᓄᑦ, ᓯᕗᓪᓕᖅᐹᒥ ᐅᖃᓕᒫᖅᑕᐅᓚᐅᖅᑐᖅ ᔫᓂ 1, 2012−ᖑᑎᓪᓗᒍ.  ᑖᒃᑯᐊ ᐋᖅᑭᒋᐊᕈᑕᐅᔪᑦ 

ᓇᓗᓇᐃᖅᓯᒪᑦᑎᐊᖅᑐᓂᒃ ᐱᔪᓐᓇᐅᑎᑖᖅᑎᑦᑎᓚᐅᖅᑐᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓗ ᑲᒥᓴᓇᒥᒃ 

ᕿᒥᕐᕈᓇᒍᓐᓇᖅᓯᖁᓪᓗᒍ ᑲᓐᖑᓇᖅᑐᓄᑦ ᐊᒃᑐᐊᔪᓂᒃ ᐃᒻᒥᒧᑦ ᑐᕌᖓᔪᓂᒃ ᑎᑎᖅᑲᖁᑎᒋᔭᐅᔪᓂᒃ ᒐᕙᒪᒃᑯᑦ 

ᑎᒥᖁᑎᖏᓐᓄᑦ.  ᐋᖅᑭᒋᐊᕈᑎᑦ ᒪᓕᒐᓕᐅᓚᐅᕐᒥᔪᑦ ᐱᖁᔭᖃᓕᕐᖢᑎᒃ ᒐᕙᒪᒃᑯᑦ ᑎᒥᖁᑎᖏᑦ 

ᑐᓴᖅᑎᑦᑎᖃᑦᑕᖁᓪᓗᒋᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᑎᑎᖅᑲᑦ ᓯᖁᒥᑦᑎᑎᓪᓗᒋᑦ ᐃᒻᒥᒧᑦ 

ᑐᕌᖓᔪᓂᒃ ᑲᓐᖑᓇᖅᑐᓂᒃ ᑐᓴᒐᒃᓴᓂᒃ ᐊᐅᓚᑕᖏᓐᓂᒃ.  ᑖᒃᑯᐊ ᐋᖅᑭᒋᐊᕈᑎᐅᔪᑦ ᐊᑐᓕᖅᑎᑕᐅᓚᐅᖅᑐᑦ ᒪᐃ 11, 

2013−ᖑᑎᓪᓗᒍ. 

 

ᐋᖅᑭᒋᐊᕈᑎᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᓴᐳᒻᒥᒡᓯᕐᓂᕐᒧᓪᓗ ᑲᓐᖑᓇᖅᑐᓂᒃ ᒪᓕᒐᖏᑦ ᑎᑎᕋᖅᑕᐅᓚᐅᖅᑐᑦ ᐄᑉᐳ 

2015-ᖑᑎᓪᓗᒍ ᐃᓚᒋᓪᓗᓂᐅᒃ ᐅᐃᒍᖓᑕ II-ᖑᓪᓗᓂ ᓄᓇᕗᒥ ᒪᓕᒐᐃᑦ ᑎᑎᕋᖅᑕᐅᒪᕕᖏᓐᓂ.  

ᒫᓐᓇᕐᓂᓴᐅᓂᖅᐹᖑᔪᖅ ᐋᖅᑭᒋᐊᕈᑎ ᐱᖃᓯᐅᔾᔨᓯᒪᔪᑦ ᐃᒡᓗᓕᕆᓂᕐᒧᑦ ᑲᑎᒪᔨᖏᓐᓂᒃ ᓂᕈᐊᖅᑕᐅᓯᒪᔪᓂᒃ ᐊᒻᒪ 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᖏᓐᓂᒃ ᐊᑖᒎᑦ ᑐᑭᖏᑕ “ᒐᕙᒪᒃᑯᑦ ᑎᒥᖁᑎᖏᑕ.  ᑖᓐᓇ ᐃᒪᓐᓇ ᑐᑭᖃᖅᑐᖅ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᖓ ᒫᓐᓇ ᐊᑐᖅᑕᐅᓕᖅᑐᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑎᒥᖁᑎᖏᓐᓄᑦ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᓚᐅᕐᓂᖓ ᒪᓕᒡᓗᒍ, ᑎᑎᕋᕐᕕᖓ ᐃᒪᓐᓇ 

ᑎᓕᔭᐅᓯᒪᔾᔪᑎᖃᖅᑐᖅ:  

 

“…ᕿᒥᕐᕈᓇᒍᓐᓇᖁᓪᓗᖓ ᐃᓱᒪᓕᐅᕈᑕᐅᓚᐅᖅᑐᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ 

ᐊᑐᓕᖁᔭᓕᐅᖁᓪᓗᖓ ᒥᓂᔅᑕᕆᔭᐅᔪᒧᑦ...ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑎᓪᓗᖓ 

ᐱᓕᕆᐊᒃᓴᖃᕋᒪ ᑲᔪᖏᖅᓴᐃᓂᕐᒥᒃ ᐊᑐᖅᑕᐅᖁᓪᓗᒋᑦ ᑐᓐᖓᕕᖏᑦ ᐱᖁᔭᕐᔪᐊᑦ ᐃᓕᓐᓂᐊᖅᑎᑦᑎᓂᒃᑯᑦ 

ᑕᖅᑲᒃᑯᓂᖓ.  ᑎᓕᔭᐅᓯᒪᔾᔪᑎᖃᕐᒥᔪᖅ ᑐᓂᓯᖃᑦᑕᕐᓂᕐᒥᒃ ᒐᕙᒪᒃᑯᓐᓄᑦ ᓂᓪᓕᐅᑎᒋᔭᖏᓐᓂᒃ ᐊᒻᒪ 

ᖃᓄᐃᓕᐅᖁᔨᒐᔭᕐᒪᖔᑦ ᐱᓪᓗᒍ ᒪᓕᒐᓕᐅᕐᕕᒃ ᐊᒻᒪᓗ ᐊᓯᖏᑕ ᒐᕙᒪᐅᔪᑦ ᐱᒋᐊᖅᑎᓯᒪᔭᖏᑦ 

ᐊᒃᑐᐃᔪᓐᓇᖅᑐᑦ ᑎᒍᓯᒐᓱᐊᕐᓂᕐᒧᑦ ᑐᓴᒐᒃᓴᓂᒃ ᐅᕝᕙᓘᓐᓃᑦ ᑐᓂᐅᖅᑲᖅᑕᐅᓂᖏᓐᓄᑦ ᑲᓐᖑᓇᖅᑐᑦ ᐃᒻᒥᒧᑦ 

ᑐᕌᖓᒧᓄᑦ ᑐᓴᒐᒃᓴᑦ ᐱᓯᒪᔭᐅᔪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ.” 

 

ᐊᑖᒍᑦ 68 ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓂ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑎᑎᕋᕆᐊᖃᖅᑎᑕᐅᖕᒪᑦ ᐊᒻᒪ ᑐᓂᓯᔭᕆᐊᖃᕐᖢᓂ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᓂᒃ ᒪᓕᒐᓕᐅᕐᕕᖕᒧᑦ ᐅᓂᒃᑳᖃᕐᓗᓂ ᑎᑎᕋᕐᕕᖓᓂ ᑭᓱᓕᕆᓚᐅᕐᒪᖔᑦ. 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ ᓈᓚᖕᓂᖃᕐᖢᑎᒃ ᑲᑎᒪᑎᓪᓗᒋᑦ ᐱᕕᒃᓴᖃᓚᐅᖅᐳᑦ ᐱᔾᔪᑎᐅᔪᓂᒃ 

ᓴᖅᑭᑦᑎᔪᓐᓇᕐᓗᑎᒃ ᐊᑐᓂ ᐅᓂᒃᑳᓕᐊᖑᔪᓂ ᐅᖃᐅᑕᐅᔪᓐᓇᖁᓪᓗᒋᑦ. ᒐᕙᒪᒃᑯᑦ ᑭᐅᔭᕆᐊᖃᕐᓂᖓᑦ 

ᓴᖅᑭᑕᐅᓯᒪᖕᒪᑦ ᒪᓕᒐᖏᑎᒍᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ, ᑖᒃᑯᐊ ᒐᕙᒪᒃᑯᓐᓂᒃ 

ᓴᖅᑭᑦᑎᖃᑦᑕᕆᐊᖃᖅᑎᑦᑎᔪᑦ ᐃᓗᐃᑦᑐᓂᒃ ᑭᐅᔾᔪᑎᓂᒃ ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓄᑦ ᐊᒻᒪᓗ 

ᐊᑐᓕᖁᔭᓕᐊᖏᓐᓄᑦ ᑭᐅᔭᕆᐊᖃᕐᖢᑎᒃ ᐅᓪᓗᑦ 120 ᐊᓂᒍᓚᐅᖏᓐᓂᖏᓐᓂ ᓴᖅᑭᑕᐅᓚᐅᖅᑎᓪᓗᒋᑦ ᐅᓂᒃᑳᓕᐊᑦ 

ᒪᓕᒐᓕᐅᕐᕕᖕᒥ. 

 

ᐊᕐᕌᒍᐊᓂ 2005, ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᑎᓯᒪᓕᖅᑐᑦ ᐱᖁᖅᓯᐅᔪᒥᒃ ᓴᖅᑭᑦᑎᖃᑦᑕᕐᓂᕐᒥᒃ ᐊᕐᕌᒍᑕᒫᓐ 

ᐅᓂᒃᑳᓕᐊᓂᒃ ᐊᐅᓚᑕᐅᓂᖓ ᐱᓪᓗᒍ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖅ. 

ᒐᕙᒪᒃᑯᑦ ᒫᓐᓇᕐᓂᓴᐅᓂᖅᐹᖁᑎᖓᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓐᓂ ᐊᐅᓚᑕᐅᓂᖓ ᐱᖁᔭᕐᔪᐊᖅ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᓄᕕᐱᕆ 3, 2015−ᖑᑎᓪᓗᒍ. 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 2015-ᒥ ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᓯᑎᐱᕆ 28, 2015-ᒥ, ᑕᑯᒃᓴᐅᓪᓗᑎᒃ ᑕᓚᕖᓴᒃᑯᑦ ᑲᑎᒪᔾᔪᑎᖃᖅᑎᓪᓗᒋᑦ 2014-2015-ᒧᑦ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᓂᒃ ᒪᓕᒐᓕᐅᕐᕕᖕᒧᑦ.  ᐊᖓᔪᖅᑲᐅᑎᐅᔪᑦ ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᕕᖓᓐᓂᑦ 

ᐊᐅᓚᑦᓯᔨᒃᑯᑦ ᐊᒻᒪ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᓵᖓᓄᐊᖃᑕᐅᓚᐅᕐᒥᔪᑦ ᑲᑎᒪᔨᕋᓛᑦ. 

 

ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᓈᓚᖕᓂᖃᕐᖢᑎᒃ ᑲᑎᒪᓚᐅᖅᑎᓪᓗᒋᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᓄᕕᐱᕆ 4, 

2015-ᖑᑎᓪᓗᒍᓴ.  ᓄᓇᕗᑦ ᒐᕙᒪᒃᑯᖏᑦ ᑭᐅᔾᔪᑎᖏᑦ ᑲᑎᒪᔨᕋᓛᓄᑦ ᐅᓂᒃᑳᓕᐊᖑᓪᓗᑎᒃ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᒫᔾᔨ 15, 2016-ᖑᑎᓪᓗᒍ.  ᑭᖑᓪᓕᖅᐹᖅᓯᐅᑎᑦ ᐅᓂᒃᑳᓕᐊᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ 

ᒫᓐᓇ ᐊᑐᖅᑕᖏᓐᓂᒃ ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᒡᓯᕈᑎᔪᓄᑦ ᐊᒻᒪ ᑭᖑᓪᓕᕐᒥ ᐱᓕᕆᐊᒃᓴᖏᑦ ᐆᒃᑐᕋᐅᑎᓂᒃ 

ᑎᑎᕋᕐᓗᑎᒃ ᒪᓕᒐᕆᓂᐊᖅᑕᖏᓐᓂᒃ ᐱᓕᕆᐊᖃᖅᑎᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᑐᓂᔭᐅᓯᒪᔪᓂᒃ 

ᒐᕙᒪᒃᑯᑦ ᓯᓚᑖᓄᑦ ᐊᑐᖅᑕᐅᓪᓗᑎᒃ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓱᕈᓯᓕᕆᓂᕐᒧᑦ ᐊᒻᒪ ᐃᓚᒌᑦ 

ᐱᔨᑦᓯᖅᑕᐅᓂᖏᓐᓄᑦ ᐱᖁᔭᕐᔪᐊᖓ ᓴᖅᑭᑕᐅᓚᐅᖅᓯᒪᓪᓗᓂ ᔫᓂ 7, 2016-ᖑᑎᓪᓗᒍ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2015-2016 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᑦ 

ᓴᖅᑭᑕᐅᓚᐅᖅᑐᖅ ᑲᑎᒪᕐᔪᐊᖅᑎᓐᓇᒋᑦ ᐊᑐᖅᑕᐅᓪᓗᓂ 44(2) ᒪᓕᒐᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ 

ᔪᓚᐃ 24, 2016-ᖑᑎᓪᓗᒍ. ᓯᑎᐱᕆ 13-14, 2016-ᖑᑎᓪᓗᒍ, ᓵᖓᓄᐊᖅᑎᓪᓗᒍ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐊᖓᔪᖅᑲᐅᑎᑦ ᐃᖅᑲᓇᐃᔭᖅᑎᑦ 

ᓵᖓᓄᐊᓚᐅᖅᑐᑦ ᑲᑎᒪᔨᕋᓛᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ.  ᑲᑎᒪᔨᕋᓛᑦ ᓈᓚᖕᓂᖃᕐᖢᑎᒃ ᑲᑎᒪᑎᓪᓗᒋᑦ 

ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ ᓄᓇᕗᓕᒫᒥ ᐊᒻᒪᓗ ᒪᑐᐃᖓᓪᓗᓂ ᑲᑎᒪᓂᖓᑦ ᑭᓇᒃᑯᑐᐃᓐᓇᕐᓄᑦ 

ᑕᑯᔭᖅᑐᖅᑕᐅᔪᓐᓇᕐᓗᑎᒃ.  ᑲᑎᒪᔾᔪᑎᕕᓂᖏᑦ ᑲᑎᒪᔨᕋᑦ ᐊᑐᐃᓐᓇᐅᑎᑕᐅᕗᑦ ᒪᓕᒐᓕᐅᕐᕕᐅᑉ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖓᓂ. 

ᐅᔾᔨᕆᔭᐅᔪᑦ ᐊᒻᒪ ᐊᑐᓕᖁᔭᓕᐊᑦ 

 

ᐱᔾᔪᑎ:  ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ  

ᕿᒥᕐᕈᓇᓚᐅᖅᑎᓪᓗᒋᑦ ᐊᑐᓕᖁᔭᓕᐊᓂᒃ 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᐱᖃᓯᐅᔾᔨᓯᒪᖃᑦᑕᕐᓗᑎᒃ ᓇᐃᓈᖅᓯᒪᔪᓂᒃ ᐊᑐᓂ ᕿᒥᕐᕈᓇᖕᓂᕆᓚᐅᖅᑕᖓᓂᒃ 

ᐊᑐᓕᖁᔭᓕᐊᕆᓚᐅᖅᑕᖏᓐᓂᒡᓗ ᐃᓗᐊᓂ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐅᕐᕕᒋᔭᕆᐊᖃᖅᑕᖏᑕ 

ᐱᓕᕆᓂᕆᓚᐅᖅᑕᖏᓐᓂᒃ. 

 

ᑲᑎᒪᔨᕋᓛᑦ ᐅᐱᒍᓱᕐᒃᐳᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᓯᕗᒧᐊᒃᑎᑦᑎᑦᓯᐊᕐᓂᖓᓄᑦ ᐊᑐᓂ 

ᕿᒥᕐᕈᓇᓚᐅᕐᖢᓂ ᐊᑐᓕᖁᔭᓕᐊᖏᓐᓂᒃ ᑕᖅᑲᒃᑯᓄᖓᓗ ᐊᑐᐃᓐᓇᐅᑎᓪᖢᓂᒋᑦ ᖃᕆᑕᐅᔭᒃᑯᑦ 

ᑐᑭᓯᒋᐊᕐᕕᖁᑎᖓᓐᓂ ᑎᑎᕋᕐᕕᖓᑕ.  ᑖᒃᑯᐊ ᕿᒥᕐᕈᓇᓚᐅᕐᖢᓂ ᐊᑐᓕᖁᔭᓕᐊᑦ ᐃᓗᓕᖃᖃᑦᑕᖅᑐᑦ 

ᓇᓗᓇᐃᖅᑎᖅᓯᒪᔪᓂᒃ ᕿᒥᕐᕈᓂᕆᓚᐅᖅᑕᖏᓐᓄᑦ ᓂᓪᓕᕐᕕᖃᖃᑦᑕᕐᖢᓂ ᐊᑐᓂ ᓵᖓᓄᐊᖅᑐᓂᒃ ᐊᕐᕌᒍᑉ ᐃᓗᐊᓂ, 

ᐊᒻᒪᓗ ᐊᑑᑎᖃᑦᑎᐊᖅᑐᑦ ᑐᑭᓯᑦᑎᐊᖁᓪᓗᒋᑦ ᐱᔭᕐᓂᖏᓐᓂᖏᓐᓂᒃ ᐱᔾᔪᑎᐅᔪᑦ ᑲᒪᒋᔭᕆᐊᖃᖅᐸᒃᑕᖏᑦ 

ᑎᑎᕋᕐᕕᖓᑕ ᐃᓗᐊᒍᑦ. 

 

ᐃᓚᖓᑕ ᓈᓴᐅᑎᖓᓂ 68  ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᕐᓂ ᐃᒪᓐᓇ 

ᒪᓕᒐᖃᖅᑎᑦᑎᖕᒪᑦ: 

 

“ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᕆᐊᖃᖅᐳᖅ, ᑎᑭᑦᑕᕌᖓᑦ ᔪᓚᐃ 1 

ᐊᕐᕌᒍᑕᒫᓐ, ᑐᓂᓯᖃᑦᑕᕐᓗᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᕿᒥᕐᕈᓇᖕᓂᕆᓚᐅᖅᑕᖓᑕ 

ᐊᑑᑎᖃᕐᓂᕆᔭᖓᓂᒃ ᐱᖁᔭᕐᔪᐊᑦ ᐊᒻᒪᓗ ᐅᓂᒃᑳᓕᐅᕐᓗᓂ ᐱᓕᕆᓚᐅᖅᑕᖏᓐᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᓂ ᐊᑐᕐᖢᒋᑦ ᐱᖁᔭᕐᔪᐊᑦ ᐊᕐᕌᒍᒧᑦ ᐊᓂᒍᖅᑐᒧᑦ 

ᐅᓂᒃᑳᓕᐅᕈᑎᖃᕐᓗᓂ, ᐱᖃᓯᐅᑎᓗᒋᑦ ᑐᓴᒐᒃᓴᑦ ᐱᔾᔪᑎᖃᖅᑐᑦ ᐊᑐᓕᖁᔭᓕᐊᖑᓯᒪᔪᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᕿᒥᕐᕈᓇᓚᐅᕐᖢᓂ ᐊᑐᓕᖁᔭᓕᐊᖏᑦ 

ᒪᓕᒃᑕᐅᓐᓂᓐᖏᑎᓪᓗᒋᑦ.” 

 

ᐃᓗᐊᓂ ᓄᕕᐱᕆ 4, 2015-ᖑᑎᓪᓗᒍ, ᐅᓂᒃᑳᓕᐊᓂ, ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ 

ᑎᑎᕋᖅᓯᒪᔪᑎᒍᑦ ᑭᐅᖁᓪᓗᒋᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᕿᒥᕐᕈᓚᐅᕐᖢᓂ 

ᐊᑐᓕᖁᔭᓕᐊᖏᓐᓄᑦ ᓴᖅᑭᑕᐅᓗᑎᒃ ᑕᖅᑲᒃᑯᓄᖓ ᖃᕆᓴᐅᔭᒃᑯᑦ ᐃᑭᐊᖅᑭᕕᖓᒍᑦ ᑎᑎᕋᕐᕕᖓᑕ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 

 

ᑲᑎᒪᔨᕋᓛᑦ ᐅᐱᒍᓱᒃᐳᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐱᓕᕆᐊᖃᖅᓯᒪᖕᒪᑦ ᑖᒃᑯᓂᖓ 

ᑭᖑᕙᖅᓯᒪᓇᓂ ᐊᒻᒪ ᐊᑐᐃᓐᓇᕈᐃᓯᒪᓪᓗᓂ ᑕᖅᑲᒃᑯᓄᖓ ᕿᒥᕐᕈᓇᒃᑕᐅᔪᐃᓐᓇᐅᔪᓐᓇᕐᓂᐊᕐᒪᑕ 

ᐊᑐᓕᖁᔭᓕᐊᖑᓚᐅᖅᑐᓕᒫᓄᑦ ᐱᔭᕇᖅᑕᐅᓚᐅᖅᑐᑦ ᑎᑎᕋᕐᕕᖓᓂ. 

ᐃᓗᐊᓂ 2015-2016 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᐃᓚᖓᑕ ᓈᓴᐅᑎᖏᑦ 36 ᐊᒻᒪ 49.6 ᐃᓗᐊᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ 

ᑲᓐᖑᓇᖅᑐᑦ ᐱᖁᔭᕐᔪᐊᖓᓐ ᒪᓕᒐᖃᖅᑎᑦᑎᖕᒪᑦ ᐊᖓᔪᖅᑳᖑᔪᖅ ᑎᒥᖁᑎᒋᔭᐅᔪᑉ ᐱᓕᕆᕕᖓᓐᓄᑦ 

ᑭᐅᔭᕆᐊᖃᕐᖢᓂ ᐊᑐᓕᖁᔭᓕᐊᖑᔪᓄᑦ ᐊᒻᒪ ᒪᓕᒍᒪᒍᓂᒋᑦ ᐊᑐᓕᖁᔭᓕᐊᑦ ᒪᓕᒡᓗᓂᒋᑦ ᐅᕝᕙᓘᓐᓃᑦ 

ᐊᓯᖓᓐᓂᒃ ᐃᓱᒪᓕᐅᕐᓗᑎᒃ ᓈᒻᒪᒋᔭᖓᓐᓂᒃ.  ᑖᓐᓇ ᐃᓱᒪᓕᐅᕈᑎᐅᔪᖅ ᑎᑎᕋᖅᓯᒪᔭᕆᐊᖃᖅᑐᖅ ᐊᒻᒪ 

ᑐᓂᔭᐅᔭᕆᐊᖃᖅᑐᖅ ᑐᒃᓯᕋᐅᑎᓕᐅᓚᐅᖅᑐᒧᑦ ᐅᕝᕙᓘᓐᓂᑦ ᐅᓐᓂᕐᓗᓚᐅᖅᑐᒧᑦ, ᓇᓕᐊᑐᐃᓐᓇᖅ ᒪᓕᒡᓗᒍ. 

 

ᑭᐅᔪᓐᓇᕈᑎᒃᓴᖓᓂᒃ ᑎᒥᖁᑎᒋᔭᐅᔪᑦ ᐱᓕᕆᕕᖏᑕ ᐱᑕᖃᓗᐊᖏᒻᒪᑦ ᑭᖑᕐᖓᒍᑦ 

ᑕᐃᒪᐃᓕᐅᓚᐅᖅᑎᓪᓗᒋᑦ.  ᑎᒥᖁᑎᒋᔭᐅᔪᑦ ᐱᓕᕆᕕᖏᑦ ᒪᓕᒐᖃᖏᒻᒪᑕ ᐅᓂᒃᑳᓕᐅᕆᐊᒃᓴᖅ 

ᑎᑎᕋᕐᕕᓐᓄᑦ ᐅᕝᕙᓘᓐᓃᑦ ᑐᒃᓯᕋᓚᐅᖅᑐᒧᑦ/ᐅᓐᓂᕐᓗᒍᑎᓕᐅᓚᐅᖅᑐᒧᑦ ᐊᑐᓕᖁᔭᓕᐊᖑᔪᑦ 

ᐊᑐᓕᖅᑎᑕᐅᓚᐅᖅᑎᓪᓗᒋᑦ.  ᐅᓪᓗᒥᒧᑦ ᑎᑭᓪᓗᒍ, ᑕᖅᑲᒃᑯᐊ ᖃᐅᔨᒪᒐᔭᖏᑦᑐᑦ ᐊᑐᓕᖁᔭᓕᐊᖑᓚᐅᖅᑐᑦ 

ᐊᖏᖅᑕᐅᓐᓂᕐᒪᖔᑕ ᐊᖏᖅᑕᐅᓐᓂᖏᒻᒪᖔᑕᓗ, ᑕᖅᑲᒃᑯᐊᓗ ᖃᐅᔨᒋᐊᕐᓂᐊᖏᑦᑐᑦ ᑎᒥᖁᑎᒋᔭᐅᔪᒧᑦ 

ᐊᑐᓕᖁᔭᓕᐊᖑᔪᑦ ᐱᔭᕇᖅᑕᐅᓐᓂᕐᒪᖔᑕ.  ᑕᑯᒃᓴᐅᑎᑦᓯᓂᖅ ᒐᕙᒪᒃᑯᑦ ᑭᐅᔾᔪᑎᖏᓐᓂᒃ ᖃᕆᑕᐅᔭᒃᑯᑦ 

ᐃᑭᐊᖅᑭᕕᓐᓂ, ᐱᖃᓯᐅᑎᓪᓗᒋᑦ ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖑᔪᑦ, ᐃᑲᔪᖅᓯᓂᖃᕐᓂᐊᖅᑐᑦ 

ᑲᔪᖏᖅᓴᐃᑎᓪᓗᑕ ᑕᖅᑲᒃᑯᐊ ᖃᐅᔨᒋᐊᕐᓂᖅᓴᐅᖁᓪᓗᒋᑦ ᑭᐅᔪᓐᓇᕐᓂᖅᓴᐅᓂᐊᕐᒪᑕ ᑎᒥᖁᑎᒋᔭᐅᔪᑦ.” 

 

ᑕᐃᔅᓱᒪᓂ ᓯᑎᐱᕆ 13, 2016-ᖑᑎᓪᓗᒍ, ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᒃ ᑲᑎᒪᑎᓪᓗᒋᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᓚᐅᖅᑐᖅ: 

 

“ᑕᑯᔪᒪᒐᔭᖅᑐᖓ ᒪᓕᒐᕐᓂᒃ ᐊᑐᖅᑕᐅᒐᔭᖅᑐᓂᒃ ᐊᑐᓕᖁᔭᓕᐊᕆᓚᐅᖅᑕᖏᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᐅᔭᐅᔪᓐᓇᖁᓪᓗᒋᑦ ᓇᓕᐊᖕᓄᑐᐃᓐᓇᖅ.  ᒫᓐᓇᐅᔪᖅ 

ᐊᑐᓕᖁᔭᓕᐅᕌᖓᒪ ᐊᒻᒪ ᐊᖏᖅᑕᐅᔪᐃᓐᓇᐅᒐᔪᒡᖢᑎᒃ ᑭᓯᐊᓂᓕ ᖃᐅᔨᒪᖃᑦᑕᖏᓐᓇᒪ 

ᒪᓕᒃᑕᐅᓐᓂᕐᒪᖔᑕ ᐊᑐᓕᖁᔭᓕᐊᕆᓚᐅᖅᑕᒃᑲᓂ ᐱᓕᕆᐊᕐᒃᓴᐃᑦ. ᑕᑯᔪᒪᒐᔭᖅᑐᖓ ᐅᖅᑎᑦᑎᑦᑎᔪᒥᒃ 

ᒐᕙᒪᒃᑯᓐᓄᑦ, ᑭᐅᔪᓐᓇᖁᓪᓗᒋᑦ ᐊᑐᓕᖁᔭᓕᐊᓄᑦ ᓴᓇᔭᐅᓯᒪᔪᓄᑦ.  ᖃᓄᖅ ᐱᓕᕆᔭᐅᔭᕆᐊᖃᕐᒪᖔᑦ 

ᑕᒪᓐᓇ ᖃᐅᔨᒪᖏᒃᑲᓗᐊᖅᑐᖓ. ᒪᓕᒐᖃᖅᑎᓪᓗᒋᑦ ᑎᒥᐅᔪᑦ ᐅᓂᒃᑳᓕᐅᕆᐊᖃᕐᓗᑎᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐱᔭᕇᖅᑕᐅᑐᐊᕌᖓᑕ ᐊᑐᓕᖁᔭᓕᐊᑦ ᐱᓕᕆᔭᐅᓂᖏᑦ, ᐃᒻᒪᖄ 

ᑕᐃᒪᓐᓇᐃᑦᑐᓐᓇᕋᔭᖅᑐᖅ.”   

 

ᐃᓚᖓ 49.6 ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓂ ᐃᒪᓐᓇ 

ᐱᖁᔭᖃᖅᑎᑦᑎᕗᖅ: 

 

ᐃᓱᒪᓕᐊᖓ ᐊᖓᔪᖅᑳᑉ  

49.6. ᐃᓗᐊᓂ 90 ᐅᓪᓗᑦ ᐱᔭᐅᓚᐅᖅᑎᓪᓗᒍ ᐅᓂᒃᑳᓕᐊᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐊᑐᕐᓗᒍ ᐃᓚᖓᑕ ᓈᓴᐅᑎᖓ 49.5, ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᖓᓐᓄᑦ 

ᐃᒪᐃᓕᐅᕆᐊᖃᖅᐳᖅ  

(a) ᐃᓱᒪᓕᐅᕐᓗᓂ ᒪᓕᒍᒪᓗᒍ ᐊᑐᓕᖁᔭᓕᐊᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ  

ᐅᕝᕙᓘᓐᓃᑦ ᐊᓯᐊᓂᒃ ᐊᑐᕐᓂᐊᖅᑕᖓᓂᒃ ᐃᓱᒪᓕᐅᕐᓗᓂ ᐊᖓᔪᖅᑳᑉ ᓈᒻᒪᒐᓱᒋᔭᖓᓂᒃ; ᐊᒻᒪᓗ (b) 

ᑐᓂᓯᓗᓂ ᑎᑎᕋᖅᓯᒪᔪᓂᒃ ᑐᓴᖅᑎᑦᑎᔾᔪᑎᓂᒃ ᐃᓱᒪᓕᐅᕈᑎᒋᓚᐅᕈᑕᐅᓚᐅᖅᑐᓂᒃ ᑐᓂᓯᓗᑎᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐊᒻᒪᓗ ᑕᐃᒃᓱᒧᖓ ᑐᒃᓯᕋᐅᑎᓕᐅᓚᐅᖅᑐᒧᑦ 

ᕿᒥᕐᕈᓇᖁᔨᓪᓗᑎᒃ ᐊᑐᕐᓗᒍ ᐃᓚᖓᑕ ᓈᓴᐅᑎᖓ 49.1(1).” 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᓄᖅᑐᐃᖅᓱᕐᖢᓂ 

ᐊᑐᓕᖁᔭᓕᐅᖅᓯᒪᓕᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᒪᓐᖓᑦ ᑎᑎᕋᕐᕕᖓᑦ ᓴᖅᑭᑕᐅᓚᐅᖅᓯᒪᖕᒪᑦ. ᐅᓄᖅᑐᑦ 

ᐊᑐᓕᖁᔭᓕᐊᕆᓚᐅᖅᑕᖏᑦ ᐊᒃᑐᐊᓂᖃᕐᒪᑕ ᕿᒥᕐᕈᓇᖁᔨᓯᒪᖕᒪᑕ ᓇᓗᓇᐃᖅᑎᖅᓯᒪᔪᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐅᓄᖅᑐᑦ ᑖᒃᑯᐊ ᐊᑐᓕᖁᔭᓕᐊᑦ ᑭᓱᑐᐃᓐᓇᕐᓄᑦ 

ᑐᕌᖓᓂᖃᕐᒪᑕ ᐊᒻᒪ ᐊᒃᑐᐊᓂᖃᕐᖢᑎᒃ ᐊᑐᐊᒐᕐᓄᑦ ᐊᒻᒪ ᐱᐅᓯᐅᔪᓄᑦ ᐊᓪᓚᕕᖕᒥ ᐊᐅᓚᑦᑎᔾᔪᓯᖏᓐᓄᑦ 

ᐊᑐᖅᑕᐅᑎᓪᓗᒋᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᑎᒍᑦ. 

 

ᑲᑎᒪᔨᕋᓛᑦ ᐅᐱᒍᓱᒃᐳᑦ ᒐᕙᒪᒃᑯᓐᓂᒃ ᐊᖏᖅᓯᒪᓂᖏᓐᓄᑦ, ᐅᓄᕐᓂᖅᓴᑎᒍᑦ, ᐊᑐᓕᖁᔭᓕᐊᕆᓯᒪᔭᖏᓐᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. ᑭᓯᐊᓂᓕ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᓱᒫᓗᒍᑎᖃᕐᖢᑎᒡᓗ 

ᒐᕙᒪᒃᑯᑦ ᓇᓗᓇᐃᖅᓯᓯᒪᑦᑎᐊᖏᓐᓂᖏᓐᑦᓄ ᐊᑐᓕᖅᑎᑕᐅᓪᓚᕆᓚᐅᕐᓂᖏᓐᓂᒃ ᑖᒃᑯᐊ ᐊᑐᓕᖁᔭᓕᐊᖑᔪᑦ. 

 

 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐊᑐᖃᑦᑕᖁᓕᕐᖢᒋᑦ ᐱᐅᓯᐅᔪᓂᒃ ᐱᖃᓯᐅᔾᔭᐅᓯᒪᓗᑎᒃ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᑎᒍᑦ ᐊᐅᓚᑕᐅᓂᖓ ᐊᑐᖅᑕᐅᑎᓪᓗᒋᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᓂᕐᒧᑦ 

ᑲᓐᖑᓇᖅᑐᓂᒃ ᐱᖁᔭᕐᔪᐊᖑᑎᒍᑦ ᐅᓂᒃᑳᓕᐅᕆᐊᖃᕐᒪᑕ ᐃᓗᓕᖏᓐᓂᒃ ᖃᓄᖅ ᒐᕙᒪᒃᑯᑦ ᑎᒥᖁᑎᖏᑦ 

ᐊᑐᓕᖅᑎᑦᑎᓐᓂᕐᒪᖔᑕ ᐊᑐᓕᖁᔭᓕᐊᖑᓚᐅᖅᑐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐅᓂᒃᑳᓕᐊᖓ ᐊᑐᕐᓗᒍ ᐊᕐᕌᒍᖓᓄᑦ ᑐᕌᖓᔪᑦ. 

ᐱᔾᔪᑎ:  ᑲᓐᖑᓇᖅᑐᓕᕆᓂᕐᒧᑦ ᖃᐅᔨᓴᐃᓂᖅ ᓈᓴᐃᓂᒃᑯᑦ ᓄᓇᕗᑦ ᒐᕙᒪᒃᑯᖏᑕ  

ᐱᓕᕆᕕᖁᑎᖏᓐᓂᒃ, ᑎᒥᖁᑎᖏᓐᓂᒃ, ᐊᒻᒪᓗ ᑯᐊᐳᕇᓴᖁᑎᖏᓐᓂᒃ 

 

ᐅᓪᓗᐊᓂ ᓯᑎᐱᕆ 18, 2014, ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᐅᖃᐅᓯᖃᓚᐅᖅᑐᖅ: 

 

“ᐅᓄᖅᑐᐊᓘᖕᒪᑕ ᐱᓕᕆᐊᖑᔪᑦ ᐃᓚᐅᕕᒋᔪᒪᒐᔭᖅᑕᒃᑲ. ᐆᒃᑑᑎᒋᓗᒍ, ᓄᑖᒥᒃ ᐱᔪᓐᓇᕐᓂᕐᒥᒃ 

ᑐᓂᔭᐅᓯᒪᓕᕈᒪ ᐊᑖᒍᑦ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖏᑎᒍᑦ ᐱᖁᔭᕐᔪᐊᑦ, ᖃᐅᔨᓴᐃᔪᓐᓇᖅᓯᒐᔭᖅᑐᖓ 

ᑲᓐᖑᓇᖅᑐᓕᕆᓂᕐᒧᑦ ᑐᕌᖓᔪᓂᒃ ᐊᔾᔨᒌᖏᑦᑐᓂ ᐱᓕᕆᕕᐅᔪᓂᒃ ᐊᒻᒪᓗ ᑎᒥᐅᔪᓂᒃ ᖃᐅᔨᓴᕐᓗᒋᑦ ᖃᓄᖅ 

ᐱᓕᕆᔾᔪᓯᖃᕐᒪᖔᑕ ᐊᒻᒪᓗ ᐅᖃᐅᑎᓗᒋᑦ ᓇᐅᒃᑯᑦ ᐱᐅᓯᒋᐊᕐᕕᖃᕈᓐᓇᕐᒪᖔᑕ.” 

 

ᐊᒃᑑᕙ 28, 2014−ᖑᑎᓪᓗᒍ, ᐅᓂᒃᑳᓕᐊᖓᓂ ᒪᓕᒐᓕᐅᕐᕕᖕᒧᑦ, ᑲᑎᒪᔨᓛᑦ ᐊᑐᓕᖁᔭᓕᐅᓚᐅᖅᑐᑦ ᓄᓇᕗᑦ 

ᒐᕙᒪᒃᑯᖏᑦ ᐃᒪᓕᐅᖁᓪᓗᒋᑦ: 

 

“…….ᐃᑲᔪᖃᑎᖃᕐᓗᑎᒃ ᑎᑎᕋᕐᕕᖓᓂᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᐱᓕᕆᐊᖃᖅᑎᓪᓗᒋᑦ ᐃᓚᖓᓐᓂᒃ ᑲᓐᖑᓇᑐᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᐱᓕᕆᕕᖕᒥᒃ, ᒐᕙᒪᒃᑯᑦ 

ᑎᒥᖁᑎᖓᓐᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ ᑯᐊᐳᕇᓴᖁᑎᖓᓐᓂᒃ ᐃᓗᐊᓂ 2015-2016 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ, ᐊᒻᒪᓗ ᖃᐅᔨᔭᐅᔪᑦ ᑲᓐᖑᓇᖅᑐᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᓴᖅᑭᑕᐅᓗᑎᒃ ᒪᓕᒐᓕᐅᕐᕕᖕᒥ 

ᐱᔪᓐᓇᖅᓯᑐᐊᖅᐸᑕ. 

 

ᑭᐅᔾᔪᑎᖏᓐᓂ ᑲᑎᒪᔨᕋᓛᑦ ᐊᒃᑑᕙ 28, 2014−ᖑᑎᓪᓗᒍ, ᐅᓂᒃᑳᓕᐊᖓᓐᓄᑦ, ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᑐᑦ 

ᐃᒪᓐᓇ: 

 

“…ᑐᓐᖓᓱᒃᑎᑦᑎᓂᖏᓐᓂᒃ ᐃᓘᓐᓇᖏᓐᓂᒃ ᓴᓇᕐᕈᑎᐅᔪᓂᒃ ᐃᑲᔪᖅᓯᔾᔪᑕᐅᓂᐊᖅᑐᓂᒃ 

ᐱᐅᓯᒋᐊᖅᑎᑦᑎᔾᔪᑕᐅᓗᑎᒃ ᑲᓐᖑᓇᖅᑐᓕᕆᓂᕐᒧᑦ ᐱᓕᕆᔾᔪᑎᒋᔭᕗᑎᑦ. ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓂᕆᐅᒋᓐᓇᖅᑐᖅ ᐊᑕᖏᕐᓗᒋᑦ ᒪᓕᒃᑕᐅᓂᐊᓕᕐᓂᖏᓐᓂᒃ 

ᑲᓐᖑᓇᖅᑐᓕᕆᓂᕐᒧᑦ ᖃᐅᔨᓴᕈᑕᐅᓚᐅᖅᑐᑦ ᐃᓗᐊᓂ ᓄᓇᕗᑦ ᒐᕙᒪᒃᑯᖏᑕ.  ᐃᓱᒪᒋᔭᕗᑦ ᑕᒪᓐᓇ 

ᐱᕕᒃᓴᐅᔪᖅ ᐱᐅᓯᒋᐊᖅᑎᑦᓯᔪᓐᓇᕐᓂᐊᕐᒪᑦ ᐱᓕᕆᕕᑦᑕ ᐃᓗᐊᓂ ᐊᐅᓚᑦᑎᔾᔪᑎᐅᔪᓂᒃ ᐊᒻᒪᓗ 

ᐃᓕᓐᓂᐊᕈᑕᐅᓪᓗᓂ ᐃᖅᑲᓇᐃᔭᖅᑎᑦᑎᓐᓄᑦ.” 

 

ᑕᐃᔅᓱᒪᓂ ᓯᑎᐱᕆ 13, 2016-ᖑᑎᓪᓗᒍ, ᓵᖓᓃᑎᓪᓗᒍ ᑲᑎᒪᔨᕋᓛᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᐅᖃᓚᐅᖅᑐᖅ ᐃᓗᐊᓂ ᒪᑐᐃᖅᓯᔾᔪᑎᖏᑕ ᐃᒪᓐᓇ: 

 

“ᑲᑎᒪᔨᕋᓛᑦ ᑎᓕᐅᕆᓚᐅᖅᑐᑦ ᐅᕙᓐᓂᒃ ᐱᓕᕆᐊᖃᖁᔨᓪᓗᑎᒃ ᐅᓄᖅᑐᐃᖅᓱᕐᓂᖓ ᐃᓄᐃᓴᖕᓂᖅᐹᕆᓗᒍ 

ᐊᑕᐅᓯᕐᒥᒃ ᖃᐅᔨᓴᐃᖃᑦᑕᕐᓗᓂ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᓐᓂᒃ ᐊᕐᕌᒍᐊᓂ 2015-16. 

ᓂᕈᐊᕆᓚᐅᖅᑕᕋᓕ ᕿᑭᖅᑕᓂ ᐋᓐᓂᐊᕕᒃ ᕿᒥᕐᕈᓇᒍᒪᓪᓗᒍ ᐱᔾᔪᑎᒋᓪᓗᒍ ᐊᖏᔫᓪᓗᓂ ᒐᕙᒪᒃᑯᑦ 

ᑎᒥᖁᑎᒋᖕᒪᒍ ᓄᐊᑦᑎᖃᑦᑕᕐᖢᑎᒃ ᐅᓄᖅᑐᓂᒃ ᑐᓴᒐᒃᓴᓂᒃ ᐃᒻᒥᒧᑦ ᑐᕌᖓᓪᓚᕆᒃᑐᓂᒃ ᓄᓇᕗᒥᐅᑦ 

ᑐᓴᒐᒃᓴᖁᑎᖏᓐᓂᒃ. ᑕᐃᒪᓕ ᐱᓕᕆᑦᑎᐊᖁᓪᓗᒍ ᑕᒪᓐᓇ ᐃᖅᑲᓇᐃᔭᖅᑕᕋᓗ ᐊᑑᑎᖃᖁᓪᓗᒍ, 

ᓯᕗᓪᓕᖅᐹᕐᒥ ᑲᓐᖑᓇᖅᑐᓕᕆᓂᕐᒧᑦ ᑐᕌᖓᔪᒥᒃ ᖃᐅᔨᓴᐃᓂᖃᕋᒪ, ᐱᓕᕆᖃᑎᒋᓕᓚᐅᖅᑕᕋ ᕌᐳᑦ ᑯᕋᐃ 

ᑎᒃᓴᓐ, ᑐᓴᒐᒃᓴᓕᕆᓂᕐᒧᑦ ᑲᖑᓐᓇᖅᑐᓕᕆᓂᕐᒧᓪᓗ ᑲᒥᓴᓇᕆᔭᐅᓚᐅᖅᓯᒪᔪᖅ ᓴᔅᑳᑦᓱᐊᓐᒥ ᐊᒻᒪ ᑲᓇᑕᒥ 

ᖃᐅᔨᒪᔨᑕᕆᔭᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᓐᖑᓇᖅᑐᓕᕆᓂᖅ ᐱᖁᔭᐃᑦ ᐱᓪᓗᒋᑦ, 

ᐃᑲᔪᖅᑎᒋᓂᐊᕐᓗᒍ.”  

ᑲᑎᒪᔨᑦ ᐊᔾᔨᒌᖏᑦᑐᓂᒃ ᐅᖃᑎᑎᖃᓚᐅᖅᑐᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐱᓪᓗᒋᑦ 

ᓴᖅᑭᑦᑐᑦ ᑲᓐᖑᓇᖅᑐᓕᕆᓂᕐᒧᑦ ᖃᐅᔨᓴᐃᑎᓪᓗᒍ ᕿᑭᖅᑕᓂ ᐋᓐᓂᐊᕕᖓᓐᓂ. ᑭᐅᑎᓪᓗᒍ ᐊᐱᖅᑯᑕᐅᓚᐅᖅᑐᓂᒃ 

ᐊᒃᓱᕈᕐᓇᕐᓂᐅᔪᓂᒃ ᑎᑎᕋᕐᕕᖓ ᖃᐅᔨᓴᐃᑎᓪᓗᒍ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ 

ᐅᖃᓚᐅᖅᑐᖅ: 

 

“ᖃᐅᔨᓚᐅᖅᑐᒍᑦ ᐃᖅᑲᓇᐃᔭᖅᑎᑦ ᐊᒻᒪᓗ ᐊᖓᔪᖅᑲᐅᑎᐅᔪᑦ ᐋᓐᓂᐊᕕᖕᒥ ᒪᑐᐃᖓᑦᑎᐊᕐᓂᖏᓐᓂᒃ ᐊᒻᒪ 

ᐅᕙᑦᑎᓐᓂᒃ ᐃᑲᔪᑦᑎᐊᓚᐅᕐᓂᖏᓐᓂᒃ.  ᑭᓯᐊᓂᓕ ᐱᔭᕐᓂᓐᖏᓈᖅᓯᓚᐅᖅᑐᒍᑦ ᐱᓕᕆᕕᖓᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓐᓇ ᐱᔾᔪᑎᒋᓪᓗᒍ, ᐋᓐᓂᐊᕕᒃ ᒐᕙᒪᒃᑯᑦ ᑎᒥᖁᑎᒋᖏᒻᒪᔾᔪᒃ. ᐃᓚᒋᖕᒪᔾᔪᒃ 

ᐱᓕᕆᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓐᖓᓇᓗᐊᕌᓗᓚᐅᖏᑦᑐᑦ, ᐅᕙᑦᑎᓐᓂᒃ 

ᕿᐱᓗᖕᓂᖅᓴᐅᓚᐅᖅᑐᑦ. ᐊᒃᓱᕈᕐᓂᖅᓴᐅᓪᓗᑕ ᑐᓴᒐᒃᓴᓂᒃ ᐱᔭᕆᐊᖃᖅᑕᑦᑎᓐᓂᒃ ᐱᓇᓱᒋᐊᖃᓚᐅᖅᐳᒍᑦ.” 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᓱᒫᓘᒍᑎᖃᕐᖢᑎᒃ ᑖᒃᑯᐊ ᐊᒃᓱᕈᕐᓇᖅᑐᑦ ᐅᖃᐅᑕᐅᒃᑲᓐᓂᖅᐳᑦ ᑎᑎᕋᕐᕕᖓᓐᓂ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᒃᓱᕈᕈᙱᒋᔭᖏᑦ, ᓵᓐᖓᒃᓯᕐᒪᑕ ᐊᐅᓚᓂᐅᔪᒥᒃ ᖃᐅᔨᓴᐃᓂᕐᒥᒃ ᕿᑭᖅᑕᓂ 

ᐋᓐᓂᐊᕕᖓᓐᓂᒃ. ᒫᔾᔨ 1, 2012−ᖑᑎᓪᓗᒍ, ᑎᑎᕋᕐᕕᖓ ᐅᖃᐅᓯᕐᓄᑦ ᑲᒥᓴᓇᐅᑉ ᐊᐅᓚᓂᖓᓂᒃ 

ᕿᒥᕐᕈᓇᒋᐊᓕᓚᐅᖅᑐᑦ ᖃᐅᔨᓴᐃᓪᓗᑎᒃ ᕿᑭᖅᑕᓂ ᐋᓐᓂᐊᕕᖓᓐᓂ.  ᓄᕕᐱᕆ 24, 2015−ᖑᑎᓪᓗᒍ, 

ᐅᖃᐅᓯᕐᓄᑦ ᑲᒥᓴᓇ ᓵᖓᓄᐊᓚᐅᖅᑐᖅ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ ᑲᑎᒪᔾᔪᑎᖃᕐᖢᑎᒃ 

2013-2014−ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ.  ᑕᐃᔅᓱᒪᓂ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒪᓐᓇ 

ᐅᖃᓚᐅᖅᓯᒪᔪᖅ: 

 

“ᑖᓐᓇ ᐊᐅᓚᓂᖓᓂᒃ ᐃᓗᐃᑦᑑᓪᓗᒍ ᖃᐅᔨᓴᕐᓂᖅ ᐊᐅᓚᓂᖓ ᐱᔭᕆᐊᑐᔪᐊᓘᓚᐅᕐᒪᑦ. ᐊᒻᒪ ᐊᕐᕌᒍᑦ 

ᐅᖓᑖᓂᐅᓗᐊᖅᑐᖅ ᑐᔅᓯᕋᖅᓯᒪᔭᕗᑦ ᑎᑎᕋᖅᓯᒪᔪᑦ ᖃᐃᑕᐅᓚᐅᖅᓯᒪᖏᒻᒪᑕ. ᐃᓱᒪᓯᒪᔪᖓᓕ ᒪᓕᒐᖅ 

ᕿᒥᕐᕈᔭᐅᓕᕈᓂ ᒪᑯᓂᖓ ᖃᓄᕐᖓᐃ, ᖃᓄᖅ ᐃᖅᑲᓇᐃᔭᖅᑎᓂᒃ ᐊᒡᕕᐊᖅᑐᖃᕆᐊᖃᖏᓪᓗᓂ 

ᐱᑕᖃᕆᐊᖃᖅᑰᔨᒋᓪᓗᒍ,  ᖁᔭᓈᓕᖅᑎᑦᑎᓇᓱᖅᑰᔨᔪᖅ ᖃᐅᔨᓴᕐᓂᕐᒥ. ᓴᓐᖏᓂᖅᓴᒥᒃ ᐱᔪᓐᓇᐅᑎᖃᓕᕐᓗᑕ 

ᐊᓪᓚᕝᕕᕗᑦ. ᐅᔾᔨᕆᓇᓚᐅᕐᖓᐃᓛᒃ ᖃᐅᔨᓇᓚᐅᕐᖓᑦ ᖃᐅᔨᓴᖅᑎᓪᓗᑕ ᑐᔅᓯᕋᖅᓯᒪᒐᓗᐊᕈᑦᑕ 

ᑭᓱᑐᐃᓐᓇᕐᓂᒃ ᐸᐃᑉᐹᓂᒃ ᑐᓵᔭᐅᓐᖏᒃᑲᓗᐊᕈᑦᑕ ᖃᓄᐃᓕᐅᕆᐊᕐᕕᖃᒃᑲᓐᓂᓐᖏᑦᑎᐊᖅᑐᒍᑦ 

ᐃᖅᑲᖅᑐᐃᕕᒃᑯᑦ ᐃᓱᒪᒻᒪᕆᓕᖅᑎᓪᓗᑕ ᑭᓯᐊᓂ ᖃᐃᑕᐅᓕᑕᐃᓐᓇᓚᐅᖅᓯᒪᒻᒪᑕ ᑕᐃᒃᑯᐊ ᐸᐃᑉᐹᑦ 

ᑐᒃᓯᕋᖅᑕᕗᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 

 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᖅᐳᑦ ᐃᑲᔪᖅᑐᐃᓂᖏᓐᓂᒃ ᓯᕗᒧᐊᒃᑎᑕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ 

ᓴᐳᒻᒥᒡᓯᕐᓂᕆᔭᖏᑦ ᑲᓐᖑᓇᖅᑐᓂᒃ ᑐᓴᒐᒃᓴᖁᑎᖏᓐᓂᒃ ᑭᓇᒃᑯᑐᐃᓐᓇᐃᑦ ᐱᔪᓐᓇᕐᓂᕆᔭᖏᑦ ᐊᑐᕐᓗᒋᑦ. 

 

ᑲᑎᒪᔨᕋᓛᑦ ᓴᓐᖏᔪᒃᑯᑦ ᐊᔭᐅᖅᑐᐃᕗᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂᒃ, ᒐᕙᒪᒃᑯᑦ ᑎᒥᖁᑎᖏᑕ 

ᐱᓕᕆᕕᖏᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᑕ ᑯᐊᐳᕇᓴᖁᑎᖏᓐᓂᒃ ᐱᓕᕆᐊᖃᖁᓪᓗᒋᑦ ᓇᓗᓇᖏᑦᑎᐊᖅᑐᒃᑯᑦ 

ᒪᑐᐃᖓᑦᑎᐊᖁᓪᓗᒋᑦ, ᐃᑲᔪᖁᓪᓗᒋᑦ ᐊᒻᒪᓗ ᓴᖅᑭᔮᑦᑎᐊᖁᓪᓗᒋᑦ ᐃᖅᑲᓇᐃᔭᖃᑎᖃᑦᑎᐊᖃᑦᑕᕐᓗᑎᒡᓗ ᐃᒻᒥᒃᑰᖅᑐᓂᒃ 

ᐱᓕᕆᔨᖁᑎᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑖᒃᑯᐊ ᐱᖁᔭᕐᔪᐊᑎᒍᑦ ᑎᓕᔭᐅᓯᒪᔾᔪᑎᖃᕐᒪᑕ ᐱᓕᕆᐊᒃᓴᖏᑎᒍᑦ 

ᓯᕗᒧᐊᒃᑎᑦᑎᖁᔭᐅᓪᓗᑎᒃ ᒐᕙᒪᒃᑯᑦ ᒪᓕᑦᑎᐊᕆᐊᖃᕐᓂᖏᓐᓂᒃ ᐱᖁᔭᕐᔪᐊᖏᓐᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖓᓐᓂᒃ, ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᓐᓂᒃ, ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᒻᒥᒡᓯᕈᑎᓄᑦ ᐱᖁᔭᕐᔪᐊᖅ ᐊᒻᒪ ᑭᒡᒐᖅᑐᖅᑎᖓᑦ ᓄᑕᖅᑲᑦ ᐊᒻᒪ ᒪᒃᑯᒃᑐᑦ ᐱᖁᔭᕐᔪᐊᖏᓐᓂᒃ. 

 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᕿᒥᕐᕈᓇᓛᕆᐊᒃᓴᖅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᖑᓪᓕᖅᐹᒥ 

ᐅᓂᒃᑳᓕᐊᕆᔭᖓᓂᒃ ᑎᑎᕋᕐᕕᖕᒥ ᑲᓐᖑᓇᖅᑐᓕᕆᓂᕐᒧᑦ ᖃᐅᔨᓴᐃᓚᐅᖅᑎᓪᓗᒍ ᕿᑭᖅᑕᓂ ᐋᓐᓂᐊᕕᖓᓐᓂᒃ. 

ᐱᔾᔪᑎ: ᐱᓕᕆᐊᒃᓴᖏᑦ ᓄᓇᕗᑦ ᒐᕙᒪᒃᑯᖏᑕ, ᒐᕙᒪᒃᑯᑎ ᑎᒥᖁᑎᖏᑕ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 

ᑯᐊᐳᕇᓴᖁᑎᖏᑕ ᐅᓂᒃᑳᓕᐅᖃᑦᑕᖁᓪᓗᒋᑦ ᓯᖁᒥᑦᑎᔪᖃᕌᖓᑦ ᐱᖁᔭᕐᔪᐊᓂᒃ 

ᑐᓴᖅᑎᑦᑎᖃᑦᑕᕐᓗᑎᒃ 

 

ᔫᓂ 2012-ᖑᑎᓪᓗᒍ, ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᓂᒍᖅᑎᑦᑎᓚᐅᖅᑐᑦ ᐱᖁᔭᒃᓴᖅ 38-ᒥᒃ, ᐱᖁᔭᖅ, ᐋᖅᑭᒋᐊᕈᑦ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓄᑦ.  ᑖᒃᑯᐊ ᐋᖅᑭᒋᐊᕈᑎᐅᔪᑦ 

ᐊᑐᓕᖅᑎᑕᐅᓚᐅᖅᓯᒪᔪᑦ ᒪᐃ 11, 2013-ᖑᑎᓪᓗᒍ. ᑖᒃᑯᐊ ᐋᖅᑭᒋᐊᕈᑎᑦ ᓴᖅᑭᑦᑎᓚᐅᖅᓯᒪᔪᑦ 

ᒪᓕᒐᖅᑎᒎᓕᖅᑎᑕᐅᓪᓗᑎᒃ ᒐᕙᒪᒃᑯᑦ ᑎᒥᖁᑎᖏᑦ ᑐᓴᖅᑎᑦᑎᖃᑦᑕᕆᐊᖃᓕᕐᖢᑎᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᑎᑎᖅᑲᑎᒍᑦ ᑲᓐᖑᓇᖅᑐᓕᕆᓂᕐᒧᑦ ᓯᖁᒥᑦᑎᔪᖃᕐᓂᕌᖓᑦ ᐃᒻᒥᒧᑦ ᑐᕌᖓᔪᓂᒃ 

ᑐᓴᒐᒃᓴᓂᒃ ᐱᓯᒪᔭᖏᓐᓂᒃ ᐊᐅᓚᑕᖏᑕ ᐃᓗᐊᓂ.  

 

ᐃᓚᖓᓂ 49.9(1) ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓂ ᐃᒪᓐᓇ 

ᐅᖃᖅᓯᒪᕗᑦ: 

 

ᒐᕙᒪᒃᑯᑦ ᑎᒥᖁᑎᖓᑦ ᐅᓂᒃᑳᓕᐅᕆᐊᖃᕐᓗᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 

49.9(1) ᒐᕙᒪᒃᑯᑦ ᑎᒥᖁᑎᖓᑦ ᖃᐅᔨᒍᑎᒃ ᐅᕝᕙᓘᓐᓃᑦ ᐅᒃᐱᕈᓱᒍᑎᖃᕈᑎᒃ ᓯᖁᒥᑦᑎᔪᖃᓚᐅᕐᓂᖓᓂᒃ 

ᑲᓐᖑᓇᖅᑐᓕᕆᓂᕐᒧᑦ ᐊᒃᑐᐊᔪᓂᒃ ᑭᓇᑐᐃᓐᓇᐅᑉ ᐃᒻᒥᒧᑦ ᑐᕌᖓᔪᓄᑦ ᑐᓴᒐᒃᓴᖁᑎᖏᓐᓂᒃ ᐱᓯᒪᔭᖏᓐᓂᒃ 

ᓯᖁᒥᑦᑕᐅᔪᖅ ᐅᓂᒃᑲᐅᓯᐅᔭᕆᐊᖃᕐᓗᓂ ᑲᒥᓴᓇᖓᓐᓄᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᒪᓕᒃᑕᐅᓗᑎᒃ ᑖᒃᑯᐊ ᐱᖁᔭᐃᑦ ᑕᐃᒪᐃᓕᐅᖃᑦᑕᕆᐊᖃᖅᐳᑦ ᓯᖁᒥᑦᑎᔪᖃᕐᓂᖅᐸᑦ ᑎᑎᕋᖅᓯᒪᔪᑦ ᐱᓪᓗᒋᑦ. 

 

ᐃᓗᐊᓂ 2015-2016 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᓄᓇᕗᑦ ᓯᕗᓪᓕᖅᐹᖑᓪᓗᓂ ᑲᓇᑕᒥ ᒐᕙᒪᐅᔪᓂ ᒪᓕᒐᓕᐅᓚᐅᖅᑐᑦ ᒐᕙᒪᒃᑯᑦ ᑎᒥᖁᑎᖏᑦ 

ᐅᓂᒃᑳᓕᐅᖃᑦᑕᖁᓪᓗᒋᑦ ᓯᖁᒥᑦᑎᔪᖃᖅᑐᕕᓂᐅᑎᓪᓗᒍ ᐱᖁᔭᕐᔪᐊᓂᒃ ᓴᖅᑭᑦᑎᓂᒃᑯᑦ ᑎᑎᖅᑲᓂᒃ, ᐅᕙᖓ 

ᑎᑎᕋᕐᕕᖓᓄᑦ ᐅᓂᒃᑳᓕᐅᕆᐊᖃᕐᖢᑎᒃ ᐅᖃᖅᓯᒪᓗᑎᒃ ᓯᖁᒥᑦᑎᔪᖃᓚᐅᕐᓂᖓᓂᒃ ᐊᑦᑕᕐᓇᓚᐅᕐᓂᖓᓂᒡᓗ 

ᑭᓇᒃᑯᑐᐃᓐᓇᕐᓄᑦ. ᓄᓇᕗᑦ ᓯᕗᓪᓕᖅᐹᖑᓪᓗᓂ ᑕᒪᑐᒧᖓ ᐱᖁᔭᕐᔪᐊᓕᓚᐅᖅᑐᑦ ᐅᐱᒋᔭᕆᐊᖃᖅᑕᕗᑦ. 

ᑕᐃᒪᓐᓇ ᐋᖅᑭᒋᐊᕈᑎᐅᔪᑦ ᐅᖃᐅᑕᐅᓕᖅᑐᑦ ᑲᓇᑕᒥ ᒐᕙᒪᐅᔪᓂ ᕿᒥᕐᕈᓪᓗᑎᒃ ᓇᖕᒥᓂᖅ 

ᐱᖁᔭᕐᔪᐊᖏᓐᓄᑦ.  ᐃᓱᒫᓗᒍᑎᖃᖅᐳᖓ ᑭᓯᐊᓂ, ᑕᒪᒃᑯᐊ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᖏᑕ 

ᐃᓗᐊᓂ ᖃᐅᔨᒪᑦᑎᐊᖏᒻᒪᑕ ᐱᓕᕆᐊᒃᓴᓂᒃᑎᑕᐅᓯᒪᓂᖏᓐᓂᒃ ᐅᓂᒃᑳᓕᐅᖃᑦᑕᖁᓪᓗᒋᑦ 

ᓯᖁᒥᑦᑎᔪᖃᕐᓂᖓᓂᒃ. ᑐᓂᔭᐅᓯᒪᓕᕋᓗᐊᖅᑐᖓ ᐅᓄᖏᑦᑐᓂᒃ ᐅᓂᒃᑳᓂᒃ ᓯᖁᒥᑦᑎᔪᖃᕐᓂᖓᓂᒃ ᐊᑖᒍᑦ 

ᑖᒃᑯᐊ ᓈᓴᐅᑎᖓᑕ, ᓂᕆᐅᓚᐅᕋᓗᐊᖅᑐᖓ ᐅᓄᕐᓂᖅᓴᐅᓂᐊᖅᑐᒋᓪᓗᒋᑦ. ᑭᓯᐊᓂᓕ 

ᐱᓕᕆᐊᒃᓴᖃᓪᓚᖕᓇᕐᒪᑦ, ᐱᑦᑎᐊᖏᑦᑐᕕᓂᐅᔪᖃᖅᑎᓪᓗᒍ, ᐊᒻᒪ ᑐᓴᒐᒃᓴᑦ ᐃᓛᓐᓂᒃᑯᑦ ᐊᓯᐅᔨᔭᐅᖃᑦᑕᕐᒪᑕ 

ᐊᒻᒪ ᐱᔭᕆᐊᖃᖏᑦᑐᓄᑦ ᑎᒍᔭᐅᕙᒡᖢᑎᒃ. ᐊᑐᖏᑦᑎᐊᕐᖢᑎᒃ ᐃᖅᑲᓇᐃᔭᖅᑎᐅᔪᑦ ᑲᒪᒋᔭᖃᖃᑦᑕᖅᑐᑦ 

ᐃᒻᒥᒧᑦ ᑐᕌᖓᔪᓂᒃ ᑎᑎᖅᑲᓂᒃ ᐃᓕᓐᓂᐊᖅᑎᑕᐅᓯᒪᔭᕆᐊᖃᖅᑐᑦ ᐃᓕᓴᖅᓯᓂᕐᒥᒃ ᓯᖁᒥᑦᑎᔪᖃᖅᑎᓪᓗᒍ 

ᑲᓐᖑᓇᖅᑐᓂᒃ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᖃᓄᐃᓕᐅᕆᐊᖃᕐᒪᖔᑕ.  ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖅᑐᑦ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᑕᒪᑐᒧᖓ.” 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᐱᖃᓯᐅᔾᔨᓯᒪᖁᓪᓗᒋᑦ 

ᖃᓄᐃᓕᐅᕈᑕᐅᓚᐅᕐᒪᖔᑦ ᐃᖅᑲᓇᐃᔭᖅᑎᑦ ᓱᖏᐅᓴᔭᐅᓂᖏᓐᓄᑦ ᐊᒻᒪ ᐱᓕᒃᒪᒃᓴᖅᑕᐅᓂᖏᓐᓄᑦ ᐱᓕᕆᐊᖃᖅᑎᓪᓗᒋᑦ 

ᐊᑐᐃᓐᓇᕈᖅᑎᑦᑎᑎᓪᓗᒋᑦ ᑐᓴᒐᒃᓴᓂᒃ ᒪᓕᒐᖏᓐᓂᒃ ᐅᓂᒃᑳᓕᐅᖃᑦᑕᕆᐊᖃᕐᓂᐅᑉ ᓯᖁᒥᑦᑎᔪᖃᖅᑎᓪᓗᒍ 

ᑲᓐᖑᓇᖅᑐᓕᕆᔾᔪᑎᓂᒃ ᐊᑖᒍᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇ ᓴᐳᒻᒥᔭᐅᓂᖏᑕᓗ ᑲᓐᖑᓇᖅᑐᑦ ᐱᖁᔭᕐᔪᐊᖏᑎᒍᑦ. 

ᐱᔾᔪᑎ:  ᓄᓇᓕᑦ ᒐᕙᒪᖏᓐᓄᑦ ᐊᑐᖅᑕᐅᓂᖓᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ 

ᑲᓐᖑᓇᖅᑐᑦ ᐱᖁᔭᕐᔪᐊᖏᑦ 

 

ᑲᔪᓯᔪᒃᑯᑦ ᐱᔾᔪᑎᐅᔪᖅ ᓴᖅᑭᑕᐅᖃᑦᑕᖅᑐᖅ ᑕᐃᒪᓐᖓᑦ ᐊᕐᕌᒍᑕᒫᖅᓯᐅᒻᒧᑦ ᓈᓚᖕᓂᖃᕐᖢᑎᒃ ᑲᑎᒪᔾᔪᑎᖃᖅᑎᓪᓗᒋᑦ 

ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᖅᑕᐅᓂᖏᑦ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ 

ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖑᑦ ᓄᓇᕗᒥ ᓄᓇᓕᑦ ᒐᕙᒪᖏᓐᓄᑦ. 

 

ᒫᓐᓇᐅᔪᖅ, ᓄᓇᕗᒥᐅᑦ ᐱᖁᔭᕐᔪᐊᑎᒍᑦ ᐊᑐᕐᖢᑎᒃ ᐱᔪᓐᓇᕐᓂᖃᖅᑎᑕᐅᕗᑦ ᐊᑐᕐᖢᒋᑦ ᑲᓇᑕᐅᑉ ᒐᕙᒪᒃᑯᖏᑕ 

ᐱᖁᔭᕐᔪᐊᖏᑦ ᐊᒻᒪᓗ ᓄᓇᕗᑦ ᐱᖁᔭᕐᔪᐊᖏᑦ ᐱᓪᓗᒋᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᑦ ᐱᓯᒪᔭᐅᔪᑦ ᐱᓕᕆᕕᖁᑎᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ.  

ᑭᓯᐊᓂᓕ, ᐱᖁᔭᕐᔪᐊᑎᒍᑦ ᐊᖅᑭᒡᓯᒪᔪᒥᒃ ᐱᑕᖃᖏᒻᒪᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ ᐊᑐᖅᑕᐅᒐᔭᖅᑐᒥᒃ 

ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒃᓯᕈᑕᐅᓗᑎᒃ ᑲᓐᖑᓇᖅᑐᓂᒃ ᓄᓇᓕᑦ ᒐᕙᒪᖏᓐᓄᑦ ᑎᒍᒥᐊᖅᑕᐅᔪᓄᑦ 

ᑐᓴᒐᒃᓴᓄᑦ.  ᐃᓗᐊᓂ 2015-2016 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“ᑐᑭᓯᒪᑦᑎᐊᖅᑐᖓ ᑭᒡᓕᖃᕐᒪᑕ ᓄᓇᕗᒥ ᓄᓇᖠᑦ ᒐᕙᒪᖏᑦ ᑮᓇᐅᔭᑭᒃᓴᕐᓂᖏᓐᓄᑦ ᐱᓕᕆᔾᔪᑎᒃᓴᓂᒃ, 

ᖃᐅᔨᒪᔨᑕᕐᓂᒃ ᐊᒻᒪ ᐱᖁᑎᕐᔪᐊᖃᐅᓗᐊᖏᓐᓂᖏᓐᓄᑦ ᐱᓕᕆᕕᒃᓴᓂᒃ, ᑐᓂᔭᐅᕙᓪᓕᐊᑐᐃᓐᓇᓕᕋᒪ 

ᑐᒃᓯᕋᐅᑎᐅᔪᓂᒃ ᐃᓚᐅᑎᑕᐅᖁᔭᐅᓪᓗᑎᒃ ᓄᓇᓕᑦ ᒐᕙᒪᖏᑦ ᐊᒻᒪ ᑕᒪᑐᒧᖓ ᐱᓕᕆᓂᐅᔪᒥᒃ 

ᓯᕗᒧᐊᓗᐊᖅᓯᒪᔪᒥᒃ ᑕᑯᓯᒪᓇᖓ ᓄᓇᓕᑦ ᒐᕙᒪᒃᑯᖏᑦ ᑲᒪᔪᓐᓇᕆᐊᖃᕋᓗᐊᕐᒪᑕ ᑎᒍᓯᔪᒪᔪᖃᖅᑎᓪᓗᒍ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕈᓐᓇᕐᓗᑎᒃ ᑲᓐᖑᓇᖅᑐᓂᒃ.  ᐱᓕᕆᐊᖑᔪᑦ, ᐊᓪᓗᖅᑕᐅᔪᑦ ᒥᑭᒃᑲᓗᐊᖅᑎᓪᓗᒋᑦ, 

ᓅᑉᐸᓪᓕᐊᔭᕆᐊᖃᓕᕋᑦᑕ ᓄᓇᓕᑦ ᒐᕙᒪᖏᑦ ᐱᖃᑕᐅᖁᓪᓗᒋᑦ ᐱᖁᔭᕐᔪᐊᒧᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᑎᑎᖅᑲᖁᑎᓂᒃ ᐱᔪᓐᓇᐅᑎᓄᑦ ᐊᒻᒪ ᑎᑎᖅᑲᖁᑎᓂᒃ ᓴᐳᒥᒡᓯᓂᕐᒧᑦ ᐱᓕᕆᐊᖃᕐᓂᕐᒥᒃ.” 

 

ᑎᑎᖅᑲᑎᒍᑦ ᑭᒡᒍᓯᖏᓐᓂ ᑲᑎᒪᔨᕋᓛᑦ ᓄᕕᐱᕆ 4, 2015-ᖑᑎᓪᓗᒍ, ᐅᓂᒃᑳᓕᐊᖓᓐᓄᑦ, ᓄᓇᕗᑦ ᒐᕙᒪᒃᑯᖏᑦ 

ᐃᒪᓐᓇ ᐅᖃᓚᐅᖅᑐᑦ: 

 

“… ᐊᖏᖅᓯᒪᓪᓗᑎᒃ ᐃᖅᑲᓇᐃᔭᖃᑎᖃᕐᓂᐊᕐᓂᖏᓐᓂᒃ ᓄᓇᓕᑦ ᒐᕙᒪᖏᓐᓂᒃ ᐸᕐᓇᖁᓪᓗᒋᑦ 

ᐊᑐᓕᖅᑎᑦᑎᓂᕐᒧᑦ ᑎᒍᓯᓂᕐᒧᑦ ᑎᑎᖅᑲᓂᒃ ᐊᒻᒪ ᓴᓐᖑᓇᖅᑐᓕᕆᓂᕐᒧᑦ ᑐᓐᖓᕕᐅᓂᐊᖅᑐᓂᒃ 

ᓯᕗᓂᒃᓴᑦᑎᓐᓂ ᐊᑯᓂᐅᖏᑦᑐᖅ.  ᑐᕌᒐᒃᓴᓪᓗᐊᑕᖃᕐᓗᑎᒃ ᐊᑑᒍᑦ ᐊᑐᕈᓐᓇᕐᓂᐊᕐᒪᑕ 

ᒪᓕᒐᖃᖃᑕᐅᓕᕐᓗᑎᒃ ᑎᒍᓯᓂᕐᒧᑦ ᑐᓴᒐᓴᒃᓂᒃ ᓴᐳᒻᒥᒡᓯᕐᓂᕐᒧᓪᓗ ᑲᓐᖑᓇᖅᑐᓂᒃ ᐱᖁᔭᕐᔪᐊᖑᑎᒍᑦ, 

ᐱᓕᕆᖃᑎᒋᔭᐅᓗᑎᒃ ᓇᐅᑦᑎᖅᓱᖅᑎᐅᔪᑦ ᐱᓕᕆᔨᑦ. 

 

ᐅᔾᔨᕆᔭᐅᔭᕆᐊᖃᖅᑐᖅ ᒫᓐᓇᐅᔪᖅ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂ ᐱᓕᕆᕕᖓᑦᑕ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐃᒪᓐᓇ ᐅᖃᖅᓯᒪᖕᒪᑕ: 

 

“ᐱᓕᕆᕕᒃ ᑲᔪᓯᑎᑦᓯᓂᐊᖅᑐᖅ ᐅᖃᖃᑎᖃᕐᓂᕐᒥᖕᓂᒃ ᓄᓇᓕᖅᐸᐅᔭᖏᓐᓂᒃ ᐃᖃᓗᐃᑦ ᐊᒻᒪᓗ ᓄᓇᕗᒥ 

ᓄᓇᓕᑦ ᒐᕙᒪᖏᑕ ᑲᑐᔾᔨᖃᑎᒌᖓᓐᓂᒃ ᐅᖃᐅᑕᐅᓗᑎᒃ ᐋᖅᑭᒋᐊᕈᑎᒃᓴᐅᔪᓐᓇᖅᑐᑦ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᓴᐳᒻᒥᒡᖠᕐᓂᕐᒧᓪᓗ ᑲᓐᖑᓇᖅᑐᓂᒃ ᐱᖁᔭᕐᔪᐊᖏᑦ ᐱᖃᓯᐅᔾᔨᓯᒪᓕᕐᓂᖏᓐᓂᒃ ᓄᓇᓕᑦ 

ᒐᕙᒪᖏᓐᓂᒃ, ᐊᒻᒪ ᓯᕗᒧᐊᒃᑎᑦᑎᓗᑎᒃ ᑐᑭᖃᑦᑎᐊᖅᑐᒥᒃ ᒪᓕᒃᑕᐅᔪᓐᓇᖅᑐᓂᒃ ᐊᒻᒪ 

ᐊᑐᓕᖅᑎᑕᐅᔪᓐᓇᑦᑎᐊᕐᓗᑎᒃ.” 

 

 

 

 



 11 

ᐅᔾᔨᕆᔭᐅᔭᕆᐊᖃᕐᒥᔪᖅ, ᐃᓗᐊᓂ ᓯᑎᐱᕆ 14, 2016-ᒥ, ᒪᑐᐃᖅᓯᔾᔪᑎᓄᑦ ᐅᖃᐅᓯᕆᔭᖓᓂ ᑲᑎᒪᔨᕋᓛᓄᑦ 

ᐃᒪᐃᓕᖓᓚᐅᕐᒪᑕ, ᓄᓇᕗᑦ  ᒐᕙᒪᒃᑯᖏᓐᓄᑦ ᐅᖃᓪᓚᒋᐊᖅᑐᖅᑎᐅᔪᑦ ᐃᒪᓐᓇ ᐅᖃᓚᐅᕐᒪᑦ: 

 

“ᐱᓕᕆᕕᖓᑦ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐱᓕᕆᖃᑎᖃᖅᓯᒪᓕᖅᑐᑦ ᓄᓇᓕᑦ ᒐᕙᒪᖏᓐᓂᒃ 

ᐊᒻᒪᓗ ᓄᓇᓕᑦ ᒐᕙᒪᖏᑕ ᑲᑐᔾᔨᖃᑎᒌᖏᓐᓂᒃ ᐅᓄᖅᑐᓄᑦ ᐊᕐᕌᒍᓄᑦ ᐱᖃᓯᐅᔾᔭᐅᓯᒪᓪᓗᑎᒃ ᐃᓗᐊᒍᑦ 

ᐱᖁᔭᕐᔪᐊᑦ.  ᒫᓐᓇᐅᓕᖅᑐᕐᓕ, ᓄᓇᕗᑦ ᒐᕙᒪᒃᑯᖏᑦ ᓴᓇᓕᖅᑐᑦ ᐱᖁᔭᕐᔪᐊᒃᓴᒥᒃ 

ᐃᑲᔪᖅᑐᐃᓂᖃᕐᓂᐊᖅᑐᒥᒃ ᐊᑐᖅᑕᐅᔪᓐᓇᖅᓯᓂᐊᕐᒪᑦ ᑎᒍᓯᕐᓂᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕐᓂᖅ 

ᑲᓐᖑᓇᖅᑐᓂᒃ ᐱᖁᔭᕆᓂᐊᖅᑕᖏᓐᓂᒃ ᓄᓇᓕᑦ ᒐᕙᒪᖏᑕ.” 

 

ᐅᖃᐅᑕᐅᓪᓚᕆᒋᐊᓕᓚᐅᖅᓯᒪᔪᑦ ᑖᒃᑯᓄᖓ ᐱᔾᔪᑎᐅᔪᑦ ᓯᑎᐱᕆ 13-14, 2016-ᖑᑎᓪᓗᒍ, ᓵᖓᓃᑎᓪᓗᒍ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᒻᒪ ᐅᖃᓪᓚᒋᐊᖅᑐᖅᓯᒪᔪᖁᑎᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᐅᔪᑦ. 

 

 

ᑲᑎᒪᔨᕋᓛᓄᑦ ᐊᑐᓕᖁᔭᓕᐊᖅ #4: 

 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᖅᐳᑦ ᐃᑲᔪᖅᑐᐃᖁᓪᓗᒋᑦ ᓯᕗᒧᐊᒃᑎᑕᐅᓂᒃᓴᖏᑦ ᐱᖁᔭᕐᔪᐊᑦ ᓴᐅᓂᒃᓴᖏᑦ 

ᐊᑐᖅᑕᐅᒐᔭᖅᑐᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᑐᖅᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᓕᑦ ᒐᕙᒪᖁᑎᖏᑕ ᓄᓇᕗᑦ ᒐᕙᒪᒃᑯᖏᑕ. 

 

ᑲᑎᒪᔨᕋᓛᑦ ᐅᖃᒃᑲᓐᓂᖅᐳᑦ ᐊᑐᓕᖁᔭᓕᐊᕆᓚᐅᖅᓯᒪᔭᒥᖕᓂᒃ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᓂᒃᑳᓕᐊᓄᑦ 

ᐅᑯᓄᖓ ᐃᓗᓕᑯᓘᔭᖃᕐᓗᑎᒃ ᐅᓪᓗᒥᓯᐅᑎᓂᒃ ᐱᕙᓪᓕᐊᓂᕆᔭᖓᓐᓄᑦ ᐃᖅᑲᓇᐃᔭᖃᑎᖃᖅᑎᓪᓗᒋᑦ ᓄᓇᕗᒥ ᓄᓇᓕᑦ 

ᑲᑐᔾᔨᖃᑎᒌᖏᓐᓄᑦ, ᓄᓇᓕᑦ ᒐᕙᒪᖏᑕ ᐃᓕᓐᓂᐊᖅᑎᑦᓯᓂᕐᒧᑦ ᑎᒥᖁᑎᖓᑦ ᐊᒻᒪᓗ ᑎᑎᕋᕐᕕᖓᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᕿᒥᕐᕈᖁᓪᓗᒋᑦ ᐱᔾᔪᑕᐅᔪᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᑦ ᓄᓇᓕᑦ ᒐᕙᒪᖏᑕ ᐃᓗᐊᓂ ᓄᓇᕗᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ ᐅᓪᓗᒥᓯᐅᑎᓂᒃ ᓇᓗᓇᐃᖅᓯᓯᒪᔪᓂᒃ ᐱᓕᕆᖃᑎᒌᒡᖢᑎᒃ ᐱᓕᒻᒪᒃᓴᐃᔾᔪᑎᐅᓚᐅᖅᑐᓄᑦ 

ᐱᖃᑕᐅᓪᓗᑎᒃ ᓄᓇᓕᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᑦ, ᒐᕙᒪᒃᑯᑦ ᑐᖅᑲᖅᑕᕐᕕᖏᓐᓂ ᐃᖅᑲᓇᐃᔭᖅᑎᓄᑦ, ᓄᓇᓕᑦ 

ᒐᕙᒪᖏᑕ ᐱᓕᒻᒪᒃᓴᖅᑕᐅᓂᖏᓐᓄᑦ ᑎᒥᖁᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

 ᖃᔅᓯᐊᖅᑎ ᐱᓕᒪᒃᓴᐃᓚᐅᕐᒪᖔᑕ ᓄᓇᓕᑦ ᒐᕙᒪᖏᓐᓄᑦ ᐃᖅᑲᓇᐃᔭᖅᑎᓂᒃ; ᐊᒻᒪᓗ 

  ᖃᔅᓯᓄᑦ ᐅᐸᒃᑕᐅᓚᐅᖅᐸᑦ ᐊᑐᓂ ᐱᓕᒻᒪᒃᓴᐃᓪᓗᑎᒃ ᐱᓕᕆᓂᕆᔭᐅᔪᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐱᓕᕆᖃᑎᖃᕐᓗᑎᒃ ᐊᒃᑐᖅᑕᐅᓯᒪᔪᓂᒃ, ᖃᐅᔨᓴᐃᖁᓪᓗᒋᑦ 

ᐊᑐᖅᑕᐅᔪᓐᓇᖅᑐᓄᑦ ᓇᓕᕌᕈᑎᓂᒃ ᓲᕐᓗ ᓴᖅᑭᑦᑎᓂᕐᒥᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᓂᕐᒧᑦ ᑲᓐᖑᓇᖅᑐᓂᒃ 

ᐱᖁᔭᖏᓐᓂᒃ ᑐᕌᖓᓪᓚᕆᒡᑐᓂᒃ ᓄᓇᓕᑦ ᒐᕙᒪᖏᓐᓄᑦ ᐊᒻᒪ/ᐅᕝᕙᓗ ᓄᓇᕗᒥ ᐱᖁᔭᕐᔪᐊᖏᑦ ᑎᒍᓯᓂᕐᒧᑦ ᑐᓴᒐᓴᒃᓂ 

ᐊᒻᒪ ᓴᐳᒻᒥᒡᓯᓂᕐᒧᑦ ᑲᓐᖑᓇᖅᑐᓂᒃ ᐊᑐᖅᑕᐅᓗᑎᒃ ᓄᓇᓕᑦ ᒐᕙᒪᖏᓐᓄᑦ ᑭᐅᔭᐅᓯᒪᓗᑎᒃ ᐊᐅᓚᔾᔪᑎᓄᑦ ᐃᓱᒫᓗᒍᑕᐅᔪᑦ 

ᐱᓪᓗᒍ ᑭᐅᔪᓐᓇᕆᐊᖃᕐᓂᖏᑦ ᓄᓇᓕᑦ ᒐᕙᒪᖏᑦ ᑭᖑᓂᑦᑎᓐᓂ ᑐᒃᓯᕋᐅᑕᐅᓚᐅᖅᓯᒪᔪᓄᑦ ᑎᒍᓯᔪᒪᓗᑎᒃ ᑎᑎᖅᑲᖁᑎᓂᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᑎᑎᕋᖅᓯᓯᒪᕗᑦ 

ᓇᓕᕌᕈᑎᓂᒃ ᒐᕙᒪᒃᑯᓐᓄᑦ ᒫᓐᓇ ᐃᓱᒪᒃᓴᖅᓯᐅᕈᑕᐅᔪᓄᑦ ᐱᓪᓗᒍ ᐸᕐᓇᐅᑎᖏᑦ ᖃᓄᖅ ᐊᑐᖅᑕᐅᓂᐊᕐᒪᖔᑕ ᑎᒍᓯᕐᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖏᓐᓂᒃ ᓄᓇᓕᑦ ᒐᕙᒪᖏᓐᓄᑦ. 

ᐱᔾᔪᑎ: ᐊᑐᖅᑕᐅᓂᖓ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

 

ᑲᔪᓯᔪᖅ ᐱᔾᔪᑕᐅᔪᖅ ᓴᖅᑭᑕᐅᖃᑦᑕᖅᑐᖅ ᐊᕐᕌᒍᑕᒫᓐ ᓈᓚᖕᓂᖃᕐᖢᑎᒃ ᑲᑎᒪᔾᔪᑎᖃᖅᑎᓪᓗᒋᑦ ᐅᓂᒃᑳᓕᐊᖏᓐᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔾᔪᑎᖃᖅᑐᖅ ᐊᑐᖅᑕᐅᓂᖓ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᒡᓯᕐᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖓᓐᓂᒃ ᐊᑐᖅᑕᐅᓂᐊᕐᒪᖔᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. 

 

ᐃᓗᐊᓂ ᔫᓂ 7, 2016, ᐅᓂᒃᑳᓕᐊᖓᓐᓂ ᕿᒥᕐᕈᓚᐅᖅᑎᓪᓗᒋᑦ ᑐᕌᖓᔪᓂᒃ 2014-2015-ᒧᑦ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖏᓐᓄᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᑲᑎᒪᔨᕋᓛᑦ ᐃᒪᓐᓇ ᐅᖃᓚᐅᖅᓯᒪᔪᑦ: 

 

“ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒫᓐᓇᕋᑖᖑᓚᐅᖅᑐᖅ ᐊᓂᒍᖅᑎᑦᑎᓚᐅᕐᒪᑕ ᐋᖅᑭᒋᐊᕈᑎᖏᓐᓂᒃ ᑎᒍᓯᕐᓂᕐᒧᑦ 

ᑎᑎᖅᑲᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ ᑲᓐᖑᓇᖅᑐᓂᒃ ᒪᓕᒐᖏᓐᓄᑦ ᐱᖃᓯᐅᔾᔭᐅᓕᕈᓐᓇᖁᓪᓗᒋᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᑕᐅᓯᒪᔪᑦ ᐊᒻᒪᓗ ᑎᒃᑯᐊᖅᑕᐅᓯᒪᓪᓗᑎᒃ ᑲᑎᒪᔨᖏᑦ ᐊᑐᓕᖁᓪᓗᒋᑦ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓂ. ᑭᓯᐊᓂᓕ, ᑖᒃᑯᐊ 

ᒪᓕᒐᕋᓛᑦ ᑎᒃᑯᐊᖅᓯᓯᒪᕗᑦ ᒥᓂᔅᑕᒥᒃ ᑲᒪᔪᒥᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ 

“ᐊᖓᔪᖅᑳᖑᓂᕋᐃᓪᓗᑎᒃ ᐊᑐᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᓂᕈᐊᖅᑕᐅᓯᒪᔪᓄᑦ ᐊᒻᒪ 

ᑎᒃᑯᐊᖅᑕᐅᓯᒪᔪᓄᑦ ᑲᑎᒪᔨᓄᑦ” ᐱᔾᔪᑎᒋᓪᓗᒍ ᐊᑐᖅᑕᐅᓂᕆᔭᖓ ᐱᖁᔭᕐᔪᐊᑦ. ᑲᑎᒪᔨᕋᓛᑦ 

ᑕᐃᒪᓐᓇᐃᖁᔨᒋᕗᑦ ᐊᔾᔨᑲᓴᖓᓂᒃ ᐊᑐᖁᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᕌᖓᔪᒥᒃ ᐊᒻᒪᓗ ᐱᓕᕆᖃᑕᐅᓗᓂ ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᐃᑲᔪᖅᓯᔪᓐᓇᕋᔭᖅᑐᖅ 

ᐱᓕᕆᔪᓐᓇᕐᒪᖔᑕ ᐃᓱᒫᓗᒍᑎᓄᑦ ᑭᐅᔪᓐᓇᖁᓪᓗᒋᑦ.”  

  

ᐃᓗᐊᓂ 2015-2016 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᐊᕐᕌᖑᓂ ᐅᓄᖏᑦᑐᓂ ᐊᓂᒍᖅᑐᓂ ᐅᓄᖅᓯᕙᓪᓕᐊᑐᐃᓐᓇᖅᓯᒪᓕᕐᒪᑕ ᐅᓐᓂᕐᓗᒃᓴᖅᑐᑦ ᐱᔾᔪᑎᖃᖅᑐᑦ 

ᐊᔾᔨᒌᖏᑦᑐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᑕ ᑎᑎᕋᖅᓯᒪᓂᖏᓐᓄᑦ 

ᐃᓚᒋᔭᐅᖏᒻᒪᑕ ᐊᑖᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᑕ. 

ᐃᓕᓐᓂᐊᕐᕕᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐊᑐᖃᑦᑕᕐᒪᑕ ᒐᕙᒪᒃᑯᑦ ᑮᓇᔭᖁᑎᖏᓐᓂᒃ 

ᐱᔨᑦᓯᕈᑎᒋᓪᓗᒋᑦ ᐱᓕᕆᐊᑎᒍᑦ ᐊᒻᒪᓗ ᓄᐊᑦᑎᖃᑦᑕᕐᒪᑕ ᐅᓄᖅᑐᓂᒃ ᑐᓴᒐᒃᓴᓂᒃ ᐃᒻᒥᒧᑦ ᑐᕌᖓᔪᓂᒃ. 

ᑕᒪᒃᑯᐊ ᐅᓪᓗᒥᒧᑦ ᑎᑭᓪᓗᒍ ᑭᐅᔭᕆᐊᖃᖅᑐᑦ ᐱᔾᔪᑎᐅᔪᑦ ᑐᕌᐃᓐᓇᖅᑐᒃᑰᖏᑦᑑᒐᓗᐊᖅ ᐱᓕᕆᕕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᔪᓐᓇᖁᓪᓗᒋᑦ ᑎᒍᓯᕐᓂᕐᒧᑦ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᐱᖃᓯᐅᑎᓕᕐᓗᓂ, ᑕᐃᒪᓐᓇ ᑐᑭᑲᑦᑎᐊᕐᓂᖅᓴᐅᖕᒪᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑦ ᑲᒪᖃᑦᑕᕐᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᖁᑎᒋᔭᐅᔪᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ ᐱᓕᕆᐊᖃᕐᓂᕐᒥᒃ.  

ᑕᒪᓐᓇ ᓇᓗᓇᖏᑦᑐᖅ ᖃᐅᔨᒪᓐᖏᑐᐃᓐᓇᒧᑦ ᐃᓱᒫᓗᒍᑕᐅᖃᑦᑕᖏᑦᑐᑦ ᑕᒪᒃᑯᐊ ᐱᔾᔪᑕᐅᔪᑦ, ᑕᐃᒪᓐᓇ 

ᓇᓗᓇᕈᓐᓃᓚᐅᕐᒪᑕ ᕿᒥᕐᕈᓇᒃᑕᐅᑎᓪᓗᒋᑦ ᐊᑐᓕᖁᔭᓕᐊᖅ 15-194 ᒪᓕᒡᓗᒍ ᖁᓛᓂ ᐅᖃᐅᑕᐅᓯᒪᔪᑦ. 

ᑕᒪᓐᓇᓗ ᐊᓯᔾᔨᕆᐊᖃᖅᑐᖅ ᑕᐃᒪᐃᓐᓂᐅᔪᖅ.  ᑐᑭᖃᑦᑎᐊᕐᒪᓐ ᐱᖃᓯᐅᔾᔭᐅᓕᖅᐸᑕ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖁᑎᒋᔭᐅᔪᑦ ᐃᓚᒋᔭᐅᑎᑕᐅᓕᕐᓗᑎᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᐱᖁᔭᕐᔪᐊᖅᑎᒍᑦ ᑎᑎᕋᖅᑕᐅᓯᒪᓕᕐᓗᑎᒃ.” 

ᑎᑎᕋᖅᓯᒪᔪᑎᒍᑦ ᑭᒡᒍᓯᖏᓐᓂ ᑲᑎᒪᔨᕋᓛᑦ ᐅᓂᒃᑳᓕᐊᖓᓐᓄᑦ ᓄᕕᐱᕆ 4, 2015-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ 

ᐃᒪᓐᓇ ᐅᖃᓚᐅᖅᓯᒪᔪᑦ: 

 

“…ᐅᖃᖃᑎᖃᖅᓯᒪᓕᖅᑐᑦ ᐱᓕᕆᕕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᓄᑦ ᐅᓄᖅᑐᓄᑦ ᐱᓪᓗᒍ 

ᐱᖃᓯᐅᔾᔭᐅᖁᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐅᐃᕖᑦ ᐃᓕᓐᓂᐊᖅᑐᓕᕆᔨᑦ 

ᑲᑎᒪᔨᖏᑦ ᓄᓇᕗᒥ ᐊᑐᓕᕐᓂᐊᕐᒪᑕ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐱᖁᔭᕐᔪᐊᖏᓐᓂᒃ.  ᐃᑲᔪᖅᑐᐃᑦᑎᐊᖅᐳᒍᑦ ᐃᓚᐅᑎᑕᐅᓕᕐᓂᖏᓐᓂᒃ, ᐅᒃᐱᕈᓱᒃᐳᒍᓪᓗ 

ᐅᖃᖃᑎᒋᔭᐅᓚᐅᖅᑎᓪᓗᒍ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑑᑎᖃᕋᔭᖅᑐᖅ ᐊᒻᒪ 

ᐃᑲᔪᕋᔭᖅᑐᖅ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᑐᓴᕋᓱᐊᕈᑎᒃᓴᓂᒃ ᐊᖁᕐᖓᓐᓂ ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᒻᒪᓗ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ 

ᓄᓇᕗᒥ.” 

 

ᐅᖃᕆᐊᖃᖅᐳᒍᑦ ᓯᑎᐱᕆ 14, 2016-ᖑᑎᓪᓗᒍ, ᒪᑐᐃᖅᓯᔾᔪᑎᓄᑦ ᐅᖃᐅᓯᕆᔭᖏᓐᓂᒃ ᑲᑎᒪᔨᕋᓛᓄᑦ, ᓄᓇᕗᑦ 

ᒐᕙᒪᒃᑯᖏᑕ ᓯᕗᒃᑲᖅᑕᖅᑎᒋᓚᐅᖅᑕᖓᑦ ᐅᖃᓪᓚᒋᐊᖅᑐᖅᓯᒪᔪᓄᑦ ᐃᒪᓐᓇ ᐅᖃᓚᐅᖅᓯᒪᖕᒪᑦ: 

 

“ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒃᓯᒪᒐᓗᐊᖅᑎᓪᓗᒍ ᑎᒍᓯᔪᒪᔪᓄᑦ ᑐᓴᒐᒃᓴᓂᒃ ᑐᒃᓯᕋᐅᑎᖏᓐᓂᒃ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᖑᓂᑦᑎᓐᓂ, ᓄᓇᕗᑦ ᒐᕙᒪᒃᑯᖏᑦ ᒫᓐᓇᐅᔪᖅ 

ᐃᖅᑲᓇᐃᔭᖃᑎᖃᓕᖅᑐᑦ ᐊᖑᒻᒪᑎᓕᕐᓂᐊᕐᒪᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᕐᓗᑎᒃ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖓᓐᓂᒃ, ᐊᔾᔨᒋᑲᓴᒡᓗᓂᐅᒃ 

ᐱᐅᓯᕆᔭᐅᔪᑦ ᐱᖃᓯᐅᔾᔭᐅᓂᕆᔭᖏᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑕ ᐊᕐᕌᒍᐊᓂ 2015.” 

 

 
 

 

 

 

ᑲᑎᒪᔨᕋᓛᓄᑦ ᐊᑐᓕᖁᔭᓕᐊᖅ #5: 

 

ᑲᑎᒪᔨᕋᓛᑦ ᐅᖃᒃᑲᓐᓂᖅᐳᑦ ᐊᑐᓕᖁᔭᓕᐊᕆᓚᐅᖅᓯᒪᔭᒥᖕᓂᒃ ᓄᓇᕗᑦ ᒐᕙᒪᒃᑯᖏᑦ ᑎᑎᖅᑲᑎᒍᑦ ᑐᓴᕋᓱᐊᕐᓂᖃᕐᓗᓂ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ ᐱᔾᔪᑎᖏᓪᓗᒍ ᖃᖓᒃᑯᑦ ᐱᓕᕆᔭᐅᔪᓐᓇᕐᒃᒪᖔᑦ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ ᐊᑐᖅᑕᐅᓂᒃᓴᖓ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ ᑎᑎᕋᖅᓯᒪᔪᒃᑯᑦ ᑐᓴᕋᓱᐊᕐᕕᖃᖁᓪᓗᒋᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᓕᕆᐊᖃᖅᐸᓪᓕᐊᑎᓪᓗᒍ ᖃᓄᖅ ᐱᐅᓯᖃᕐᓂᐊᕐᒪᖔᑕ ᐃᓚᐅᑎᑕᐅᓕᖅᑎᓪᓗᒋᑦ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓄᑦ ᐊᑐᖅᑕᐅᓂᐊᖅᑐᓂᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ ᓇᓗᓇᐃᖅᓯᓯᒪᕗᑦ 

ᖃᖓᒃᑯᑦ ᐸᕐᓇᒃᓯᒪᖕᒪᖔᑕ ᐃᖅᑲᓇᐃᖅᑕᐅᓂᒃᓴᖓ ᑐᓴᕋᓱᐊᕐᓂᖃᕐᓂᐅᔪᑉ ᐊᑐᓂ ᓄᓇᓕᖕᓂ ᐃᓕᓐᓂᐊᖅᑐᓕᕆᒃᔨᑯᑦ 

ᑲᑎᒪᔨᖏᓐᓄᑦ ᑕᒪᑐᒪ ᒥᒃᓵᓄᑦ. 

ᐱᔾᔪᑎ:   ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᑦ 

  

ᑲᔪᓰᓐᓇᖅᑐᑦ ᐱᔾᔪᑕᐅᔪᖅ ᓴᖅᑭᑕᐅᖃᑦᑕᖅᑐᖅ ᐃᓗᐊᓂ ᐊᕐᕌᒍᑕᒫᓐ ᓈᓚᖕᓂᖃᕐᖢᑎᒃ ᑲᑎᒪᔾᔪᑎᖃᖅᑎᓪᓗᒋᑦ 

ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓗ ᑲᒥᓴᓇᐅᑉ ᓴᓇᔭᐅᔭᕆᐊᖃᕐᓂᖏᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᒃᓴᑦ ᓄᓇᕗᒧᑦ. 

 

ᐃᓗᐊᓂ 2009-2010 ᐊᕐᕌᒍᐊᓄᑦ ᐅᓂᒃᑳᓕᐊᖓᓂ ᐊᕐᕌᒍᑕᒫᖅᓯᐅᒻᒧᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᓄᓇᕗᑦ ᐱᒋᐊᕆᐊᖃᓕᖅᑐᖅ ᐊᐅᓚᔾᔭᐃᒋᐊᕐᓗᑎᒃ ᓴᓇᔭᐅᕙᓪᓕᐊᓂᒃᓴᖓᓂᒃ ᐃᓛᒃᑰᖓᔪᖅ 

ᐱᖁᔭᕐᔪᐊᒃᓴᖅ ᐱᓕᕆᐊᖃᖅᑐᖅ ᑲᓐᖑᓇᖅᑑᑎᑕᐅᓂᖏᓐᓂᒃ ᐃᓅᓕᓴᖅᑕᐅᔾᔪᑎᕕᓂᕐᓄᑦ ᑎᑎᖅᑲᖁᑎᑦ.  

ᑲᓇᑕᒥᐅᑦ ᓯᕗᒧᐊᒃᐸᓪᓕᐊᓕᕐᒪᑕ ᐊᑐᓕᕐᖢᑎ ᑲᕆᑕᐅᔭᒃᑯᑦ ᑎᑎᕋᖅᑕᐅᓯᒪᔪᓂᒃ ᐊᒻᒪ ᖃᕆᑕᐅᔭᒃᑯᑦ 

ᑎᑎᕋᖃᑦᑕᓕᕐᖢᑎᒃ ᐃᓅᓕᓴᐃᔾᔪᑎᕕᓂᕐᓂᒃ. ᐊᑐᓂ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓂ ᒐᕙᒪᐅᔪᑦ, ᐊᓯᖏᑦ 

ᓄᓇᕗᑦ, ᒫᓐᓇ ᐊᓂᒍᖅᑎᑦᑎᓯᒪᓕᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᑲᖑᓐᓇᖅᑐᕆᓂᕐᒧᑦ ᐱᖁᔭᕐᓂᒃ 

ᐅᕝᕙᓘᓐᓃᑦ ᓴᓇᕙᓪᓕᐊᓕᖅᑐᑦ ᐱᖁᔭᒃᓴᓂᒃ ᐃᓱᒫᓗᒍᑕᐅᓪᓚᕆᓕᕐᓂᖓ ᐱᓪᓗᒍ 

ᑲᓐᖑᓇᖅᑑᔭᕆᐊᖃᕐᓂᖏᑦ ᖃᕆᑕᐅᔭᒃᑯᑦ ᑎᑎᖅᑲᖁᑎᒋᔭᐅᔪᑦ.  ᐱᔾᔪᑎᐅᔪᑦ ᐊᖏᔫᕗᑦ ᐊᒻᒪᓗ 

ᐱᔭᕐᓂᖏᑦᑑᓪᓗᑎᒃ. ᐊᑐᖏᕐᖢᑎᒃ ᑲᓇᑕᐅᑉ ᐊᒡᒍᖅᑐᖅᓯᒪᓂᐊᓂ ᒐᕙᒪᐅᔪᑦ ᐅᖃᐅᓯᖃᖅᐸᓪᓕᐊᓕᖅᑐᑦ 

ᑲᑎᖅᓱᐃᓂᕐᒥᒃ ᖃᕆᑕᐅᔭᒃᑯᑦ ᑎᑎᖅᑲᖁᑎᒋᔭᐅᔪᓂᒃ ᐃᓅᓕᓴᐃᔾᔪᑎᕕᓂᕐᓂᒃ ᑕᐃᒪᓐᓇ ᐊᑕᖏᕐᓗᑎᒃ 

ᑲᓇᑕᒥᐅᑕᐅᔪᑦ ᖃᕆᑕᐅᔭᒃᑯᑦ ᐱᔪᓐᓇᖅᑕᐅᓂᐊᕐᒪᑕ ᐃᓅᓕᓴᖅᑕᐅᔾᔪᑎᕕᓂᖏᓐᓄᑦ ᑎᑎᖅᑲᖁᑎᒋᔭᐅᔪᑦ, 

ᓇᓂ ᓄᓇᖃᕋᓗᐊᖅᐸᑕ ᑲᓇᑕᒥ ᐱᔭᐅᔪᓐᓇᖅᓯᓗᑎᒃ.  ᐊᒃᓱᕈᕐᓇᕐᓂᕆᔭᖓ ᐊᖏᔪᐊᓘᖕᒪᑦ ᖃᕆᑕᐅᔭᒃᑯᑦ 

ᐃᖏᕐᕋᓂᖁᑎᒋᔭᐅᒐᔭᖅᑐᖅ ᑭᓯᐊᓂᓕ ᓴᖅᑭᑕᐅᓂᐊᖅᐸᓪᓚᐃᔪᖅ ᑲᓇᑕᓕᒫᑲᓴᖕᒥ …” 

 

ᑎᑎᖅᑲᑎᒍᑦ ᑭᒡᒍᓯᖏᓐᓂ ᑲᑎᒪᔨᕋᓛᑦ ᓄᕕᐱᕆ 4, 2015-ᖑᑎᓪᓗᒍ, ᐅᓂᒃᑳᓕᐊᖏᓐᓄᑦ, ᓄᓇᕗᑦ ᒐᕙᒪᒃᑯᖏᑦ 

ᐃᒪᓐᓇ ᐅᖃᓚᐅᖅᑐᑦ: 

 

“ᐊᕐᕌᒍᐊᓂ 2015-2016, ᐱᓕᕆᕕᒃ ᐱᓕᕆᕙᓪᓕᐊᓕᓚᐅᖅᑐᖅ ᓴᓇᕙᓪᓕᐊᓪᓐᓗᑎᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᓂᒃ, ᐱᖃᓯᐅᑎᓪᓗᒍ 

ᕿᒥᕐᕈᓇᒡᖢᑎᒃ ᐱᓕᕆᔭᐅᔪᓐᓇᖅᑐᓂᒃ ᓄᓇᕗᑦ ᐃᓗᐊᓂ.  2016-2017-ᒧᑦ, ᐱᓕᕆᕕᒃ 

ᐱᓕᕆᐊᖃᐃᓐᓇᕐᓂᐊᖅᑐᖅ ᑕᒪᑐᒥᖓ ᓴᓇᕙᓪᓕᐊᓗᑎᒃ ᐃᖅᑲᓇᐃᔭᖅᑕᐅᓂᐊᖅᑐᓄᑦ ᐸᕐᓇᐅᑎᒃᓴᒥᒃ ᐊᒻᒪ 

ᑲᑎᒪᔨᕋᓛᓂᒃ ᓴᖅᑭᑦᑎᓗᑎᒃ ᑖᒃᑯᓄᖓ ᓯᕗᒃᑲᖅᑕᖅᑎᐅᓂᐊᖅᑐᓂᒃ.” 

 

ᐃᓗᐊᓂ 2015-2016-ᒧᑦ ᐊᕐᕋᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᕐᕕᖕᒧᑦ, ᑖᓐᓇ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“ᑐᑭᓯᔪᖓ ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᓯᒪᓕᕐᒪᑕ ᐋᓐᓂᐊᖅᑐᓕᕆᓂᕐᒧᑦ 

ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᒥᒃ, ᖃᐅᔨᒪᖏᒃᑲᓗᐊᖅᑐᖓ ᓯᕗᓪᓕᐅᑎᔭᐅᓯᒪᖕᒪᖔᑦ ᑕᒪᓐᓇ 

ᐱᓕᕆᕕᖕᒧᑦ.  ᐱᖁᔭᒃᓴᖅ ᑎᑎᕋᖅᑕᐅᔭᕆᐊᖃᓕᕐᒪᑕ, ᓈᒻᒪᕐᒃᑐᒃᑯᑦ ᓴᐳᒻᒥᔭᐅᖁᓪᓗᒋᑦ 

ᑲᓐᖑᓇᖅᑐᖁᑎᒋᔭᐅᔪᑦ ᑎᑎᖅᑲᑦ ᐃᓅᓕᓴᖅᑕᐅᔾᔪᑎᓄᑦ ᑐᓴᒐᒃᓴᖁᑎᖏᔭᐅᔪᑦ, ᐊᒻᒪ ᐱᕕᖃᕈᓐᓇᖁᓪᓗᒋᑦ 

ᐊᑐᖅᑕᐅᔪᓐᓇᖁᓪᓗᒋᑦ ᐊᒻᒪ ᓴᖅᑭᑕᐅᔪᓐᓇᖁᓪᓗᒋᑦ ᐃᓅᓕᓴᐃᔾᔪᑎᓄᑦ ᑎᑎᖅᑲᖁᑎᒋᔭᐅᔪᑦ ᐃᓗᐊᓂ 

ᐋᓐᓂᐊᕕᐅᑉ ᒪᓕᒐᖃᕐᓗᑎᒃ ᐱᔨᑦᓯᕈᓐᓇᑦᑎᐊᕐᓂᐊᕐᒪᑕ ᐃᓅᓕᓴᐃᓗᑎᒃ ᐊᒻᒪ ᐱᕈᖃᖅᑎᑕᐅᔪᓐᓇᕐᓂᐊᕐᒪᑕ 

ᖃᕆᑕᐅᔭᑎᒍᑦ ᑎᑎᖅᑲᖁᑎᓂᒃ ᐊᑐᕈᓐᓇᕐᓗᑎᒃ ᐊᒻᒪ ᒥᐊᓂᖅᓯᓗᑎᒃ ᑎᑎᖅᑲᖁᑎᖏᓐᓂᒃ ᖃᕆᑕᐅᔭᑎᒍᑦ.” 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ ᐃᓗᓕᖃᖁᓪᓗᒋᑦ 

ᓇᓗᓇᐃᖅᑎᖅᓯᒪᔪᓂᒃ ᐅᓪᓗᒥᒧᑦ ᑎᑭᐅᑎᓯᒪᔪᓂᒃ ᖃᓄᐃᓕᐅᕐᖢᑎᒃ ᐱᓕᕆᐊᖃᖅᓯᒪᓕᕐᒪᖔᑕ ᐃᖅᑲᓇᐃᖅᑕᐅᓯᒪᔪᓂᒃ 

ᐅᓪᓗᒥᒧᑦ ᐱᓪᓗᒋᑦ ᓴᓇᔭᐅᕙᓪᓕᐊᓂᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ 

ᐱᖁᔭᒃᓴᓕᐅᓂᕐᒧᑦ ᓄᓇᕗᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ ᐊᔾᔨᖏᓐᓂᒃ ᐃᖅᑲᓇᐃᔭᖅᑕᐅᓂᐊᖅᑐᓄᑦ ᐸᕐᓇᐅᑎᑦ ᑖᒃᑯᐊ ᐸᕐᓇᐅᑎᑦ ᓴᓇᐅᔭᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᓂᒃ ᓄᓇᕗᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ ᐃᓗᓕᖃᕐᓗᑎᒃ 

ᓇᓗᓇᐃᖅᑎᖅᓯᒪᔪᓂᒃ ᖃᓄᐃᓕᐅᓚᐅᕐᒪᖔᑕ ᑲᑎᒪᔨᕋᓛᑦ ᑕᐃᒪᓐᖓᑦ ᓴᖅᑭᑕᐅᓚᐅᕐᒪᑕ ᑎᑭᓪᓗᒍ ᒐᕙᒪᒃᑯᑦ 

ᓴᓇᕙᓪᓕᐊᓂᕆᔭᖓᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᖏᓐᓂᒃ ᓄᓇᕗᒥ, 

ᐱᖃᓯᐅᑎᓗᒋᑦ ᐅᑯᐊ ᑐᓴᒐᒃᓴᑦ: 

 

 ᑲᑎᒪᔨᕋᓛᓄᑦ ᐃᓚᒋᔭᐅᔪᑦ; 

 ᐊᑯᓚᐃᓐᓂᕆᔭᖓ ᑲᑎᒪᔨᕋᓛᑦ ᑲᑎᒪᖃᑦᑕᕐᓂᕆᔭᖓᑦᑕ; 

 ᑭᓱᑦ ᓴᖅᑭᓚᐅᖅᐸᑦ ᐊᒻᒪ ᐸᕐᓇᒃᑕᐅᓯᒪᔪᓂᓐᖔᖅᑐᑦ ᐱᓕᕆᔭᐅᓚᐅᖅᐸᑦ ᓴᖅᑭᓯᒪᔪᑦ ᑲᑎᒪᔨᕋᓛᑦ ᑲᑎᒪᓂᖏᓐᓂᑦ; 

ᐊᒻᒪᓗ 

 ᑭᓱᓂᒃ ᐊᑐᓕᖁᔭᓕᐊᓂᒃ ᓴᖅᑭᑦᑎᓯᒪᕙᑦ ᑖᒃᑯᐊ ᑲᑎᒪᔨᕋᓛᖑᔪᑦ. 

ᐱᔾᔪᑎ: ᓴᐳᒻᒥᔭᐅᓂᖏᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᑐᓂᔭᐅᕙᒃᑐᑦ ᒐᕙᒪᒃᑯᑦ ᓯᓚᑖᓄᑦ ᐊᑐᖅᑕᐅᓪᓗᑎᒃ 

ᑎᒍᐊᕐᓂᒧᑦ ᐱᖁᔭᕐᔪᐊᑦ ᐊᒻᒪ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᔪᐊᑦ 

 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᓈᓴᐃᔨᕐᔪᐊᖓᑦᑕ ᑲᓇᑕᒥ ᐊᕐᕌᒍᐊᓄᑦ 2011 ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᓱᕈᓯᕐᓄᑦ, ᒪᒃᑯᒃᑐᓄᑦ ᐊᒻᒪ ᐃᓚᒌᓄᑦ ᐱᓕᕆᐊᓄᑦ ᐊᒻᒪ ᐱᔨᑦᓯᕈᑎᓄᑦ ᓄᓇᕗᒥ ᐃᒪᓐᓇ 

ᐅᖃᓚᐅᖅᑐᖅ: 

 

“ᑖᒃᑯᐊ [ᓄᓇᕗᒥ] ᑎᒍᐊᕐᓂᕐᒧᑦ ᐱᖁᔭᕐᔪᐊᑦ ᒪᓕᒐᖃᖅᑎᑦᑎᖕᒪᑕ ᐱᓕᕆᕕᒃ ᑐᓴᖅᑎᑦᑎᖁᓪᓗᒋᑦ 

ᐊᑐᖅᑕᐅᔪᒥᒃ ᓄᓇᖃᖅᑳᖅᓯᒪᔪᑦ ᑎᒥᖁᑎᖓᓐᓂᒃ ᓱᕈᓯᐅᑉ ᐃᓅᕕᒋᔭᖓᓂᑦ ᐅᕝᕙᓘᓐᓃᑦ ᐊᖓᔪᖅᑳᖓᑕ 

ᐃᓅᕕᒋᓯᒪᔭᖓᓂᑦ ᑎᒥᖁᑎᒋᔭᐅᔪᒧᑦ ᐃᓚᒋᔭᐅᔪᓐᓇᕐᓗᓂ, ᓇᖕᒥᓂᖅ ᑎᒍᐊᖅᑐᖃᕐᓂᐊᖃᖅᑎᓪᓗᒍ. 

ᐱᓕᕆᕕᒃ ᑐᑭᓕᐅᕆᓯᒪᔪᖅ ᑐᓴᕋᓱᐊᕐᓂᖃᖁᓪᓗᒋᑦ ᑎᑎᖅᑲᑎᒍᑦ.  ᑕᐃᒪᐃᒻᒪᑦ, ᐱᓕᕆᕕᒃ ᑎᑎᕋᖃᑦᑕᖅᑐᖅ 

ᓇᓕᐊᖕᓄᑐᐃᓐᓇᖅ ᐱᖓᓱᓄᑦ ᐃᓄᐃᑦ ᑎᒥᖁᑎᖏᓐᓄᑦ ᐊᒡᒍᖅᑐᖅᓯᒪᓂᕐᓂ (ᑖᒃᑯᐊ ᑭᒡᒐᖅᑐᐃᔪᑦ ᐃᓄᖕᓂᒃ 

ᐊᒃᑐᖅᑕᐅᓯᒪᔪᓂᒃ ᐊᒻᒪ ᐃᓚᒋᔭᐅᓪᓗᑎᒃ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ, ᑎᒥᐅᔪᖅ ᑭᒡᒐᖅᑐᐃᔪᑦ 

ᐱᔪᓐᓇᐅᑎᖏᓐᓂᒃ ᐊᒻᒪ ᐊᑲᐅᓛᖑᔪᓂᒃ ᐊᑐᖅᑕᐅᓪᓗᑎᒃ ᓄᓇᕗᒥ ᓄᓇᑖᕈᑎᑎᒍᑦ ᐊᖏᖃᑎᒌᒍᑎᑎᒍᑦ 

ᓄᓇᑖᖃᑕᐅᓯᒪᔪᑦ ᑐᓴᐅᒪᑎᑕᐅᖁᓪᓗᒋᑦ ᑎᒍᐊᕐᓂᕐᒧᑦ ᐸᕐᓇᐅᑎᑦ ᓴᓇᔭᐅᓯᒪᓕᕐᒪᑕ 

ᑎᒍᐊᖅᑐᖃᕐᓂᐊᖅᑎᓪᓗᒍ ᓱᕈᓯᕐᒥᒃ ᐃᓄᖕᒥᒃ, ᐊᒻᒪ ᐱᔭᐅᓂᐊᖅᑎᓪᓗᒍ ᓄᓇᑖᖃᑕᐅᓯᒪᖏᑦᑐᓄᑦ ᐃᓄᐃᑦ 

ᐊᓯᖏᓐᓄᑦ.  ᑕᐃᒪᓐᓇ ᐱᕕᒃᓴᖃᖅᑎᑦᑎᔪᓐᓇᕐᒪᑦ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᑭᐅᔪᓐᓇᖁᓪᓗᒋᑦ ᐊᑐᕐᓗᑎᒃ ᐊᓯᐊᓂᒃ ᐸᕐᓇᐅᑎᒃᓴᐅᑉ ᐸᖅᑭᔭᐅᓂᒃᓴᖓᓄᑦ ᓱᕈᓯᐅᑉ, 

ᑕᐃᒪᐃᑦᑕᕆᐊᖃᕐᓂᖅᐸᑕ. 

 

ᖃᐅᔨᓚᐅᖅᑐᒍᑦ ᑎᑎᖅᑲᖁᑎᓂ ᕿᒥᕐᕈᓇᒃᑕᑦᑎᓐᓂ ᐃᓗᓕᖃᓚᐅᖅᑐᑦ ᐊᔾᔨᖏᓐᓂᒃ ᑎᑎᖅᑲᑦ ᑐᕌᖓᔪᑦ 

ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᓴᒐᒃᓴᖃᕐᖢᑎᒃ ᑐᓴᒐᒃᓴᕆᔭᕆᐊᖃᖅᑕᖏᓐᓂᒃ. ᑭᓯᐊᓂᓕ, 

ᑐᓴᖅᑎᑕᐅᓚᐅᖅᑐᒍᑦ ᐱᓕᕆᕕᒃ ᑐᓂᔭᐅᓚᐅᖅᓯᒪᖏᓐᓂᖓᓂᒃ ᑭᐅᔾᔪᑎᖏᓐᓂᒃ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ.  ᐊᒻᒪᓗ, ᐊᐱᕆᔭᐅᒐᒥᒃ ᖃᐅᔨᓴᖅᑕᐅᑎᓪᓗᒋᑦ ᖃᐅᔨᒪᓐᓂᕐᒪᖔᑕ ᑎᑎᖅᑲᐅᓯᐊᓂᒃ 

ᐱᓕᕆᕕᖕᒥᓐᖔᖅᑐᒥᑦ, ᒪᕐᕈᒃ ᐱᖓᓱᓂᑦ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ 

ᖃᐅᔨᒪᖏᓐᓂᕋᓚᐅᖅᑐᑦ.  ᐱᓕᕆᕕᒃ ᖃᐅᔨᒐᓱᐊᖃᑦᑕᓗᐊᖅᓯᒪᖏᒻᒪᑦ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᖃᓄᐃᒻᒪᑦ ᑭᐅᓚᐅᖅᓯᒪᖏᒻᒪᖔᑕ ᑎᑎᖅᑲᐅᓯᐊᖏᓐᓄᑦ.” 

 

ᓄᓇᕗᑦ ᓱᕈᓯᕐᓄᑦ ᐃᓚᒋᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᔪᐊᖓᑦ ᒪᓕᒐᖃᖅᑎᑦᑎᖕᒥᔪᖅ ᖃᓄᖅ ᐃᓚᐅᔭᕆᐊᖃᕐᒪᖔᑕ 

ᐱᓕᕆᖃᑕᐅᓗᑎᒃ ᐃᓄᐃᑦ ᑎᒥᖁᑎᖏᑦ ᐊᒃᑐᐊᓂᖃᖅᑎᓪᓗᒍ ᓱᕈᓯᑦ ᓴᐳᒻᒥᔭᐅᓂᖏᓐᓄᑦ. 

 

ᑭᖑᕐᖓᒍᑦ ᐄᑉᐳ 18, 2013-ᖑᑎᓪᓗᒍ, ᓈᓚᖕᓂᖃᕐᖢᑎᒃ ᑲᑎᒪᔾᔪᑕᐅᓚᐅᖅᑎᓪᓗᒋᑦ ᐊᕐᕌᖑᐊᓄᑦ 2011-2012 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᑲᑎᒪᔨᕋᓛᑦ 

ᐅᓂᒃᑳᓕᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᒪᐃ 14, 2013-ᖑᑎᓪᓗᒍ.  ᐅᓂᒃᑳᓕᐊᖓᑕ ᐃᓗᐊᓂ, ᑲᑎᒪᔨᕋᓛᑦ ᐃᒪᓐᓇ 

ᐊᑐᓕᖁᔭᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ: 

 

“…ᐱᓕᕆᖃᑎᒋᔭᐅᓗᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᐃᖅᑲᓇᐃᔭᖃᑎᖃᕐᓗᓂ 

ᐃᓕᓴᕆᔭᐅᓯᒪᔪᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓴᓇᖁᓪᓗᒋᑦ ᒪᓕᒐᐅᓂᐊᖅᑐᓂᒃ 

ᓯᕗᒧᐊᒃᑎᑦᑎᔾᔪᑕᐅᓂᐊᖅᑐᓂᒃ ᓴᐳᒻᒥᒡᓯᕈᑕᐅᓗᑎᒃ ᐃᒻᒥᒧᑦ ᑐᕌᖓᔪᓄᑦ ᑐᓴᒐᒃᓴᓄᑦ ᑐᓂᔭᐅᕙᒃᑐᓂᒃ 

ᐱᓕᕆᐊᖃᖅᑎᓪᓗᒋᑦ ᐊᑖᒍᑦ ᑎᒍᐊᕐᓂᒧᑦ ᐱᖁᔭᕐᔪᐊᑦ ᐊᒻᒪ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ 

ᐱᖁᔭᕐᔪᐊᑦ.” 

ᑕᒪᑐᒧᖓ ᐱᔾᔪᑎᐅᔪᖅ ᓴᖅᑭᑕᐅᒃᑲᓐᓂᓚᐅᖅᑐᖅ ᑲᑎᒪᔨᕋᓛᑦ ᓯᑎᐱᕆ 2015-ᒥ ᓈᓚᖕᓂᖃᕐᖢᑎᒃ 

ᑲᑎᒪᔾᔪᑎᖃᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᖃᐅᔨᓴᖅᑎᕐᔪᐊᑦ 2014-ᒧᑦ ᖃᐅᔨᒋᐊᖅᑕᐅᒃᑲᓐᓂᕐᖢᓂ 

ᐅᓂᒃᑳᓕᐊᖓᓂᒃ ᓱᕆᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᖅ ᓄᓇᕗᒥ, ᓯᑎᐱᕆ 2014-ᒥ ᓈᓚᖕᓂᖃᕐᖢᑎᒃ 

ᑲᑎᒪᔾᔪᑎᖃᖅᑎᓪᓗᒋᑦ ᐅᑯᓄᖓ ᐊᕐᕌᒍᓄᑦ ᑐᕌᖓᔪᓂᒃ 2012-2013 ᐊᒻᒪᓗ 2013-2014 ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖓᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᑦ, ᐊᒻᒪᓗ ᓯᑎᐱᕆ 2015-ᒥ 

ᓈᓚᖕᓂᖃᕐᖢᑎᒃ ᑲᑎᒪᔾᔪᑎᖃᖅᑎᓪᓗᒋᑦ 2014-2015-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᑦ.  

 

ᑲᑎᒪᔨᕋᓛᑦ ᑐᓂᓯᓚᐅᖅᑐᑦ ᐃᓗᐃᑦᑑᓈᖅᓯᒪᔪᓂᒃ ᐊᑐᓕᖁᔭᓕᐊᓂᒃ ᑕᒪᑐᒧᖓ ᐱᔾᔪᑕᐅᔪᒧᑦ ᓄᕕᐱᕆ 4, 2015-

ᖑᑎᓪᓗᒍ, ᐅᓂᒃᑳᓕᐊᓄᑦ ᒪᓕᒐᓕᐅᕐᕕᖕᒥ. 

 

ᔫᓂ 7, 2016-ᖑᑎᓪᓗᒍ, ᑭᖑᓪᓕᖅᐹᖅᓯᐅᑎᓂ ᐅᓂᒃᑳᓕᐊᖓᓐᓂ ᐱᓕᕆᕕᖓᓐᓄᑦ ᐃᓄᓕᕆᔨᒃᑯᑦ ᒫᓐᓇ 

ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᒡᓯᕈᑎᓂ ᐊᒻᒪ ᑭᖑᓪᓕᕐᒥ ᐱᓕᕆᐊᒃᓴᑦ ᑎᑎᕋᖅᑕᐅᓕᖅᑎᓪᓗᒋᑦ ᒪᓕᒐᒃᓴᖏᑦ 

ᐊᑐᖅᑕᐅᖃᑦᑕᕐᓂᐊᖅᑐᑦ ᐱᓕᕆᐊᖃᖅᑎᓪᓗᒋᑦ ᐃᒻᒥᒻᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᑐᓂᔭᐅᕙᒃᑐᓂᒃ ᒐᕙᒪᒃᑯᑦ ᓯᓚᑖᓄᑦ 

ᐊᑐᕐᓗᒍ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᔪᐊᖏᓐᓂ ᑖᒃᑯᐊ 

ᐱᓪᓗᒋᑦ ᐱᓕᕆᕕᖓᑦ ᐃᓄᓕᕆᔨᒃᑯᑦ ᐃᒪᓐᓇ ᐅᖃᓚᐅᖅᑐᑦ ᑐᓴᕋᓱᐊᓚᐅᕐᓂᕋᕐᖢᑎᒃ: 

 

“ᕖᕝᕗᐊᕆ 2015-ᖑᑎᓪᓗᒍ, ᐱᓕᕆᕕᖓᑦ ᐃᓄᓕᕆᔨᒃᑯᑦ ᕿᓄᓚᐅᖅᑐᑦ ᐅᖃᐅᔾᔭᐅᒋᐊᕈᒪᓪᓗᑎᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ ᐱᓪᓗᒋᑦ ᒪᓕᒐᖏᑦ ᐊᒃᑐᐊᓂᖃᓪᓚᕆᒃᑐᑦ 

ᓯᕗᒧᐊᒃᑎᑕᐅᓂᖓᓄᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᓴᐳᒻᒥᔭᐅᑦᑎᐊᕐᓂᕆᔭᕆᐊᖃᖅᑕᖏᓐᓄᑦ.  ᔪᓚᐃ 2015-

ᖑᑎᓪᓗᒍ, ᑲᒥᓴᓇ ᐃᓕᓴᖅᓯᓚᐅᖅᑐᖅ ᐱᓕᕆᕕᐅᑉ ᑎᑎᕋᖅᑕᖏᓐᓂᒃ ᐊᒻᒪ ᐅᖃᐅᔾᔨᒋᐊᕈᑎᓂᒃ 

ᑐᓂᓯᓚᐅᖅᑐᖅ ᐱᓪᓗᒍ ᑐᓴᕋᓱᐊᕐᓂᕐᒧᑦ ᐊᑐᕆᐊᖃᖅᑕᖏᓐᓂᒃ ᒪᓕᒐᖏᑎᒍᑦ ᑎᒍᐊᕐᓂᕐᒧᑦ ᐱᖁᔭᕐᔪᐊᖅ 

ᐊᒻᒪ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᔪᐊᑦ. … ᓲᕐᓗ, ᑲᒥᓴᓇ ᐅᓄᖅᑐᓂᒃ ᐊᐱᖅᑯᑎᓂᒃ 

ᑐᓂᓯᓚᐅᖅᑐᖅ ᐃᓱᒪᒃᓴᖅᓯᐅᕈᑎᒃᓴᓂᒃ ᑎᑎᕋᓕᖅᑎᓪᓗᒋᑦ ᒪᓕᒐᐅᓂᐊᖅᑐᓂᒃ ᓴᐳᒻᒥᒡᓯᕈᑕᐅᓂᐊᖅᑐᓂᒃ 

ᐃᒻᒥᒧᑦ ᑐᕌᖓᔪᓂᒃ ᑭᓇᒃᑯᑐᐃᓐᓇᕐᓄᑦ ᑐᕌᖓᔪᓂᒃ ᐊᒻᒪᓗ ᐃᓚᒌᓄᑦ, ᐊᖑᒻᒪᑎᓯᓐᓇᕐᓗᑎᒃ 

ᐊᑐᕆᐊᖃᖅᑕᖏᓐᓂᒃ ᑐᓴᕋᓱᐊᕆᐊᖃᕐᓂᕐᒥᒃ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ … 

 

ᑎᓯᐱᕆ 2015-ᖑᑎᓪᓗᒍ, ᐱᓕᕆᕕᖓᑦ ᑲᑎᒪᖃᑎᖃᓚᐅᖅᑐᑦ ᒪᕐᕉᖕᓂᒃ ᐱᖓᓲᑎᓪᓗᒋᑦ 

ᐊᒡᒍᖅᑐᖅᓯᒪᓂᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᐅᓯᔭᖅᑐᕐᖢᑎᒃ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᒍᑕᐅᔪᓂᒃ 

ᐊᒃᑐᐊᓂᖃᖅᑐᓂᒃ ᑎᒍᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓱᕈᓯᑦ ᐃᓚᒌᓪᓗ ᐱᔨᑦᓯᖅᑕᐅᓂᖏᓐᓄᑦ 

ᐱᖁᔭᕐᔪᐊᖓᓐᓄᑦ, ᐊᒻᒪᓗ ᖃᐅᔨᓴᐃᓗᑎᒃ ᐱᓕᕆᖃᑕᐅᓂᕆᔭᖏᓐᓂᒃ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑕ ᓱᕈᓯᑦ ᓴᐳᒻᒥᔭᐅᓂᖏᓐᓄᑦ ᐊᒻᒪᓗ ᑎᒍᐊᖅᑕᐅᓂᖏᓐᓄᑦ ᐊᐅᓚᑦᑎᓂᕐᒧᑦ ᒪᓕᒐᐅᔪᓂᒃ.  

ᑭᒡᒐᖅᑐᖅᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᓚᐅᓚᐅᖅᑐᑦ ᑲᑎᒪᑎᓪᓗᒋᑦ ᑕᒪᑐᒧᖓ.  ᑭᒡᒐᖅᑐᖅᑎᐅᔪᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐃᓚᐅᖏᒃᑲᓗᐊᖅᑎᓪᓗᒋᑦ, ᓂᓪᓕᐅᑎᖃᓚᐅᖅᑐᑦ ᑕᒪᑐᒧᖓ ᖃᕆᓴᐅᔭᒃᑯᑦ 

ᑎᑎᕋᕐᖢᑎᒃ  ᐱᔾᔪᑎᒋᓪᓗᒋᑦ ᒫᓐᓇ ᐊᑐᖅᑕᐅᔪᓂᒃ ᒪᓕᒐᕐᓂᒃ ᐊᑦᑕᓇᔾᔭᐃᖅᒪᑎᑦᑎᔾᔪᑕᐅᔪᓂᒃ.” 

ᔫᓂ 7, 2016-ᖑᑎᓪᓗᒍ, ᑭᖑᓪᓕᖅᐹᖅᓯᐅᑎᑦ ᐅᓂᒃᑳᓕᐊᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ ᒫᓐᓇ ᑲᓐᖑᓇᖅᑐᓂᒃ 

ᓴᐳᒻᒥᒡᓯᕈᑕᐅᔪᓄᑦ ᐊᒻᒪ ᑭᖑᓪᓕᕐᒥ ᐱᓕᕆᐊᒃᓴᑦ ᓴᓇᔭᐅᓕᖅᑎᓪᓗᒋᑦ ᒪᓕᒐᕆᓂᐊᖅᑕᖏᑦ ᐊᑐᖅᑕᐅᓂᐊᖅᑐᑦ 

ᐱᓕᕆᐊᖃᖅᑎᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ ᑲᓐᖑᓇᖅᑐᓂᒃ ᑐᓴᒐᒃᓴᓂᒃ ᑐᓂᔭᐅᓂᐊᖅᑎᓪᓗᒋᑦ ᒐᕙᒪᒃᑯᑦ ᓯᓚᑖᓐᓄᑦ 

ᐊᑐᕐᓗᒍ ᑎᒍᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓱᕈᓯᑦ ᐃᓚᒌᓪᓗ ᐱᔨᑦᓯᖅᑕᐅᓂᖏᓐᓄᑦ ᐱᖁᔭᕐᔪᐊᖅ ᐱᓕᕆᕕᖓᑦ 

ᐃᓄᓕᕆᔨᒃᑯᑦ ᐃᒪᓐᓇ ᐅᖃᓚᐅᕐᒥᔪᑦ: 

 

“ᐱᓕᕆᕕᒃ ᑐᑭᒧᐊᒃᑎᑦᓯᔪᖅ ᑐᓴᕋᓱᐊᕐᓂᐅᒃᑲᓐᓂᕐᓂᐊᖅᑐᓂᒃ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ ᐅᖄᓚᐅᑎᒃᑯᑦ ᑲᑎᒪᓗᑎᒃ ᒪᐃ 2016-ᖑᓕᖅᐸᑦ, ᐅᖃᐅᑕᐅᓂᐊᕐᒪᑕ ᒫᓐᓇᐅᔪᖅ 

ᐊᑐᐊᒐᐃᑦ ᓴᐳᒻᒥᒡᓯᕈᑕᐅᔪᑦ ᐊᒻᒪᓗ ᖃᐅᔨᒋᐊᕐᓗᑎᒃ ᐅᖃᐅᑕᐅᒃᑲᓐᓂᖅᓯᒪᓕᕐᒪᖔᑕ ᑎᒥᖁᑎᒋᔭᐅᔪᓂ 

ᐱᓪᓗᒋᑦ ᐱᓕᕆᖃᑕᐅᓂᖏᑦ ᓱᕈᓯᑦ ᓴᐳᒻᒥᐅᔭᐅᓂᖏᓐᑦᓄ ᐊᒻᒪ ᑎᒍᐊᕐᓂᕐᒧᑦ ᐊᐅᓚᓂᐅᔪᓄᑦ ᐱᐅᓯᐅᔪᑦ…. 

ᑭᖑᓪᓕᖅᐹᒥ ᑐᓴᕋᓱᐊᕐᓂᖃᕐᓂᐅᓂᐊᖅᑐᖅ ᒪᓕᒐᒃᓴᖅ ᐱᓪᓗᒍ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 

ᐊᒡᒍᖅᑐᖅᓯᒪᔪᓂ ᓂᕆᐅᒃᐳᑦ ᓯᑎᐱᕆ 2016-ᖑᓂᐊᕐᓂᖓᓂᒃ.” 

 

ᑭᖑᓪᓕᖅᐹᕐᒥᓂ, ᐃᓗᐊᓂ ᔫᓂ 7, 2016, ᑭᖑᓪᓕᖅᐹᖅᓯᐅᑎᑦ ᐅᓂᒃᑳᓕᐊᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ ᒫᓐᓇ 

ᑲᓐᖑᓇᖅᑐᓂᒃ ᓴᐳᒻᒥᒡᓯᕈᑕᐅᔪᓄᑦ ᐊᒻᒪ ᑭᖑᓪᓕᕐᒥ ᐱᓕᕆᐊᒃᓴᑦ ᓴᓇᔭᐅᓕᖅᑎᓪᓗᒋᑦ ᒪᓕᒐᕆᓂᐊᖅᑕᖏᑦ 

ᐊᑐᖅᑕᐅᓂᐊᖅᑐᑦ ᐱᓕᕆᐊᖃᖅᑎᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ ᑲᓐᖑᓇᖅᑐᓂᒃ ᑐᓴᒐᒃᓴᓂᒃ ᑐᓂᔭᐅᓂᐊᖅᑎᓪᓗᒋᑦ 

ᒐᕙᒪᒃᑯᑦ ᓯᓚᑖᓐᓄᑦ ᐊᑐᕐᓗᒍ ᑎᒍᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓱᕈᓯᑦ ᐃᓚᒌᓪᓗ ᐱᔨᑦᓯᖅᑕᐅᓂᖏᓐᓄᑦ ᐱᖁᔭᕐᔪᐊᖅ 

ᐱᓕᕆᕕᖓᑦ ᐃᓄᓕᕆᔨᒃᑯᑦ ᐃᒪᓐᓇ ᐅᖃᓚᐅᕐᒥᔪᑦ: 

 

“ᐱᓕᕆᕕᒃ ᐱᔭᕇᖅᓯᓂᐊᖅᑐᖅ ᒪᓕᒐᐅᓂᐊᖅᑐᓂᒃ ᓴᖅᑭᑕᐅᓂᐊᕐᒪᑕ 2017-ᒥ ᐅᑭᐅᒃᑯᑦ ᑲᑎᒪᕐᔪᐊᓕᖅᐸᑕ 

ᒪᓕᒐᓕᐅᖅᑎᑦ ᑲᑎᒪᔨᖏᑦ. ᑕᐃᒪᓐᓇ ᐱᕕᖃᕐᓂᐊᕐᒪᑕ ᐱᓕᕆᕕᒃ ᑐᓴᕋᓱᐊᕈᓐᓇᕐᓂᐊᕐᒪᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ, ᐊᒻᒪᓗ ᐃᑲᔪᖅᓯᓗᑎᒃ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᑐᑭᓯᑎᒋᐊᕐᖢᒋᑦ ᖃᓄᖅ ᐃᓚᐅᓂᖃᕐᒪᖔᑕ ᐊᒻᒪ ᖃᓄᐃᑦᑐᓂᒃ ᐱᓕᕆᐊᒃᓴᖃᕐᒪᖔᑕ ᑲᓐᖑᓇᖅᑐᑦ 

ᑐᓴᒐᒃᓴᑦ ᓴᐳᒻᒥᔭᐅᔾᔪᑎᑖᑦᑎᐊᖁᓪᓗᒋᑦ.” 

 

 

 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #7: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᑭᐅᑎᓪᓗᒋᑦ ᐅᑯᓄᖓ ᐅᓂᒃᑳᓕᐊᓄᑦ, ᑐᓂᓯᖁᓪᓗᒋᑦ 

ᓇᓗᓇᐃᖅᓯᒪᔪᓂᒃ ᐅᓪᓗᒥᓯᐅᑎᓂᒃ ᖃᓄᐃᓕᖓᓕᕐᒪᖔᑦ ᓴᓇᔭᐅᕙᓪᓕᐊᓂᖓ ᓄᑖᑦ ᒪᓕᒐᐃᑦ ᐊᑐᖅᑕᐅᕙᒃᑐᑦ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᑐᓂᓯᑎᓪᓗᒋᑦ ᒐᕙᒪᒃᑯᑦ ᓯᓚᑖᓄᑦ ᐊᑖᒍᑦ ᑎᒍᐊᕐᓂᒧᑦ ᐱᖁᔭᕐᔪᐊᑦ ᐊᒻᒪ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᓯᕐᓂᕐᒧᑦ ᐱᖁᔭᕐᔪᐊᑦ. 

ᐱᔾᔪᑎᐊ: ᓴᖅᑭᑦᑎᖃᑦᑕᕐᓂᖅ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒃᑕᖏᓐᓂᒃ, ᓂᐅᕕᕐᕕᒋᔭᖏᓐᓂᒃ ᐊᒻᒪᓗ 

ᐊᑐᖅᑐᐊᕐᕕᒋᔭᖏᓐᓂᒃ 

 

ᑲᔪᓯᔪᒃᑯᑦ ᐱᔾᔪᑎᐅᔪᖅ ᓴᖅᑭᑕᐅᖃᑦᑕᖅᑐᖅ ᐃᓗᐊᒍᑦ ᐊᕐᕌᒍᑕᒫᓐ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᐅᓂᒃᑳᓕᐊᖏᓐᓂ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑕᖅᑲᒃᑯᓄᖓ ᓴᖅᑭᑦᑎᖃᑦᑕᕐᓂᖅ ᑐᓴᒐᒃᓴᓂᒃ 

ᐱᔾᔪᑎᖃᖅᑐᓂᒃ ᑳᓐᑐᕌᒃᑕᖏᓐᓂᒃ, ᓂᐅᕕᕐᕕᒋᔭᖏᓐᓂᒃ ᐊᒻᒪᓗ ᐊᑐᖅᑐᐊᕐᕕᒋᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᕕᖁᑎᖏᑕ, ᒐᕙᒪᒃᑯᑦ ᑎᒥᖁᑎᖏᑕ ᐊᒻᒪᓗ ᑯᐊᐳᕇᓴᖁᑎᖏᑕ. 

 

ᐃᓗᐊᓂ 2013-2014 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᐊᓯᐊᑦᑕᐅᖅ ᐱᔾᔪᑎ ᓴᖅᑭᖃᑦᑕᖅᑐᖅ ᐅᓄᖅᑐᐃᖅᓱᕐᖢᓂ ᐊᕐᕌᒍᑕᒫᓐ, ᐊᑯᓂᑲᓪᓚᒃ 

ᐱᖃᓯᐅᔾᔭᖃᑦᑕᖏᓚᐅᖅᑎᓪᓗᒋᑦ, ᐅᓇ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᑐᓂᓯᖃᑦᑕᕐᒪᖔᑕ ᑳᓐᑐᕌᓂᒃ, 

ᐱᓗᐊᖅᑐᒥᒃ ᐊᖏᔪᐊᓗᖕᓂᒃ, ᒥᓕᐊᓐᑖᓚᖏᓐᓃᑦᑐᓂᒃ ᐅᓄᖅᑐᓂᒃ, ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ 

ᑳᓐᑐᕌᖑᔪᓂᒃ. ᓄᓇᕗᑦ ᐱᓕᕆᖃᑦᑕᖅᓯᒪᒐᓗᐊᖅᑎᓪᓗᒍ ᑲᔪᖏᖅᓴᐃᓪᓗᑎᒃ ᓴᖅᑭᑦᑎᖃᑦᑕᖁᓪᓗᒋᑦ 

ᒐᕙᒪᒃᑯᑦ ᑳᓐᑐᕌᓂᒃ, ᑖᒃᑯᐊ ᒐᕙᒪᐅᔪᑦ ᐊᒃᓱᐊᓗᒃ ᑭᖑᕙᖅᓯᒪᓂᖅᓴᐅᕗᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᑦ 

ᐊᒻᒪ ᐅᑭᐅᖅᑕᖅᑐᕐᒥ ᒐᕙᒪᐅᔪᓂᑦ ᓴᖅᑭᑦᑎᖃᑦᑕᕐᓂᕐᒧᑦ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ ᑳᓐᑐᕌᒃᓯᒪᔭᖏᓐᓂᒃ, 

ᐱᓗᐊᖅᑐᒥᒃ ᐊᖏᔫᑎᓂᒃ ᑳᓐᑐᕌᓂᓕᒃ.  ᑐᓴᒐᒃᓴᐃᑦ ᐊᑐᐃᓐᓇᐅᒐᓗᐊᖅᑎᓪᓗᖏᑦ ᖃᕆᑕᐅᔭᒃᑯᑦ, 

ᐅᓄᕐᓂᕆᔭᖏᑦ ᑐᓴᒐᒃᓴᑦ ᓯᐊᒻᒪᒃᑎᖅᓯᒪᖕᒪᑕ ᐊᒻᒪᓗ, ᐊᖏᔪᓂᒃ ᑳᓐᑐᕌᒃᑕᐅᔪᓂᒃᑦ ᑐᓴᒐᒃᓴᖁᑎᖏᑦ 

ᐃᑲᔪᕐᓂᖃᓗᐊᖃᑦᑕᖏᒻᒪᑕ.  

 

ᓄᓇᕗᑦ ᒥᑭᑦᑑᓪᓗᓂ ᒐᕙᒪᐅᖕᒪᑕ ᐊᒻᒪ ᐃᓘᓐᓇᖏᑦ ᐃᓄᖏᑦ ᐃᓚᒌᖑᓪᓗᑎᒃ ᖃᓄᑐᐃᓐᓇᖅ. 

ᐅᓄᕐᓂᖅᓴᐅᔪᑦ ᑭᓇᒃᑯᑐᐃᓐᓇᐃᑦ ᐊᒻᒪᓗ ᑲᒻᐸᓂᐅᔪᑦ ᑕᑎᖃᖃᑦᑕᕐᒪᑕ, ᐊᒃᓱᑲᓪᓚᒃ, ᒐᕙᒪᒃᑯᑦ 

ᑲᓐᑐᕌᖏᑎᒍᑦ ᑮᓇᐅᔭᓕᐅᕐᓂᐊᕐᓂᖏᓐᓂᒃ. ᑕᐃᒪᐃᒻᒪᑦ ᑕᒪᓐᓇ ᐱᔾᔪᑎᒋᓪᓗᒍ, ᑐᓴᕋᒪᔪᑦ ᑳᓐᑐᕌᑦ 

ᑐᓂᔭᐅᓂᖏᓐᓄᑦ ᐃᖏᕐᕋᓂᐅᔪᒥᒃ ᐅᓄᖅᑑᕗᑦ ᐊᒻᒪ ᑐᓴᕈᒪᔪᑦ ᐅᓄᕐᓂᖅᓴᐅᓪᓗᑎᒃ ᐊᓯᖏᓐᓂᑦ ᒐᕙᒪᐅᔪᓂᑦ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᑦ.  ᑕᖅᑲᒃᑯᐊ ᓄᓇᕗᒥᐅᑕᐅᔪᑦ ᖃᐅᔨᒪᓂᖅᓴᐅᖃᑦᑕᖅᑐᑦ ᑭᓇᒃᑯᑦ 

ᑳᓐᑐᕌᓂᒃ ᒐᕙᒪᒃᑯᓐᓂᑦ ᐱᑎᑕᐅᓐᓂᕐᒪᖔᑕ ᐊᓯᖏᓐᓂᓕ ᑲᓇᑕᒥ ᐃᓄᒋᐊᖕᓂᖏᓐᓄᑦ 

ᖃᐅᔨᒪᖃᑦᑕᖏᓐᓂᖅᓴᐅᖕᒪᑕ. ᐅᓄᖅᑐᓂᒃ ᐊᐱᖅᑯᑎᖃᖃᑦᑕᖅᑐᑦ ᖃᐅᔨᔪᒪᓪᓗᑎᒃ ᖃᓄᐃᒻᒪᑦ 

ᑭᓇᒃᑯᑐᐃᓐᓇᐃᑦ ᐊᒻᒪᓗ ᐱᔅᓇᓯᐅᔪᑦ ᑖᒃᑯᐊᑐᐊᑦ ᑳᓐᑐᕌᓂᒃ ᐱᖃᑦᑕᕐᒪᖔᑕ ᒐᕙᒪᒃᑯᓐᓂᑦ ᐊᒻᒪ ᐊᓯᖏᑦ 

ᐱᑎᑕᐅᔪᓐᓇᕋᑎᒃ.  

 

ᑕᖅᑲᒃᑯᐊ, ᐃᓛᓐᓂᒃᑯᑦ, ᐊᐱᖅᓱᖃᑦᑕᕐᒪᑕ ᖃᓄᖅ ᐊᒻᒪ ᖃᓄᐃᒻᒪᑦ ᑕᐃᒃᑯᓄᖓ ᑐᓂᓯᖃᑦᑕᕐᒪᖔᑕ 

ᑳᓐᑐᕌᓂᒃ. ᑐᓴᒐᒃᓴᒃᑲᓐᓂᕐᓂᒃ ᐃᓕᓯᖃᑦᑕᖅᐸᑕ ᐊᑐᐃᓐᓇᐅᑎᑦᑎᓂᖅᓴᐅᓗᑎᒃ, 

ᐸᓯᔭᐅᖏᓐᓂᖅᓴᐅᖃᑦᑕᕋᔭᖅᑐᑦ ᐃᓚᐃᓐᓈᕆᓂᕐᒧᑦ, ᐃᓚᒋᔭᒥᖕᓂᒃ ᑭᓯᐊᓂ ᐃᖅᑲᓇᐃᔭᖅᑎᑖᕐᓂᕐᒧᑦ, 

ᐱᕋᔭᖕᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐸᓯᔭᐅᖃᑦᑕᕐᓂᐊᖏᒻᒪᑕ ᐱᑦᑎᐊᖏᓐᓂᕋᖅᑕᐅᓗᑎᒃ.  

ᐊᖏᓂᖅᓴᐅᔭᕌᖓᑦ ᑳᓐᑐᕌᒃ ᐊᒻᒪ ᐊᑯᓂᐅᔪᖅᐱᓕᕆᔭᐅᓂᐊᖅᑎᓪᓗᒋ, ᐱᒻᒪᕆᐅᓂᖅᓴᐅᕙᒃᐳᖅ ᐃᖏᕐᕋᓂᖓ 

ᐊᒻᒪ ᑭᖑᕐᖓᒍᑦ ᓴᖅᑭᑦᑐᑦ ᒪᑐᐃᖓᔾᔪᑕᐅᑦᑎᐊᖃᑦᑕᕐᓗᑎᒃ. ᓄᓇᕗᑦ ᒐᕙᒪᒃᑯᖏᑦ, ᑕᒪᑐᒥᖓ 

ᐱᓕᕆᐊᖃᖅᑎᓪᓗᒋᑦ ᐱᐅᓂᖅᓴᒥᒃ ᐃᖅᑲᓇᐃᔭᕈᓐᓇᖅᑐᑦ."    

ᐃᓗᐊᓂ 2014-2015 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑲᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᕆᓚᐅᖅᑕᓐᓂ, ᓂᓪᓕᐅᑎᖃᓚᐅᖅᓯᒪᒐᒪ ᐱᔾᔪᑎᐅᔪᒥᒃ 

ᐊᐅᓚᓂᐅᔪᒥᒃ ᓴᖅᑭᑦᑎᖃᑦᑕᕆᐊᖃᕐᓂᕐᒥᒃ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ ᒐᕙᒪᒃᑯᑦ ᑳᓐᑐᕌᖏᓐᓂᒃ.  

ᓂᓪᓕᐅᑎᖃᓚᐅᖅᓯᒪᒐᒪ ᐱᓗᐊᖅᑐᒥᒃ ᐱᔭᕐᓂᖏᓐᓂᖓᓂᒃ ᑐᓴᒐᒃᓴᓂᒃ ᕿᓂᕐᖢᓂ ᑳᓐᑐᕌᓂᒃ ᑐᓂᔭᐅᔪᑦ 

ᒥᒃᓵᓄᑦ...ᐃᒪᐃᑉᐸᓪᓚᐃᔪᖅ ᑐᓴᒐᒃᓴᖃᕐᓂᖅᓴᐅᔪᖅ ᖃᕆᑕᐅᔭᒃᑯᑦ ᓯᕗᓪᓕᕐᒥ ᐃᓄᐃᓴᖕᓂᖅᓴᐅᓱᒋᓚᐅᖅᑕᒃᑲ 

ᐃᓱᒪᒋᓪᓗᒋᑦ, ᑕᐃᒪᓕ ᕿᓂᕈᔅᓯᐅᒃ ᓇᓂᔪᓐᓇᕋᔭᖅᑕᓯ.  ᑎᓕᐅᖅᐸᒃᑲ ᐃᓘᓐᓇᖏᑦ ᒐᕙᒪᒃᑯᑦ ᑎᒥᖁᑎᖏᑦ 

ᑲᔪᓯᑎᑦᑎᖁᓪᓗᒋᑦ ᐱᓕᕆᐊᕆᔭᖏᓐᓂᒃ ᐱᐅᓯᒋᐊᖅᑎᑦᑎᒐᓱᐊᕐᓂᕐᒥᒃ ᓴᖅᑭᑦᑎᖃᑦᑕᕐᓂᕐᒥᒃ ᑐᓴᒐᒃᓴᓂᒃ 

ᓴᖅᑭᑕᐅᔪᓐᓇᖅᑐᓂᒃ ᐊᒻᒪ ᐱᔭᕐᓂᕐᓂᖅᓴᐅᓗᑎᒃ ᕿᓂᕐᓗᒋᑦ ᓇᓂᔭᕐᓂᕐᓂᖅᓴᐅᓗᑎᒃ. ᐅᓄᖅᑐᓪᓕ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖓᓂ ᒐᕙᒪᐅᔪᑦ ᑕᒪᑐᒥᖓ ᐱᕙᓪᓕᐊᓂᖃᓕᕐᒪᑕ, ᑎᑎᕋᖅᑕᐅᓯᒪᔪᖁᑎᖏᑦ 

ᐊᑐᐃᓐᓇᕈᖅᑕᐅᕙᓪᓕᐊᓪᓗᑎᒃ ᖃᕆᑕᐅᔭᒃᑯᑦ "ᐊᑕᐅᓯᕐᒥ ᐅᐸᒐᒃᓴᒥ" ᓇᔪᒐᖃᖅᑎᑕᐅᓪᓗᑎᒃ ᓇᓂᔭᕐᓂᕐᖢᑎᒃ 

ᐊᒻᒪᓗ ᖃᕆᑕᐅᔭᒃᑯᑦ ᓂᐱᐅᕈᓐᓇᕐᖢᑎᒃ ᐱᔭᕐᓂᕐᓂᖅᓴᐅᓪᓗᑎᒃ ᑭᓇᒃᑯᑐᐃᓐᓇᕐᓄᑦ.” 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒐᕙᒪᒃᑯᑦ ᑳᓐᑐᕌᖃᑦᑕᓚᐅᖅᑕᖏᓐᓄᑦ ᐅᓂᒃᑳᓕᐊᖏᑦ ᖃᕆᓴᐅᔭᒃᑯᑦ ᑐᓴᒐᒃᓴᖁᑎᖏᑦ 

ᐊᑐᐃᓐᓇᐅᑎᑦᑎᔪᑦ ᑐᓴᒐᒃᓴᓂᒃ ᑲᓐᑐᕌᑕᐅᓚᐅᖅᑐᓄᑦ ᑭᒡᒐᖅᑐᖅᑕᐅᓪᓗᑎᒃ ᒐᕙᒪᒃᑯᑦ ᐱᓕᕆᕕᖁᑎᖏᑦ.  

ᑲᑎᒪᔨᕋᓛᑦ ᐅᐱᒍᓱᒃᐳᑦ ᒐᕙᒪᒃᑯᓐᓂᒃ ᑕᒪᓐᓇ ᖃᕆᓴᐅᔭᒃᑯᑦ ᑐᓴᒐᒃᓴᖅ ᐊᑐᐃᓐᓇᐅᑎᑕᐅᓕᕐᒪᑦ ᑕᖅᑲᒃᑯᓄᖓ 

ᑭᓇᒃᑯᑐᐃᓐᓇᕐᓄᑦ. 

 

ᑭᓯᐊᓂᓕ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒐᕙᒪᒃᑯᑦ ᑳᓐᑐᕌᒃᓯᖃᑦᑕᕐᓂᖏᓐᓄᑦ ᐅᓂᒃᑳᓕᐊᖓᑦ ᖃᕆᓴᐅᔭᒃᑰᖅᑐᑦ 

ᑐᓴᒐᒃᓴᖃᖅᑎᑦᑎᖏᒻᒪᑕ ᑲᓐᑐᕌᓂᒃ ᑐᓂᔭᐅᓚᐅᖅᑐᓂᒃ ᑭᒡᒐᖅᑐᖅᑕᐅᓪᓗᑎᒃ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐊᒻᒪ 

ᒐᕙᒪᒃᑯᑦ ᑯᐊᐳᕇᓴᖁᑎᒋᔭᖏᑦ. 

 

ᐃᓗᐊᓂ ᐊᒃᑑᕙ 29, 2010, ᐅᓂᒃᑳᓕᐊᓂ ᕿᒥᕐᕈᓚᐅᖅᑎᓪᓗᒋᑦ ᐊᕐᕌᒍᐊᓄᑦ 2009-2010 ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ, ᑲᑎᒪᔨᕋᓛᑦ 

ᐊᑐᓕᖁᔭᓕᐅᒃᑲᓐᓂᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᖃᑦᑕᖁᓪᓗᒋᑦ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᓂᒃ 

ᒪᓕᒐᓕᐅᕐᕕᐅᑉ ᐃᓗᐊᓂ ᓴᖅᑭᑕᐅᓗᑎᒃ ᐅᓂᒃᑳᑦ ᑳᓐᑐᕌᒃᑕᐅᔪᑦ, ᓂᐅᕕᕐᕕᐅᔪᑦ ᐊᒻᒪᓗ ᐊᑐᖅᑐᐊᕐᕕᐅᔪᑦ 

ᐃᓘᓐᓇᖏᓐᓄᑦ ᐊᑐᖅᑕᐅᔪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᑯᐊᐳᕇᓴᖁᑎᖏᓐᓄᑦ.  ᐊᑐᓕᖁᔭᓕᐊᑦ 

ᐅᖃᐅᑕᐅᒃᑲᓐᓂᓚᐅᖅᑐᑦ ᐃᓗᐊᓂ ᒫᔾᔨ 5, 2012, ᕿᒥᕐᕈᓚᐅᖅᑎᓪᓗᖏᑦ ᐊᕐᕌᒍᐊᓄᑦ 2010-2011  

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. ᐊᑐᓕᖁᔭᓕᐊᖑᔪᑦ 

ᑖᒃᑯᐊ ᐅᖃᐅᑕᐅᒃᑲᓐᓂᓚᐅᖅᓯᒪᔪᑦ ᐃᓗᐊᓂ ᒪᐃ 14, 2013, ᐅᓂᒃᑳᓕᐊᖏᓐᓂ ᕿᒥᕐᕈᓚᐅᖅᑎᓪᓗᒋᑦ ᐊᕐᕌᒍᐊᓄᑦ 

2011-2012 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. ᑖᒃᑯᐊ 

ᐊᑐᓕᖁᔭᓕᐊᖑᔪᑦ ᐅᖃᐅᑕᐅᒃᑲᓐᓂᓚᐅᖅᑐᑦ ᐃᓗᐊᓂ ᐊᒃᑑᕙ 28, 2014, ᐅᓂᒃᑳᓕᐊᖏᓐᓂ ᕿᒥᕐᕈᓚᐅᖅᑎᓪᓗᒋᑦ 

ᐊᕐᕌᒍᐊᓄᑦ 2012-2013 ᐊᒻᒪᓗ 2013-2014 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 

ᐃᓗᐊᓂ ᓄᕕᐱᕆ 4, 2015-ᖑᑎᓪᓗᒍ, ᐅᓂᒃᑳᓕᐊᖏᓐᓂ ᕿᒥᕐᕈᔭᐅᓚᐅᖅᑎᓪᓗᒋᑦ ᐊᕐᕌᒍᐊᓄᑦ 2014-2015 

ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐊᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᑲᑎᒪᔨᕋᓛᑦ ᐃᒪᓐᓇ 

ᐊᑐᓕᖁᔭᓕᐅᓚᐅᖅᑐᑦ:  

 

“… ᑲᒪᒋᔭᖃᖅᑐᑦ ᒥᓂᔅᑕᕆᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᓴᖅᑭᑦᑎᖃᑦᑕᕐᓗᑎᒃ ᒪᓕᒐᓕᐅᕐᕕᖕᒥ, 

ᑭᖑᕙᖅᓯᒪᖏᓪᓗᑎᒃ, ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᒃ ᑳᓐᑐᕌᒃᑕᐅᔪᓄᑦ, ᓂᐅᕕᕐᕕᐅᔪᓄᑦ ᐊᒻᒪᓗ 

ᐊᑐᖅᑐᐊᖅᑕᐅᔪᓄᑦ ᐃᓘᓐᓇᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᒐᕙᒪᒃᑯᑦ ᑯᐊᐳᕇᓴᖁᑎᖏᓐᓄᑦ, 

ᐅᑯᐊᖑᔪᑦ: 

 

 ᓄᓇᕗᒥ ᐱᔅᓇᓯᓄᑦ ᐊᑐᖅᑐᐊᕐᕕᒃ ᑎᒥᖓᑦ; 

 ᓄᓇᕗᒥ ᐱᕙᓪᓕᐊᑎᑦᓯᕐᓂᒧᑦ ᑯᐊᐳᕇᓴᓐ; 

 ᓄᓇᕗᒥ ᐃᒡᓗᓕᕆᒡᔨᕐᔪᐊᒃᑯᑦ ᑯᐊᐳᕇᓴᓐ; 

 ᖁᓪᓕᖅ ᐅᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ; ᐊᒻᒪᓗ 

 ᓄᓇᕗᒥ ᓯᓚᑦᑐᓴᕐᕕᒃ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑕᒪᑐᒧᖓ ᐱᔾᔪᑎᐅᔪᖅ ᑭᐅᔭᐅᓚᐅᕐᓂᖓᓂᒃ ᒫᓐᓇᕋᑖᖑᓚᐅᖅᑐᖅ ᒥᓂᔅᑕᐅᑉ ᓂᕆᐅᒋᔭᖏᑦ 

ᐱᓪᓗᒋᑦ ᑎᑎᕋᓚᐅᖅᑕᖏᓐᓄᑦ ᐃᒃᓯᕙᐅᑕᖏᓐᓄᑦ ᑲᑎᒪᔨᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ 

ᑯᐊᐳᕇᓴᖁᑎᖏᓐᓄᑦ.  ᔫᓂ 7, 2016-ᖑᑎᓪᓗᒍ, ᒥᓂᔅᑕ ᑮᓇᐅᔭᓕᕆᓂᕐᒧᑦ ᓴᖅᑭᑦᑎᓚᐅᖅᑐᖅ 2016-2017-ᒧᑦ 

ᓂᕆᐅᒋᔭᖏᓐᓄᑦ ᑎᑎᕋᖏᓐᓂᒃ ᓄᓇᕗᒥ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ. 

 

ᑎᑭᓪᓗᒍ ᐊᒃᑑᕙ 24, 2016, ᒫᓐᓇᕐᓂᓴᐅᓂᖅᐹᖑᔪᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᑦ ᓴᖅᑭᑕᐅᓯᒪᓕᖅᑐᑦ 

ᒪᓕᒐᓕᐅᕐᕕᖕᒥ ᐅᓂᒃᑳᖑᔪᑦ ᑳᓐᑐᕌᓄᑦ, ᓂᐅᕕᕐᕕᐅᔪᓄᑦ ᐊᒻᒪᓗ ᐊᑐᖅᑐᐊᕐᕕᐅᔪᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᐊᒻᒪᓗ ᒐᕙᒪᒃᑯᑦ ᑯᐊᐳᕇᓴᖁᑎᖏᓐᓄᑦ ᐃᒪᐃᓕᖓᓪᓗᑎᒃ: 

 

 ᓄᓇᕗᒥ ᐱᔅᓇᔅᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ: 2015-2016 ᐅᓂᒃᑳᓕᐊᖅ ᓴᖅᑭᑕᐅᓚᐅᖅᑐᖅ ᐊᒃᑑᕝᕙ 
  21, 2016-ᖑᑎᓪᓗᒍ 

 ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ: 2014-2015 ᐅᓂᒃᑳᓕᐊᖅ ᓴᖅᑭᑕᐅᓚᐅᖅᑐᖅ ᐊᒃᑑᕝᕙ 
  21, 2016-ᖑᑎᓪᓗᒍ 

 ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ: 2014-2015-ᒧᑦ ᐅᓂᒃᑳᓕᐊᖅ ᓴᖅᑭᑕᐅᓚᐅᖅᑐᖅ ᒫᔾᔨ 16, 2016 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ: 2013-2014 ᐅᓂᒃᑳᓕᐊᖅ ᓴᖅᑭᑕᐅᓚᐅᖅᑐᖅ ᒪᐃ 28, 2015 

 ᓄᓇᕗᑦ ᓯᓚᑦᑐᓴᕐᕕᒃ: ᓱᓕ ᓴᖅᑭᑕᐅᓚᐅᖏᑦᑐᑦ 

ᑲᑎᒪᔨᕋᓛᓄᑦ ᐊᑐᓕᖁᔭᓕᐊᖅ #8: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑲᒪᒋᔭᖃᖅᑐᑦ ᒥᓂᔅᑕᕆᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᓴᖅᑭᑦᑎᖃᑦᑕᕐᓗᑎᒃ 

ᒪᓕᒐᓕᐅᕐᕕᖕᒥ, ᑭᖑᕙᖅᓯᒪᖏᓪᓗᑎᒃ, ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᒃ ᑳᓐᑐᕌᒃᑕᐅᔪᓄᑦ, ᓂᐅᕕᕐᕕᐅᔪᓄᑦ ᐊᒻᒪᓗ 

ᐊᑐᖅᑐᐊᖅᑕᐅᔪᓄᑦ ᐃᓘᓐᓇᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᒐᕙᒪᒃᑯᑦ ᑯᐊᐳᕇᓴᖁᑎᖏᓐᓄᑦ, ᐅᑯᐊᖑᔪᑦ: 

 ᓄᓇᕗᒥ ᐱᔅᓇᓯᓄᑦ ᐊᑐᖅᑐᐊᕐᕕᒃ ᑎᒥᖓᑦ; 

 ᓄᓇᕗᒥ ᐱᕙᓪᓕᐊᑎᑦᓯᕐᓂᒧᑦ ᑯᐊᐳᕇᓴᓐ; 

 ᓄᓇᕗᒥ ᐃᒡᓗᓕᕆᒡᔨᕐᔪᐊᒃᑯᑦ ᑯᐊᐳᕇᓴᓐ; 

 ᖁᓪᓕᖅ ᐅᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ; ᐊᒻᒪᓗ 

 ᓄᓇᕗᒥ ᓯᓚᑦᑐᓴᕐᕕᒃ. 
 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐃᓚᒋᓗᓂᐅᒃ ᑲᔪᓯᔪᑉ ᕿᒥᕐᕈᓇᖃᑦᑕᕐᓂᐅᑉ 

ᓂᐅᕕᖅᑕᐅᕙᓪᓕᐊᔪᓂᒃ, ᑳᓐᑐᕌᒃᑕᐅᕙᓪᓕᐊᔪᓂᒃ ᐊᒻᒪ ᐊᑐᖅᑐᐊᖅᑕᐅᔪᓄᑦ ᐱᐅᓯᐅᔪᓂᒃ, ᐃᖅᑲᓇᐃᔭᖁᓪᓗᒋᑦ ᓴᓇᓂᐊᕐᒪᑕ 

ᐱᐅᓯᐅᔪᒥᒃ ᐱᕕᖃᕈᓐᓇᕐᓗᑎᒃ ᓇᓗᓇᐃᖅᑕᐅᓯᒪᑦᑎᐊᕈᓐᓇᕐᓂᐊᕐᒪᑕ ᐊᔾᔨᒌᖏᓐᓂᕆᔭᖏᑦ ᐊᖏᖅᑕᐅᓯᒪᔪᑦ “ᐊᖏᓂᖅᐹᖓ 

ᐊᑭᖓᑕ” ᑳᓐᑐᕌᑦ ᐊᒻᒪᓗ ᖃᔅᓯᓪᓚᕆᖕᓂᒃ ᐊᑭᓕᖅᓯᓐᓂᕐᒪᖔᑕ ᒪᓕᒃᑕᐅᓪᓗᑎᒃ ᑳᓐᑐᕌᑦ. 

ᐱᔾᔪᑎ: ᐱᔪᓐᓇᕐᓂᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᔪᐃᓐᓇᕆᐊᕐᓂᕐᒧᑦ ᓄᓇᕗᒥ 

ᐃᖅᑲᖅᑐᐃᕕᖕᒧᑦ ᐱᓪᓗᒍ ᐃᓱᒪᓕᐅᕈᑕᐅᓚᐅᖅᑐᖅ ᐊᖓᔪᖅᑳᕆᔭᐅᔪᒧᑦ ᒐᕙᒪᒃᑯᑦ 

ᑎᒥᖁᑎᖓᓐᓄᑦ ᐊᑖᒍᑦ ᓈᓴᐅᑎᖓ 36 ᐃᓗᐊᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ 

ᑲᓐᖑᓇᖅᑐᑦ ᐱᖁᔭᕐᔪᐊᑎᒍᑦ  

 

ᐱᔭᕇᖅᑕᐅᓯᒪᖏᑦᑐᖅ ᐱᔾᔪᑎᐅᔪᖅ ᑭᖑᓂᑦᑎᓐᓂᓐᖔᖅᑐᖅ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ ᐱᔾᔪᑎᖃᖅᑐᖅ ᐊᔪᐃᓐᓇᕆᐊᕈᑎᖃᕐᓂᕐᒥᒃ 

ᐃᓱᒪᓕᐅᕈᑕᐅᓯᒪᔪᒥᒃ ᐊᖓᔪᖅᑳᖑᔪᒧᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐊᑖᒍᑦ ᓈᓴᐅᑎᖓᑕ 36 ᑎᒍᓯᕐᓂᒧᑦ ᑐᓴᒐᒃᓴᓂᒃ 

ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖑᑎᒍᑦ ᓄᓇᕗᑦ ᐃᖅᑲᖅᑐᐃᕕᖓᓐᓄᑦ. 

 

ᓈᓴᐅᑎᖓ 37 ᐃᓗᐊᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖅ ᐃᒪᓐᓇ 

ᒪᓕᒐᖃᖅᑎᑦᑎᖕᒪᑦ: 

 

ᐊᔪᐃᓐᓇᕆᐊᕈᑎᖃᕐᓂᖅ ᐃᓱᒪᓕᐅᕈᑕᐅᓚᐅᖅᑐᒥᒃ ᐊᖓᔪᖅᑳᒧᑦ 

37. (1) ᑐᒃᓯᕋᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂᓐᖔᖅᑐᖅ ᐊᔪᐃᓐᓇᕆᐊᕈᓐᓇᖅᑐᖅ 

ᐃᓱᒪᓕᐅᕈᑕᐅᓚᐅᖅᑐᒥᒃ ᐊᖓᔪᖅᑳᖓᓐᓄᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐊᑖᒍᑦ 36 ᓄᓇᕗᒥ 

ᐃᖅᑲᖅᑐᐃᕕᖕᒧᑦ ᐊᔪᐃᓐᓇᕆᐊᕐᓗᓂ. 

 

ᑐᓴᖅᑎᑦᑎᓂᖅ ᐊᔪᐃᓐᓇᕆᐊᕐᓂᕐᒧᑦ 

(2) ᑐᒃᓯᕋᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂᓐᖔᖅᑐᖅ ᐊᔪᐃᓐᓇᕆᐊᕈᑎᖃᕈᒪᔪᖅ 

ᐃᓱᒪᓕᐅᕈᑕᐅᓚᐅᖅᑐᒧᑦ ᐊᖓᔪᖅᑳᖑᔪᒧᑦ ᑐᓂᓯᔭᕆᐊᖃᖅᑐᖅ ᑐᓴᖅᑎᑦᑎᔾᔪᑎᒥᒃ 

ᐊᔪᐃᓐᓇᕆᐊᕐᓂᐊᕐᓂᖓᓂᒃ ᓄᓇᕗᑦ ᐃᖅᑲᖅᑐᐃᕕᖓᒍᑦ ᐊᒻᒪ ᑐᓂᓗᓂᐅᒃ ᖃᐅᔨᑲᐃᔾᔪᑎ ᑐᓴᖅᑎᑦᑎᔾᔪᑎ 

ᐊᖓᔪᖅᑳᒧᑦ ᐃᓗᐊᓂ 30 ᐅᓪᓗᐃᑦ ᐊᓂᒍᓚᐅᖅᑎᓪᓗᒋᑦ ᐅᓪᓗᐊ ᐊᔪᐃᓐᓇᕆᐊᓚᐅᖅᑐᖅ 

ᑐᓂᔭᐅᓚᐅᖅᑎᓪᓗᒍ ᑎᑎᖅᑲᑎᒍᑦ ᑐᓴᖅᑎᑦᑎᔾᔪᑎᒥᒃ ᐃᓱᒪᓕᐅᕋᑕᐅᓚᐅᖅᑐᒧᑦ 

 

ᑎᑎᖅᑲᑎᒍᑦ ᑐᓴᖅᑎᑦᑎᔾᔪᑎ ᒐᕙᒪᒃᑯᑦ ᓯᓚᑖᓂᓐᖔᖅᑐᒧᑦ 

(3) ᐊᖓᔪᖅᑳᖑᔪᖅ ᐊᖏᖏᑦᑐᖅ ᑐᒃᓯᕋᐅᑎᒥᒃ ᐱᔪᒪᔪᖃᖅᑎᓪᓗᒍ ᑎᑎᖅᑲᖁᑎᒋᔭᐅᔪᒥᒃ ᐅᕝᕙᓘᓐᓃᑦ 

ᑎᑎᖅᑲᑉ ᐃᓚᖓᓂᒃ ᐱᔪᒪᓪᓗᓂ ᑐᒃᓯᕋᖅᑐᖃᖅᐸᑦ ᐃᒪᐃᓕᐅᕆᐊᖃᖅᐳᖅ, ᐱᔪᓐᓇᖅᓯᑐᐊᖅᐸᑦ 

ᑐᓂᔭᐅᓚᐅᖅᑎᓪᓗᒍ ᑐᓴᖅᑎᑦᑎᔾᔪᑎᒥᒃ ᐊᔪᐃᓐᓇᕆᐊᖅᑐᖃᕐᓂᐊᕐᓂᖓᓂᒃ, ᑐᓂᓗᓂᐅᒃ ᑎᑎᖅᑲᖅ 

ᑐᓴᖅᑎᑦᑎᔾᔪᑎ ᐊᔪᐃᓐᓇᕆᐊᖅᑐᖃᕐᓂᐊᕐᓂᖓᓂᒃ ᑐᓂᓗᓂᐅᒃ ᒐᕙᒪᒃᑯᑦ ᓯᓚᑖᓄᑦ ᐅᓂᒃᑳᓕᐊᒥᒃ 

ᑐᓂᔭᐅᓚᐅᖅᑐᒧᑦ ᐊᑐᕐᓗᒍ ᑎᑎᕋᖅᓯᒪᓂᖓ 35(b). 

 

ᑎᑎᖅᑲᑎᒍᑦ ᑐᓴᖅᑎᑦᑎᔾᔪᑎ ᑐᒃᓯᕋᐅᑎᓕᐅᖅᑐᒧᑦ 

(4) ᐊᖓᔪᖅᑳᖑᔪᖅ ᐊᖏᖅᓯᒪᑎᓪᓗᒍ ᑐᒃᓯᕋᐅᑎᓕᐅᖅᑐᒧᑦ ᐱᔪᒪᔪᖃᖅᑎᓪᓗᒍ ᑎᑎᖅᑲᓂᒃ 

ᐃᓚᖓᓂᒡᓘᓐᓃᑦ ᐃᒪᐃᓕᐅᕆᐊᖃᖅᐳᖅ, ᐱᔪᓐᓇᖅᓯᑐᐊᕈᓂ ᑐᓂᔭᐅᓚᐅᖅᑎᓪᓗᒍ ᑐᓴᖅᑎᑦᑎᔾᔪᑎᒥᒃ 

ᐊᔪᐃᓐᓇᕆᐊᖅᑐᖃᕐᓂᐊᓂᖓᓂᒃ, ᑐᓂᓗᓂᐅᒃ ᑐᓴᖅᑎᑦᑎᔾᔪᑦ ᑎᑎᖃᖅ ᑐᒃᓯᕋᐅᑎᓕᐅᓚᐅᖅᑐᒧᑦ. 

 

ᐃᓚᒋᔭᐅᔪᑦ ᐊᔪᐃᓐᓇᕆᐊᖅᑐᒧᑦ 

(5) ᑐᒃᓯᕋᐅᑎᓕᐅᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂᓐᖔᖅᑐᖅ ᑐᓂᔭᐅᓯᒪᔪᖅ ᑐᓴᖅᑎᑦᑎᔾᔪᑎᒥᒃ 

ᐊᔪᐃᓐᓇᕆᐊᖅᑐᖃᕐᓂᐊᓂᖓᓂᒃ ᐊᑖᒍᑦ ᐅᑯᐊ ᒪᓕᒐᐃᑦ ᐊᑐᕐᓗᒋᑦ ᓵᖓᓄᐊᖃᑕᐅᔪᓐᓇᖅᑐᖅ ᒐᕙᒪᒃᑯᑦ 

ᓯᓚᑖᓂᓐᖔᕐᓗᓂ. 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᓚᒋᔭᐅᖏᑦᑐᖅ 

(6) ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᓚᒋᔭᐅᖏᑦᑐᖅ ᐊᔪᐃᓐᓇᕆᐊᖅᑐᓄᑦ. 

ᑕᐃᔅᓱᒪᓂ ᓄᕕᐱᕆ 24, 2011-ᖑᑎᓪᓗᒍ, ᓵᖓᓃᑎᓪᓗᒍ ᑲᑎᒪᔨᕋᓛᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“… ᑕᐃᒪᐃᑦᑐᒥᒃ ᐱᔪᓐᓇᕐᓂᖅᑖᕈᒪᒐᓗᐊᖅᐳᖓ, ᐃᖅᑲᖅᑐᐃᕕᖕᒧᐊᕈᑎᔪᓐᓇᖅᑕᓐᓂᒃ, ᐱᔾᔪᑎᒋᓪᓗᒍ 

ᐊᑐᓕᖁᔭᓕᐅᖃᑦᑕᕋᒪ ᐅᒃᐱᕆᓂᓐᓄᑦ ᐱᖁᔭᕐᔪᐊᑉ ᐅᖃᖅᓯᒪᓂᖓᓂᒃ ᐊᒻᒪ ᒪᓕᒃᑕᐅᖏᑉᐸᑦ, 

ᓱᒋᐊᖅᑕᐅᔾᔪᑎᖃᕆᐊᖃᕐᓂᖏᓐᓂᒃ.  ᑭᓱᓕᒫᓂᒃ ᐃᖅᑲᖅᑐᐃᕕᒃᑰᖅᑎᑦᑎᖃᑦᑕᕋᔭᖏᑦᑐᖓ ᒪᓕᖏᑦᑐᓂᒃ, 

ᑭᓯᐊᓂᓕ ᐃᓚᖏᑦ ᑕᐃᒪᐃᑦᑐᒃᑰᕐᓗᑎᒃ ᐊᒃᑐᖅᑕᐅᓂᖅᓴᐅᔪᓐᓇᕋᔭᖅᑐᑦ, ᖃᐅᔨᒪᔭᕆᐊᖃᕐᒪᑕ ᑐᑭᓕᐊᕆᔭᕋ 

ᑕᒻᒪᖏᒃᑲᓗᐊᕐᒪᖔᑦ ᑕᖅᑲᒃᑯᐊ ᑐᑭᓯᐊᕆᔭᖓᑦ ᑕᒻᒪᓐᖏᖔᕐᒪᓪᓘᓐᓃᑦ ᖃᐅᔨᒪᔭᕆᐊᖃᕐᒥᒐᒪ, ᐊᒻᒪ 

ᐃᖅᑲᖅᑐᐃᕕᒃ ᑕᐃᒪᐃᑎᑦᑎᔪᓐᓇᕋᔭᖅᑐᖅ. ᐄ, ᑕᐃᒪᐃᑦᑐᓐᓇᖅᐸᑦ ᑕᐃᒪᐃᖃᑕᐅᔪᒪᒐᔭᖅᑐᖓ, ᐅᓄᖅᑐᑦ 

ᑲᒥᓴᓇᐅᖃᑎᒃᑲ ᑕᐃᒪᐃᓕᐅᖃᑦᑕᕈᓇᕐᒪᑕ, ᐊᑐᖅᑕᐅᖃᑦᑕᖅᑐᓪᓗ ᐱᔾᔪᑎᖃᑦᑎᐊᕐᖢᑎᒃ ᒐᕙᒪᒃᑯᑦ 

ᐃᖅᑲᖅᑐᐃᕕᖕᒧᐊᖅᑕᐅᓪᓗᑎᒃ ᐊᑐᓕᖁᔭᓕᐊᑦ ᐱᓪᓗᒋᑦ. ᐃᓱᒪᔪᖓᓕ ᑕᐃᒪᐃᑦᑐᖅᑕᖃᖅᐸᑦ 

ᓴᓇᕐᕈᑎᒃᑲᓐᓂᐅᓗᓂ ᐊᑑᑎᖃᓪᓚᕆᒐᔭᕐᓂᖓᓂᒃ.” 

 

ᑲᑎᒪᔨᕋᓛᑦ ᑭᖑᓂᑦᑎᓐᓂ ᐅᖃᖃᑦᑕᖅᓯᒪᔪᑦ ᐊᐅᓚᑦᑎᔾᔪᑎᑎᒍᑦ ᑐᓗᖅᑕᕈᑎᖃᕐᓂᖏᓐᓂᒃ, ᐱᖃᓯᐅᑎᓪᓗᒍ 

ᑮᓇᐅᔭᑭᒃᓴᕐᓂᕐᒧᑦ, ᑕᐃᒪᓐᓇ ᑭᒃᑯᑐᐃᓐᓇᐃᑦ ᐊᑐᕈᓐᓇᖃᑦᑕᓐᖏᓚᑦ ᑲᓇᑕᒥᐅᑕᐅᓪᓗᑎᒃ ᐱᔪᓐᓇᐅᑎᖏᓐᓂᒃ ᐊᑖᒍᑦ 

ᓈᓴᐅᑎᖓᑕ 37 ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᑎᒍᑦ 

ᐊᔪᐃᓐᓇᕆᐊᕐᓂᕐᒧᑦ ᐃᓱᒪᓕᐅᕈᑕᐅᓚᐅᖅᑐᒥᒃ ᐊᔪᖅᑳᖑᔪᒧᑦ ᑎᒥᖁᑎᒋᔭᐅᔪᒧᑦ ᒐᕙᒪᒃᑯᓄᑦ ᐊᔪᐃᓐᓇᕆᐊᕐᓗᒍ 

ᓄᓇᕗᑦ ᐃᖅᑲᖅᑐᐃᕕᖓᒍᑦ. 

 

ᑎᑎᖅᑲᑎᒍᑦ ᑭᐅᑎᓪᓗᒋᑦ ᑲᑎᒪᔨᕋᓛᑦ ᓄᕕᐱᕆ 4, 2015-ᒥ, ᐅᓂᒃᑳᓕᐊᖓᓄᑦ, ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ 

ᐅᖃᓚᐅᖅᑐᑦ 

 

“…ᐊᖏᖅᓯᒪᑦᑎᐊᖅᑐᑦ ᑲᔪᓯᔪᒃᑯᑦ ᕿᒥᕐᕈᔭᐅᖁᓪᓗᒋᑦ ᐱᐅᓯᕆᔭᐅᔪᑦ, ᒪᓕᒐᕆᔭᐅᔪᑦ ᐊᒻᒪ ᐱᖁᔭᕆᔭᐅᔪᑦ 

ᓯᕗᒧᐊᑦᑎᐊᖁᓪᓗᒍ ᑎᒍᓯᕐᓂᕐᒧᑦ ᐊᒻᒪ ᑲᓐᖑᓇᖅᑐᓄᑦ ᐱᔪᓐᓇᐅᑎᒋᔭᖏᑦ ᓄᓇᕗᒥᐅᑦ 

ᓴᐳᒻᒥᔭᐅᑦᑎᐊᖁᓪᓗᒋᑦ.  ᑭᖑᓪᓕᕐᒥ ᑐᓴᕋᓱᐊᕐᓂᖃᕐᓂᐊᖅᑐᒍᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᒥᒃ ᐱᖃᓯᐅᔾᔨᓂᐊᖅᑐᒍᑦ ᐱᔪᓐᓇᐅᑎᖓᓂᒃ ᑲᒥᓴᓇᐅᑉ ᐊᔪᐃᓐᓇᕆᐊᕆᓂᕐᒥᒃ 

ᐃᓱᒪᓕᐊᕆᔭᐅᓚᐅᖅᑐᒥᒃ ᓄᓇᕗᑦ ᐃᖅᑲᖅᑐᐃᕕᖏᑎᒍᑦ.” 

 

ᓯᑎᐱᕆ 13, 2016-ᖑᑎᓪᓗᒍ, ᓵᖓᓃᑎᓪᓗᒍ ᑲᑎᒪᔨᕋᓛᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐃᒪᓐᓇ ᐅᖃᓚᐅᖅᑐᖅ: 

 

“ᐅᖃᕈᓐᓇᖅᑐᖓ ᑭᖑᓪᓕᖅᐹᒥ ᑕᐅᕙᓃᓚᐅᖅᑎᓪᓗᖓ, ᓂᐅᕙᓐᓛᓐᒥ ᐊᒻᒪ ᓚᐸᑐᐊᕐᒥ ᐱᖁᔭᖓᑦ 

ᐊᑐᓕᖅᑎᑕᐅᓯᒪᓕᕐᒪᑦ ᐊᒻᒪ ᐱᐅᒋᓪᓗᒍ ᐱᐅᓯᕆᔭᖓᑦ ᑕᐅᕙᓂ.  ᐱᐅᒋᔭᕋ ᒐᕙᒪᒃᑯᑦ 

ᐃᖅᑲᖅᑐᐃᕕᒃᑰᖅᑎᑦᑎᖔᕈᓐᓇᕐᖢᑎᒃ ᐱᐅᒃᓴᖏᒃᑯᑎᒃ ᐊᑐᓕᖁᔭᓕᐊᒥᒃ. ᑕᐃᒪᓐᓇᓗ ᐃᓱᒪᒋᓚᐅᖅᓯᒪᓇᒍ 

ᐱᔭᕆᐊᖓ ᑕᒪᓐᖓᓂᑦ.”  

 

ᑲᑎᒪᔨᐅᖃᑕᐅᔪᑦ ᐅᖃᖃᑎᖃᓚᐅᖅᑐᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐱᓪᓗᒍ 

ᐊᑑᑎᖃᕐᓂᕆᔭᖓᓂᒃ ᐊᒻᒪ ᐊᑲᐅᖏᓐᓂᕆᔭᖓᓂᒃ ᓂᐅᕙᓐᓛᓐ ᐊᒻᒪ ᓚᐸᑐᐊᕐᒥᐅᑦ ᓄᑖᕐᒥ 

ᐋᖅᑭᒋᐊᕈᑎᒋᓚᐅᖅᑕᖓᓐᓄᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐱᖁᔭᕐᔪᐊᖓᓐᓄᑦ. 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐋᖅᑭᒋᐊᕈᑎᖃᓚᐅᕐᓂᖏᓐᓂᒃ ᓂᐅᕙᓐᓛᓐ ᐊᒻᒪᓗ ᓚᐸᑐᐊᕐᒥᐅᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓄᑦ ᑕᐃᒪᓐᖓᑦ ᐊᑐᓕᖅᑎᑕᐅᓚᐅᖅᑎᓪᓗᒍ ᔫᓂ 2015-

ᖑᑎᓪᓗᒍ. ᐱᖁᔭᖅ ᒪᓕᒐᖃᖅᑎᑦᑎᔪᖅ ᑕᐅᕙᓂᕐᒥᐅᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦ 

ᐅᓄᑲᓪᓚᒃᑐᓂᒃ ᐊᑐᓕᖁᔭᓕᐅᕈᓐᓇᖁᓪᓗᒍ ᑎᒥᖁᑎᒋᔭᐅᔪᓄᑦ ᐱᓪᓗᒍ ᑎᒍᓯᕐᓂᒧᑦ ᑐᓴᒐᓴᓂᒃ. ᑕᒪᓐᓇᓗ 

ᐱᖁᔭᐅᔪᖅ ᒪᓕᒐᖃᖅᑎᑦᑎᔪᖅ ᐃᒪᓐᓇ, ᐱᔭᐅᓚᐅᖅᑎᓪᓗᒋᑦ ᐊᑐᓕᖁᔭᓕᐊᑦ ᐊᒡᒍᖅᑐᖅᓯᒪᓂᖓᑦᑕ ᑲᒥᓴᓇᖓᓐᓂᑦ, 

ᒐᕙᒪᒃᑯᑦ ᑎᒥᖁᑎᖓᑦ ᑐᒃᓯᕋᐅᑎᓕᐅᕆᐊᖃᖅᑐᖅ ᐃᖅᑲᖅᑐᐃᕕᖓᓐᓄᑦ ᒪᓕᒍᒪᓐᓂᖏᒃᑯᑎᒃ ᐊᑐᓕᖁᔭᓕᐊᖑᔪᒥᒃ. 

 

 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ #9: 

 

ᑲᑎᒪᔨᕋᓛᑦ ᐅᖃᒃᑲᓐᓂᖅᐳᑦ ᐊᑐᓕᖁᔭᓕᐊᕆᓚᐅᖅᑕᒥᖕᓂᒃ ᓄᓇᕗᑦ ᒐᕙᒪᒃᑯᖏᑦ ᑭᐅᑎᓪᓗᒋᑦ ᐅᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᖃᖓᒃᑯᑦ ᐱᓕᕆᔭᐅᓂᐊᕐᒪᖔᑕ ᐸᕐᓇᐅᑎᓂᐅᕐᓄᑎᒃ ᓴᖅᑭᑦᑎᓂᕐᒧᑦ 

ᐋᖅᑭᒋᐊᕈᑎᒃᓴᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓄᑦ ᐱᔪᓐᓇᖅᓯᓂᐊᕐᓕᒪᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᔪᐃᓐᓇᕆᐊᕈᓐᓇᖅᓯᓗᓂ ᐃᓱᒪᓕᐅᕈᑕᐅᓚᐅᖅᑐᒥᒃ ᐊᖓᔪᖅᑳᖓᓐᓄᑦ 

ᒐᕙᒪᒃᑯᑦ ᐱᓕᕆᕕᖏᑕ ᐊᑐᕐᓗᒍ ᐊᑖᒍᑦ ᓈᓴᐅᑎᖓ 36 ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐱᖁᔭᕐᔪᐊᖏᓐᓂᒃ ᐊᔪᐃᓐᓇᕆᐊᕈᓐᓇᖅᓗᓂ ᓄᓇᕗᑦ ᐃᖅᑲᖅᑐᐃᕕᖓᓐᓄᑦ. 

ᐱᔾᔪᑎ: ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓱᒪᖅᓱᕈᓐᓇᕐᓂᖓ ᐅᖓᕙᕆᐊᖅᓯᓂᕐᒥᒃ 

ᑐᒃᓯᕋᐅᑎᒥᒃ ᕿᒥᕐᕈᓇᖕᓂᕐᒧᑦ ᐱᕕᒃᓴᕆᔭᐅᔪᒥᒃ 

 

ᐱᔭᕇᖅᑕᐅᓯᒪᖏᑦᑐᖅ ᐱᔾᔪᑎᐅᔪᖅ ᐊᕐᕌᒍᓂᑦ ᐊᓂᒍᖅᑐᓂᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᓐᖔᖅᑐᑦ  

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ  

ᐅᖓᕙᕆᐊᖅᓯᔪᓐᓇᖏᓐᓂᖓ ᐱᕕᒃᓴᐅᔪᒥᒃ ᑐᒃᓯᕋᐅᑎᒥᒃ ᕿᒥᕐᕈᓂᐊᖅᑎᓪᓗᒍ ᐊᑐᕐᓗᒍ ᐱᖁᔭᕐᔪᐊᒻᖅ  

ᐃᓚᖏᓐᓂ ᖃᓄᐃᓐᓂᐅᔪᑦ ᒪᓕᒡᓗᒋᑦ. 

 

ᐃᓗᐊᓂ 2009-2010 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“…ᐊᑐᓕᖁᔭᓕᐅᕋᔭᖅᑐᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᓱᒪᖅᓱᕈᓐᓇᕐᓂᕐᒥᒃ 

ᑐᓂᔭᐅᓗᓂ ᐅᖓᕙᕆᐊᖅᓯᔪᓐᓇᓂᕐᐊᕐᒪᑦ ᑐᒃᓯᕋᐅᑎᓂᒃ ᕿᒥᕐᕈᖁᔨᔪᑦ ᐱᕕ4ᓴᖓᓂᒃ 

ᑕᐃᒪᐃᑦᑕᕆᐊᖃᓕᕌᖓᑦ, ᑭᓯᐊᓂᓕ ᑕᐃᒪᐃᖏᓪᓗᓂ ᐱᔾᔪᑎᐅᔪᖅ ᐱᖃᓯᐅᔾᔨᓯᒪᑎᓪᓗᒍ ᒐᕙᒪᒃᑯᑦ 

ᓯᓚᑖᓂᓐᖔᖅᑐᒥᒃ ᐊᖏᖅᓯᒪᖏᑦᑐᒥᒃ ᓴᖅᑭᑦᑎᖁᔨᖏᑦᑐᒥᒃ ᑐᓴᒐᒃᓴᒥᒃ.  ᐊᑲᐅᒐᔭᕐᒥᔪᖅ 

ᐃᓱᒪᒃᓴᖅᓯᐅᕈᑎᖃᖅᐸᑦ ᐅᖓᕙᕆᐊᖅᓯᔪᓐᓇᕐᒪᖔᑦ ᐱᕕᒃᓴᒥᒃ ᐊᐱᖅᓱᕐᓗᓂ ᐅᓪᓗᓂᑦ 30-ᓂᑦ 45-ᓄᑦ 60-

ᓄᓪᓘᓐᓃᑦ ᐅᓪᓗᓄᑦ ᑎᑭᓪᓗᒍ ᐊᑯᓂᐅᓂᖃᕈᓐᓇᓕᕐᓗᓂ.” 

 

ᑎᑎᖅᑲᑎᒍᑦ ᑭᒡᒍᓯᖏᓐᓂ ᑲᑎᒪᔨᕋᓛᑦ ᓄᕕᐱᕆ 4, 2015-ᖑᑎᓪᓗᒍ, ᐅᓂᒃᑳᓕᐊᖓᓐᓄᑦ, ᓄᓇᕗᑦ ᒐᕙᒪᒃᑯᖏᑦ 

ᐃᒪᓐᓇ ᐅᖃᓚᐅᖅᑐᑦ: 

 

“…ᐊᖏᖅᓯᒪᑦᑎᐊᖅᑐᑦ ᐱᖃᓯᐅᔾᔭᐅᒐᔭᕐᓂᖓᓄᑦ ᑭᖑᓪᓕᕐᒥ ᐋᖅᑭᒋᐊᖅᑕᐅᓕᖅᐸᑕ ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓄᑦ. ᐋᖅᑭᒋᐊᕈᑎ ᐱᔭᕇᖅᑕᐅᓚᐅᖏᓐᓂᖓᓂ, ᓄᓇᕗᑦ 

ᒐᕙᒪᒃᑯᖏᑦ ᐊᖏᖅᓯᖃᑦᑕᕐᓂᐊᖅᑐᑦ ᕿᒥᕐᕈᓇᖕᓂᕐᓂᒃ ᐊᐅᓚᔾᔭᒃᑕᐅᔪᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐱᔭᐅᓯᒪᔪᓂᒃ ᑭᖑᕐᖓᒍᑦ ᐱᕕᒃᓴᓕᐊᖑᓯᒪᔪᖅ ᐊᓂᒍᖅᑎᓪᓗᒍ.”  

 

 
 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #10: 

 

ᑲᑎᒪᔨᕋᓛᑦ ᐅᖃᒃᑲᓐᓂᖅᐳᑦ ᐊᑐᓕᖁᔭᓕᐊᕆᓚᐅᖅᑕᒥᖕᓂᒃ ᓄᓇᕗᑦ ᒐᕙᒪᒃᑯᖏᑦ ᑭᐅᑎᓪᓗᒋᑦ ᐅᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᖃᖓᒃᑯᑦ ᐱᓕᕆᔭᐅᓂᐊᕐᒪᖔᑕ ᐸᕐᓇᐅᑎᓂᐅᕐᓄᑎᒃ ᓴᖅᑭᑦᑎᓂᕐᒧᑦ 

ᐋᖅᑭᒋᐊᕈᑎᒃᓴᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓄᑦ ᐋᖅᑭᒡᑕᐅᓂᐊᕐᒪᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᓕᖁᔭᓕᐅᖅᑎᓪᓗᒍ ᐃᓱᒪᖅᓱᕈᓐᓇᕐᓂᕐᒥᒃ 

ᐅᖓᕙᕆᐊᕆᔪᓐᓇᕐᓗᓂ ᕿᒥᕐᕈᔭᕆᐊᖃᕐᓂᖓᑕ ᐊᑯᓂᐅᓂᕆᔭᖓᓂᒃ ᑐᒃᓯᕋᐅᑎᓕᐅᖅᓯᒪᔪᖃᖅᑎᓪᓗᒍ ᕿᒥᕈᖁᔨᓪᓗᓂ 

ᐱᖁᔭᕐᔪᐊᖅ ᐊᑐᕐᓗᒍ.  

ᐱᔾᔪᑎ: ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᕿᒥᕐᕈᓂᖓ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ  

ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓂᒃ 

 

2015-ᒧᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᖅᑲᖅᑎᑦᑎᓚᐅᖅᑐᖅ ᓇᖕᒥᓂᖅ ᐱᓕᕆᕕᖁᑎᒥᓂᒃ 

ᒪᓕᒐᕐᓂᐊᖅᑎᐅᓂᕐᒧᑦ ᐱᕕᖃᕐᓂᖅᓴᐅᖁᓪᓗᒍ ᐃᖅᑲᓇᐃᔭᕐᓂᕆᔭᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᓪᓗᓂ ᓄᓇᕗᒧᑦ ᐊᒻᒪᓗ ᓄᓇᑦᑎᐊᕐᒧᑦ. 

 

ᑲᑎᒪᔨᕋᓛᑦ ᐃᓱᒪᕗᑦ ᑕᒪᓐᓇ ᐃᑲᔪᕐᓂᐊᕐᓂᐊᕐᓂᖓᓂᒃ ᐱᔪᓐᓇᖅᓯᓗᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᐱᓕᕆᐊᖃᕈᓐᓇᖅᓯᓂᐊᕐᒪᑦ ᐱᓕᒻᒪᒃᓴᐃᓂᕐᒥᒃ, ᐃᓕᓴᐃᓂᕐᒥᒃ ᐊᒻᒪᓗ ᑐᓴᐅᒪᑎᑦᓯᓂᕐᒧᑦ ᐱᓕᕆᐊᖃᕐᓗᓂ, 

ᐊᒻᒪᓗ ᐃᑲᔪᖅᓯᓗᓂ ᖃᕆᑕᐅᔭᒃᑯᑦ ᐃᑭᐊᖅᑭᕕᖓ ᐅᓪᓗᒥᓯᐅᑎᓂᒃ ᑐᓴᒐᒃᓴᓂᒃ 

ᐃᓗᓪᓕᖅᑕᐅᕙᓪᓕᐊᖏᓐᓇᖃᒃᑕᖁᓪᓗᒍ ᐊᑯᓚᐃᑦᑐᒃᑯᑦ. 

 

ᐃᓗᐊᓂ 2014-2015 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗᓴ ᑲᒥᓴᓇ ᐃᒪᓐᓇ ᐸᕐᓇᒃᓯᒪᓂᕋᕐᓗᓂ ᐅᖃᖅᓯᒪᕗᖅ: 

 

“… ᓴᓇᕙᓪᓕᐊᓕᕐᓂᐊᖅᑕᒃᑲ ᐋᖅᑭᒡᓯᒪᓂᕆᓂᐊᖅᑕᖏᑦ ᐃᓗᐃᑦᑐᓈᖅᑐᒃᑯᑦ ᕿᒥᕐᕈᓂᒃᓴᕆᓂᐊᖅᑕᒪ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓂᒃ ᐃᓱᒪᖃᕐᓗᖓ 

ᓄᑖᕈᕆᐊᕆᓂᕐᒥᒃ ᐱᖁᔭᒃᓴᓂᒃ ᐊᒻᒪ ᐊᑐᕐᓂᖅᓴᐅᓕᖁᓪᓗᒋᑦ ᐅᓪᓗᒥ ᐱᓕᕆᐊᕆᔭᐅᕙᒃᑐᓄᑦ 

ᐊᑐᖅᑕᐅᕙᒃᑐᓄᑦ.” 

 

ᑖᒃᑯᐊ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2014-2015-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ 

ᐅᖃᐅᓯᖃᕆᕗᑦ ᐅᓄᑲᓪᓚᒃᑐᓂᒃ ᑕᐃᒎᓯᐅᓪᓗᑎᒃ ᐅᒃᐱᕆᔭᖏᓐᓂᒃ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓂᒃ ᐱᖁᔭᕐᔪᐊᑦ 

ᕿᒥᕐᕈᔭᐅᓗᑎᒃ: 

 

 ᐱᖁᔭᕐᔪᐊᑦ ᒪᓕᒐᖃᖅᑐᑦ ᑎᑎᕋᖅᐸᓪᓕᐊᔭᕆᐊᖃᕐᓂᕋᐃᓪᓗᑎᒃ’ 

 ᓯᐊᒻᒪᒃᑎᖅᑕᐅᒃᑲᓐᓂᕐᓗᑎᒃ ᐊᒻᒪᓗ ᓇᓗᓇᐃᖅᑎᖅᑕᐅᒃᑲᓐᓂᕐᓗᑎᒃ ᒐᕙᒪᒃᑯᑦ ᑎᒥᖁᑎᖏᑦ ᐱᖁᔭᕐᔪᐊᓂᒃ 

ᐊᑐᕆᐊᖃᖅᑐᑦ ᓇᓕᐊᖑᖕᒪᖔᑕ; 

 ᓇᓗᓇᐃᖅᑕᐅᑦᑎᐊᕐᓗᑎᒃ ᓴᖅᑭᑦᑎᓂᕐᒧᑦ ᒪᓕᒐᖏᑦ, ᑕᐃᒃᑯᐊᓘᓐᓃᑦ ᐃᓱᒪᖅᓱᕈᓐᓇᕐᓂᕆᔭᐅᔪᑎᒍᑦ 

ᐊᑐᖅᑕᐅᔪᓐᓇᖅᑐᑦ; 

 ᑭᒡᓕᓕᐅᕆᓗᑎᒃ ᒐᕙᒪᒃᑯᑦ ᑎᒥᖁᑎᖏᑦ ᐅᖓᕙᕆᐊᕆᔪᓐᓇᕐᓂᖏᓐᓂᒃ ᑭᐅᓂᐊᖅᑎᓪᓗᒋᑦ 

ᑎᒍᓯᔪᒪᔪᖃᖅᑎᓪᓗᒍ ᑐᓴᒐᒃᓴᓂᒃ; 

 ᒪᓕᒐᐅᓂᐊᖅᑐᓂᒃ ᓴᓇᓗᑎᒃ ᓇᓗᓇᐃᑦᑎᐊᖅᓯᒪᔪᓂᒃ ᑭᐅᔪᓐᓇᕐᓂᕐᒧᑦ ᐊᐅᓚᓂᐅᔪᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᒥᐊᓂᖅᓯᔾᔪᑕᐅᖃᑦᑕᕐᓂᐊᖅᑐᓂᒃ ᑐᓴᒐᒃᓴᓂᒃ ᓇᐅᒃᑯᓕᒫᖅ ᖃᕆᑕᐅᔭᒃᑰᖅᑐᓂᒃ 

ᑐᓴᒐᒃᓴᓂᒃ ᐱᓕᕆᔭᐅᓂᓕᒫᖏᓐᓂ (ᓄᐊᑕᐅᓂᖏᓐᓂ, ᐊᑐᖅᑕᐅᓂᖏᓐᓂ, ᓴᖅᑭᑕᐅᓂᖏᓐᓂ, 

ᐱᓯᒪᔭᐅᓂᖏᓐᓄᑦ, ᐊᒻᒪᓗ ᓴᒃᑯᑕᐅᓂᖏᓐᓄᑦ) ᐱᖃᓯᐅᑎᓪᓗᒋᑦ ᓇᐅᑦᑎᖅᓱᕈᑕᐅᔭᕆᐊᖃᖅᑐᑦ ᐊᒻᒪᓗ 

ᐃᓂᖅᑎᕈᑕᐅᔭᕆᐊᖃᖅᑐᑦ ᒪᓕᖏᑦᑐᖃᖅᑎᓪᓗᒍ ᐊᓯᖏᑎᒍᓪᓗ; 

 ᒪᓕᒐᖃᓕᕐᓗᑎᒃ ᐱᔭᕇᖅᑕᐅᔭᕆᐊᖃᕐᓂᖏᑦ ᑲᓐᖑᓇᖅᑐᓕᕆᓂᕐᒧᑦ ᕿᒥᕐᕈᓇᕐᓂᕐᒧᑦ ᐃᓘᓐᓇᖏᑦ 

ᕿᒥᕐᕈᔭᐅᖃᑦᑕᕐᓗᑎᒃ ᓄᑖᖑᔪᑦ ᐱᓕᕆᐊᒃᓴᑦ ᑲᒪᒋᔭᐅᔪᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ, ᕿᒥᕐᕈᔭᐅᖃᑦᑕᕐᓗᑎᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ; ᐊᒻᒪᓗ 

 ᓴᓐᖓᒃᑎᒋᐊᕐᓗᒋᑦ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᖏᑦ ᑕᖅᑲᒃᑯᓄᖓ ᐱᓪᓗᒍ ᓴᖅᑭᑦᑎᖃᑦᑕᕐᓂᕐᒧᑦ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᐊᑯᓐᓂᐊᓂ ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪ/ᐅᕝᕙᓗ ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ 

ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ. 

ᐃᓗᐊᓂ 2015-2016 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᓚᐅᖅᑐᖅ ᐃᒪᓐᓇ: 

 

“ᒪᓕᒡᓗᒋᑦ ᐅᖃᐅᑕᐅᖅᑲᐅᔪᑦ, ᐸᕐᓇᐃᓂᐊᖅᐳᖓ ᓇᖕᒥᓂᖅ ᐊᑐᓕᖁᔭᓕᐊᕆᔭᓐᓂᒃ ᑕᒪᑐᒧᖓ 

ᐃᓱᓕᓚᐅᖏᓐᓂᖓᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 2016-2017 ᐊᒻᒪᓗ ᖁᕕᐊᓱᒃᑐᖓ ᐃᑲᔪᖅᓯᔭᕆᐊᒃᓴᖅ 

ᖃᓄᑐᐃᓐᓇᖅ ᐱᔭᕆᖅᓯᒐᓱᐊᖅᑎᓪᓗᒋᑦ ᒐᕙᒪᒃᑯᑦ ᕿᒥᕐᕈᓇᖕᓂᕆᔭᖏᓐᓂᒃ ᐊᒻᒪ ᑎᑎᕋᓕᖅᑎᓪᓗᒋᑦ 

ᐃᓗᐃᑦᑑᓈᖅᓯᒪᔪᓂᒃ ᐋᖅᑭᒋᐊᕈᑎᒃᓴᐅᓂᐊᖅᑐᓂᒃ.” 

 

ᑕᐃᔅᓱᒪᓂ ᓯᑎᐱᕆ 13, 2016-ᖑᑎᓪᓗᒍ, ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᓚᐅᖅᑐᖅ: 

 

“ᐃᓚᖓᑦᑕᐅᖅ ᐱᒻᒪᕆᐅᔪᖅ ᐱᓕᕆᐊᒃᓴᖅ ᐅᕙᓐᓄᑦ ᑐᓂᔭᐅᓚᐅᖅᓯᒪᔪᖅ ᑲᑎᒪᔨᕋᓛᓄᑦ ᐊᕐᕌᓂ 

ᐃᓗᐃᑦᑑᓈᖅᓯᒪᔪᒃᑯᑦ ᕿᒥᕐᕈᓇᖁᔭᐅᓪᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐱᖁᔭᕐᔪᐊᖓᑦ ᐊᒻᒪᓗ ᑐᓂᓗᒋᑦ ᓂᓪᓕᕈᑎᒃᓴᓐᓂᒃ ᐊᒻᒪ ᐊᑐᓕᖁᔭᓕᐊᓐᓂᒃ ᐋᖅᑭᒋᐊᕈᑎᒃᓴᓄᑦ.  ᒪᓕᒡᓗᒋᑦ 

ᐅᖃᐅᓯᕆᓯᒪᔭᒃᑲ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓐᓂ, ᑖᒃᑯᐊ ᐊᑐᓕᖁᔭᓕᐊᖑᔪᑦ ᐱᕕᒃᓴᖓ ᓈᒻᒪᓈᖅᐳᑦ 

ᐊᒻᒪ ᑐᓐᖓᓱᒃᑎᑦᑎᐊᕐᖢᒋᑦ.    

 

ᑖᓐᓇ ᐱᖁᔭᕐᔪᐊᖅ ᐊᕐᕌᒍᖃᓕᕐᒪᑦ ᐊᕙᑎᓂᒃ ᐊᒻᒪ ᒐᕙᒪᒃᑯᑦ ᐱᓕᕆᔾᔪᓯᕆᕙᒃᑕᖓᑦ ᐊᓯᔾᔨᖅᓯᒪᕐᔪᐊᕐᖢᓂ 

ᑕᐃᒪᓐᖓᓂᑦ.  ᐅᓄᕐᓂᖅᓴᐃᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᓐᐊᓂ ᒐᕙᒪᐅᔪᑦ, ᐱᓕᕆᐊᖃᖅᓯᒪᓕᖅᑐᑦ 

ᐊᔾᔨᑲᓴᖏᓐᓂᒃ ᕿᒥᕐᕈᓇᐃᓪᓗᑎᒃ ᐱᖁᔭᕐᔪᐊᓐᖏᓐᓂ ᐊᕐᕌᒍᓂ ᐊᓂᒍᕋᑖᖅᑐᓂ. 

 

ᐱᒻᒪᕆᐅᕗᖅ ᐅᕙᓐᓄᑦ, ᐱᕕᖃᖅᑎᑕᐅᒐᒪ, ᕿᒥᕐᕈᓇᖕᓂᕋᓗ ᐃᓗᐃᑦᑑᓈᖅᓯᒪᓪᓗᓂ, ᐊᑕᖏᕐᖢᒋᑦ, ᐊᒻᒪ 

ᐱᓕᕆᔭᐃᓐᓇᕆᔭᕆᐊᖃᕐᖢᒋᑦ. ᑕᐃᒪᐃᒻᒪᑦ, ᐱᓕᕆᐊᒃᓴᖅ ᑲᔪᓯᓂᖃᑦᑎᐊᕋᓗᐊᖅᑎᓪᓗᒍ 

ᐃᖅᑲᓇᐃᕈᓐᓇᖅᓯᓚᐅᖏᓐᓇᒃᑯ ᓯᑎᐱᕆ 1 ᑎᑭᓪᓗᒍ, ᑖᓐᓇ ᐅᓪᓗᖅ ᑭᒡᓕᓕᐊᕆᔭᐅᓚᐅᖅᓯᒪᔪᖅ 

ᑲᑎᒪᔨᕋᓛᓄᑦ.  ᑐᕌᒐᒃᓴᕆᓕᖅᑕᕋᓕ ᐃᖅᑲᓇᐃᕈᒪᓪᓗᒍ ᐃᓱᓕᓚᐅᖏᓐᓂᖓᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᑕᒪᓐᓇ ᐊᑐᖅᑕᕗᑦ.  ᑐᕌᒐᒃᓴᕆᔭᕋ ᐊᕐᕌᒍᑉ ᓄᕐᖑᐊ ᑎᑭᓪᓗᒍ, ᑭᓯᐊᓂᓕ ᐃᓱᒪᓇᓱᒃᑐᖓ ᐱᓪᓚᕆᒃᑐᒥᒃ 

ᑎᑭᐅᑎᔪᓐᓇᕋᔭᖅᑕᓐᓂᒃ ᐱᕕᒃᓴᕐᒥᒃ.” 

 

 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #11: 

 

ᑲᑎᒪᔨᕋᓛᑦ ᐅᖃᒃᑲᓐᓂᖅᐳᑦ ᐃᑲᔪᖅᑐᐃᓂᖏᓐᓂᒃ ᓯᕗᒧᐊᒃᑎᑕᐅᓂᖓᑕ ᕿᒥᕐᕈᓂᐅᑉ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪᓗ 

ᓴᐳᒻᒥᒡᓯᕐᓂᕐᒥᒃ ᑲᓐᖑᓇᖅᑐᓂᒃ ᐱᖁᔭᕐᔪᐊᖓᓐᓂᒃ ᐱᖃᓯᐅᔾᔨᓯᒪᖁᓪᓗᒍ ᑐᓴᕋᓱᐊᕐᓂᖃᖁᓪᓗᒋᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ ᐊᒻᒪ ᓂᕆᐅᑦᑎᐊᖅᑐᖅ ᕿᒥᕐᕈᓇᒋᐊᒃᓴᖅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᓗᐃᑦᑑᓈᖅᓯᒪᔪᒃᑯᑦ ᕿᒥᕐᕈᓇᒍᑎᒋᓚᐅᖅᑕᖓᓐᓂᒃ ᐊᒻᒪ ᐊᑐᓕᖁᔭᓕᐊᖏᓐᓂᒃ ᑖᒃᑯᓄᖓ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖓᓐᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᕿᒥᕐᕈᓇᒍᑎᒋᓯᒪᔭᖏᑦ ᐅᓂᒃᑳᑦ 

ᑐᓂᔭᐅᖁᓪᓗᒋᑦ ᑎᑎᕋᕐᕕᖓᓐᓄᑦ ᐅᖃᖅᑎᐅᑉ ᒪᓕᒐᐅᓕᕐᕕᖕᒥ ᑭᖑᕐᖓᒍᑦ ᑐᓂᔭᐅᓂᐊᕐᒪᑕ ᑲᑎᒪᔨᕋᓛᓄᑦ ᐊᒻᒪ ᓴᖅᑭᑕ 

ᐅᓂᐊᕐᒪᑕ ᒪᓕᒐᓕᐅᕐᕕᖕᒥ. 

ᐱᔾᔪᑎ:  ᑐᓴᕋᓱᐊᕐᓂᖃᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᖏᓐᓂᑦ 

 

ᐅᓪᓗᐊᓂ ᒫᔾᔨ 24, 2003, ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᖅᓯᒪᔪᑦ ᓴᖅᑭᑕᐅᓂᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᒃᓂ ᑲᑎᒪᔨᑦ, ᓯᓚᑖᓂᓐᖔᖅᑐᓂᒃ ᐊᒻᒪ ᒐᕙᒪᒃᑯᑦ ᓯᓚᑖᓂᓐᖔᖅᑐᓂᑦ ᑎᒥᐅᔪᓂᒃ ᑲᑎᒪᔨᖃᕐᖢᑎᒃ 

ᑎᓕᔭᐅᓯᒪᔾᔪᑎᖃᕐᖢᑎᒃ ᓇᐅᑦᑎᖅᓱᐃᓂᐊᖅᑎᓪᓗᒋᑦ ᒐᕙᒪᒃᑯᑦ ᐱᒋᐊᖅᑎᑕᖏᓐᓂᒃ ᐱᖃᓯᐅᔾᔭᐅᓕᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᖁᔭᕐᔪᐊᖏᓐᓄᑦ, ᐊᑐᐊᒐᖏᓐᓄᑦ, ᐱᓕᕆᔾᔪᑎᖏᓐᓄᑦ ᐊᒻᒪᓗ ᐱᔨᑦᓯᕈᑎᖏᓐᓄᑦ. ᑎᒥᐅᔪᑦ 

ᐅᖃᐅᔾᔨᒋᐊᖅᑎᐅᓪᓗᑎᒃ ᒐᕙᒪᒃᑯᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᑦ ᑲᑎᒪᖃᑎᖃᖃᑦᑕᖅᑐᑦ ᐱᓕᕆᕕᖕᒥ 

ᐊᖓᔪᖅᑲᐅᑎᓂᒃ ᐊᑯᓚᐃᑦᑐᒃᑯᑦ ᕿᒥᕐᕈᓇᒡᖢᑎᒃ ᒐᕙᒪᒃᑯᑦ ᐱᒋᐊᖅᑎᓯᒪᔭᖏᓐᓂᒃ ᐊᒃᑐᐊᓂᖃᖅᑐᓂᒃ 

ᐱᖃᓯᐅᔾᔭᐅᓕᕐᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

 

ᐅᓪᓗᐊᓂ ᔫᓂ 1, 2015, ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᓂᒍᖅᑎᑦᑎᓚᐅᖅᑐᑦ ᐱᖁᔨᕗᖔᕈᑎᒥᒃ 

ᐋᖅᑭᒋᐊᕈᑕᐅᓂᐊᖅᑐᒥᒃ ᒪᓕᒐᖏᓐᓂᒃ ᑲᑎᒪᔨᕋᓛᑦ “ᑭᐅᔭᕆᐊᖃᕐᓂᖏᓐᓂᒃ ᐱᖃᓯᐅᔾᔭᐅᓕᕐᓂᖏᓐᓄᑦ ᐃᓄᐃᑦ 

ᐃᓅᓯᖏᓐᓄᑦ ᐱᖅᑯᓯᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐱᖁᔭᕐᔪᐊᓄᑦ, ᐊᑐᐊᒐᕐᓄᑦ, ᐱᓕᕆᔾᔪᑎᓄᑦ, ᐊᒻᒪᓗ 

ᐱᔨᑦᓯᕈᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ, ᐱᖃᓯᐅᑎᓪᓗᒋᑦ ᑲᑎᒪᑎᑦᓯᖃᑦᑕᕐᓂᖅ ᓈᓚᖕᓂᖃᕐᓗᑎᒃ ᐱᓪᓗᒋᑦ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑕ.” 

 

ᐅᓪᓗᐊᓂ ᓯᑎᐱᕆ 23, 2015 ᑭᒡᒐᖅᑐᐃᔨᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂᑦ ᓯᕗᓪᓕᖅᐹᑦᑎᐊᕐᒥ 

ᓵᖓᓄᐊᕆᐅᓚᐅᖅᑐᑦ ᑲᑎᒪᔨᕋᓛᑦ ᒫᓐᓇᕋᑖᖑᓚᐅᖅᑐᖅ ᑲᑎᒪᔾᔪᑕᐅᑎᓪᓗᒋᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ 

ᑖᒃᑯᐊ ᑎᒥᖁᑎᒋᔭᐅᔪᑦ. 

 

ᐅᓪᓗᐊᓂ ᓄᕕᐱᕆ 4, 2015, ᐅᓂᒃᑳᓕᐊᖏᓐᓂ, ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᑐᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑲᑎᒪᖃᑎᖃᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᒪᔪᓂᒃ ᑐᓴᕋᓱᐊᖁᓪᓗᒍ 

ᐃᓱᒪᒋᔭᐅᔪᓂᒃ ᐱᔾᔪᑎᐅᔪᓄᑦ ᐊᒃᑐᐊᓂᖃᖅᑐᓄᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ. 

 

ᐃᓗᐊᓂ 2015-2016 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᑲᑎᒪᔨᕋᓛᑦ ᐅᖃᓚᐅᕐᒥᔪᑦ ᑲᑎᒪᖃᑎᕈᒪᓪᓗᑎᒃ ᐃᓄᑑᖃᑎᒋᓗᒍ ᑭᒡᒐᖅᑐᖅᑎᖏᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐃᒻᒪᖄ ᐊᕐᕌᒍᐊᓂ 2015/2016.  ᑕᐃᔅᓱᒪᓂ ᐱᒐᒃᑭᑦ ᑲᑎᒪᔨᕋᓛᑦ 

ᐅᓂᒃᑳᓕᐊᖏᑦ, ᐃᓱᓕᓕᓚᐅᖅᓯᒪᖕᒪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐊᒻᒪ 

ᖃᐅᔨᒋᐊᒃᑲᓐᓂᕈᓐᓇᖅᓯᓚᐅᖏᓐᓇᒃᑭᑦ. ᑭᓯᐊᓂᓕ ᑐᓴᕋᓱᐊᖃᑦᑕᖅᓯᒪᔪᖓ ᑲᑐᔾᔨᖃᑎᒌᖑᖑᔪᓄᑦ 

ᓂᕆᐅᒃᑲᓗᐊᖅᐳᖓᓗ, ᐊᒡᒋᖅᑐᓂ ᑕᖅᑭᓂ, ᑲᑎᒪᖃᑎᒋᔪᓐᓇᖅᓯᓂᐊᕆᐊᒃᓴᖅ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #12: 

 

ᑲᑎᒪᔨᕋᓛᑦ ᐅᖃᒃᑲᓐᓂᖅᐳᑦ ᐊᑐᓕᖁᔭᓕᐊᕆᓚᐅᖅᓯᒪᔭᒥᖕᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦ 

ᓄᓇᕗᒥ ᑲᑎᒪᖃᑎᖃᖁᓪᓗᒍ ᑭᒡᒐᖅᑐᖅᑎᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓂᑦ ᑐᓴᕋᓱᐊᖁᓪᓗᒍ 

ᐃᓱᒪᒋᔭᐅᔪᓂᒃ ᐊᒃᑐᐊᓂᖃᖅᑐᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᓂᕐᒧᑦ ᑲᓐᖑᓇᖅᑐᓂᒃ ᐱᔪᓐᓇᖅᓯᑐᐊᖅᐸᑦ 

ᑲᑎᒪᖃᑎᖃᕐᓗᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᖃᓯᐅᔾᔨᓯᒪᖁᓪᓗᒍ 

ᐃᓱᒪᒋᔭᖏᓐᓂᒃ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᒪᓕᒐᓕᐅᕐᕕᖕᒧᑦ, ᐅᓂᒃᑳᖅᓯᒪᔪᓂᒃ ᐅᖃᐅᑕᐅᓚᐅᖅᑐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔨᖏᑦ ᑲᑎᒪᖃᑎᒋᑎᓪᓗᓂᒋᑦ. 


